
ዜናዜና
ጥቕስታት፡ ጥቕስታት፡ 
ፕረዚደንት ፕረዚደንት 
ኢሳይያስ ኢሳይያስ 
ኣፈወርቂኣፈወርቂ

ንሕማም ኣእምሮ ዘቃልዕ ዘሎ ንሕማም ኣእምሮ ዘቃልዕ ዘሎ 
ስእነት ድቃስስእነት ድቃስ

“ምእንቲ “ምእንቲ 
ከይንቖርር፡ ከይንቖርር፡ 
ንሙዚቃና ንሙዚቃና 
ብሓባር ብሓባር 
ንጽዓረሉ ንጽዓረሉ 

ክብል እደሊ፡” ክብል እደሊ፡” 

ስፖርታዊ ስፖርታዊ 
ውድድር ውድድር 
ሓይልታት ሓይልታት 
ምክልኻል ምክልኻል 

ቀጺሉቀጺሉ

ተጋዳላይ ዓብደላ መሓመድዓሊ ተሰዊኡ
ገዲም ተጋዳላይ ዓብደላ መሓመድዓሊ 

ነፋዕ፡ ብ20 መስከረም ኣብ መበል 72 
ዓመት ዕድመኡ ብሕማም ተሰዊኡ።
ኣብ 1973 ኣብ ተጋድሎ ሓርነት 

ኤርትራ ዝተሰለፈ፡ ኣብ 1987 ድማ 
ምስ ተጋድሎ ሓርነት ኤርትራ ማእከላይ 
መሪሕነት (ሳግም) ናብ ህዝባዊ ግንባር 
ሓርነት ኤርትራ ዝተጸንበረ ተጋዳላይ 
ዓብደላ፡ ኣብ ተዋጋኢ ሰራዊትን ካልኦት 
ኣሃዱታት ውድብን ንህዝቡን ሃገሩን 
ብተወፋይነት ዘገልገለ ሓርበኛ’ዩ።
ስዉእ ተጋዳላይ ዓብደላ መሓመድዓሊ፡ 

ብዓል ሓዳርን ኣብ 3 ደቅን’ዩ።
ስነ-ስርዓት ቀብሩ ድማ፡ ብ21 መስከረም 

ልክዕ ፍርቂ መዓልቲ ኣብ መካነ-መቓብር ሓርበኛታት ኣስመራ ተፈጺሙ።
ኩባንያ ሙሳ ዓሊ ንህንጸት ኣባይትን ልምዓትን፡ ብመስዋእቲ ገዲም ተጋዳላይ 

ዓብደላ መሓመድዓሊ ነፋዕ ዝተሰመዖ መሪር ሓዘን እናገለጸ፡ ንስድራቤቱ፡ መቓልስቱን 
መሳርሕቱን “ጽንዓት ይሃብኩም” ይብል።

ተጋዳላይ ዓንደ ገብረክርስቶስ ተሰዊኡ
ኣብ ሚኒስትሪ ዕዮን ማሕበራዊ 

ድሕነትን ተኣላዪ ስንኩል - ገዲም 
ተጋዳላይ ዓንደ ገብረክርስቶስ 
ገብረእግዚኣብሄር፡ ብ19 መስከረም ኣብ 
መበል 71 ዓመት ዕድመኡ ብሕማም 
ተሰዊኡ።
ኣብ ወርሒ ጥቅምቲ 1974 ኣብ 

ህዝባዊ ሓይልታት ሓርነት ኤርትራ 
ዝተሰለፈ ተጋዳላይ ዓንደ፡ ኣብ ተዋጋኢ 
ሰራዊት፡ ሓለዋ ሰውራ፡ ክፍሊ ስንቂን 
ክፍሊ ሕርሻን ብዝተፈላለየ ጽፍሕታት 
ሓላፍነት ንህዝቡን ሃገሩን ብተወፋይነት 
ዘገልገለ ሓርበኛ’ዩ።
ገዲም ተጋዳላይ ዓንደ ገብረክርስቶስ፡ 

ብዓል ሓዳርን ኣቦ ሽዱሽተ ደቅን’ዩ።
ስነ-ስርዓት ቀብሩ ድማ፡ ብ21 መስከረም ፍርቂ መዓልቲ ኣብ መካነ-መቓብር 

ሓርበኛታት ኣስመራ ተፈጺሙ።
ሚኒስትሪ ዕዮን ማሕበራዊ ድሕነትን ብመስዋእቲ ገዲም ተጋዳላይ ዓንደ ገብረክርስቶስ 

ገብረእግዚኣብሄር ዝተሰመዖ መሪር ሓዘን እናገለጸ፡ ንስድራ-ቤቱ፡ መቓልስቱን 
መሳርሕቱን “ጽንዓት ይሃብኩም” ይብል።

ኣብ ኣስመራን ከረንን፡ ልዑል ነጥቢ ዘመዝገቡ ተመሃሮ ተሸሊሞም
ኣብ ከተማ ኣስመራ ዝርከባ ኣብያተ-

ትምህርቲ ፊላንድ ሚስዮን፡ ኣ’ዲያእ፡ ደንደን፡ 
እምባሃራን ባሕቲ መስከረምን፣ ከምኡ’ውን 
ኣብ ከተማ ከረን እትርከብ ቤት-ትምህርቲ 
‘ላሳለ’፡ ኣብ ሃገራዊ መርመራታት 8ይ 
ክፍሊን ካልኣይ ደረጃ - ማትሪክን ልዑል 
ነጥቢ ንዘመዝገቡ ተመሃሮአን፡ ብ19፡ 20ን 
21 መስከረም ሸሊመን።    
በዚ መሰረት፡ ኣብ ዞባ ማእከል - ንኡስ 

ዞባ ኣኽርያ እትርከብ ቤት-ትምህርቲ 

ማእከላይን ካልኣይን ደረጃ ኣ’ዲያእ፡ ኣብ 
ሃገራዊ መልቀቒ ፈተና ካልኣይ ደረጃ 
ካብ 3 ክሳብ 4 ምሉእ ነጥቢ ዘምጽኡ 16 
ተመሃሮ፣ ኣብ ሃገራዊ መርመራ 8ይ ክፍሊ 
ድማ ልዕሊ 85 ሚእታዊት ንዘመዝገቡ 
32 ተመሃሮ ክትሽልም ከላ፡ ኣብ ንኡስ ዞባ 
ገጀረት እትርከብ ቤት-ትምህርቲ ካልኣይ 
ደረጃ ደንደን ብወገና፡ ምሉእ ነጥቢ 
ዘምጽኡ 24 ተመሃሮ ዝርከብዎም 3ን 
ልዕሊኡን ነጥቢ ንዘምጽኡ 98 ተመሃሮኣ 

ኣተባቢዓ።
ብዘይካ’ዚ፡ ኣብ ንኡስ ዞባ ማእከል ከተማ 

እትርከብ ቤት-ትምህርቲ ካልኣይ ደረጃ 
እምባሃራ፡ ኣብ ሃገራዊ መርመራ ካልኣይ 
ደረጃ ካብ 3 ክሳብ 4 ምሉእ ነጥቢ 
ዘምጽኡ 26 ተመሃሮ፣ ኣብ ንኡስ ዞባ ዕዳጋ-
ሓሙስ እትርከብ ቤት-ትምህርቲ ማእከላይ 
ደረጃ ባሕቲ መስከረም ኣብ ሃገራዊ 
መርመራ 8ይ ክፍሊ ልዕሊ 90 ሚእታዊት 
ዘመዝገቡ 47 ተመሃሮ፣ ኣብ ንኡስ ዞባ ገዛ-

ባንዳ እትርከብ ቤት-ትምህርቲ መባእታን 
ማእከላይን ደረጃ ፊላንድ ሚስዮን ድማ 
ኣብ ሃገራዊ መርመራ 8ይ ክፍሊ ልዕሊ 
89 ሚእታዊት ዘምጽኡ 117 ተመሃሮአን 
ሸሊመን። 
 ብተመሳሳሊ፡ ኣብ ከተማ ከረን እትርከብ 

ቤት-ትምህርቲ ‘ላሳለ’፡ ኣብ ሃገራዊ 
መርመራታት 8ይ ክፍልን ካልኣይ 
ደረጃን ብሉጽ ውጽኢት ንዘመዝገቡ 124 
ተመሃሮን 15 ኣብነታውያን መምህራንን 
ኣተባቢዓ።
ካብ’ቶም እተሸለሙ፡ 59 ተመሃሮ ኣብ 

ሃገራዊ ፈተና 8ይ ክፍሊ ልዕሊ 90 
ዘምጽኡ ክኾኑ ከለዉ፡ 65 ተመሃሮ ድማ 
ኣብ ሃገራዊ መልቀቒ ፈተና ካልኣይ ደረጃ 

3ን ልዕሊኡን ነጥቢ ዘምጽኡ ኮይኖም፡ 
እቶም 23 ምሉእ 4 ነጥቢ ዝረኸቡ’ዮም።
ቤት-ትምህርቲ ‘ላሳለ’፡ ኣብ ዓመተ-

ትምህርቲ 2024/2025 ኣብ ሃገራዊ 
መርመራ 8ይ ክፍሊ ካብ ዘሳተፈቶም 
222 ተመሃሮ 99.2 ሚእታዊት፣ ኣብ 
ሃገራዊ መልቀቒ ፈተና ካልኣይ ደረጃ 
ካብ እተሳተፉ 143 ተመሃሮ ድማ 90.2 
ሚእታዊት ከምዝሓለፉ፡ ሰነዳታ ይሕብሩ።
እዚ ከም’ዚ’ሉ እንከሎ፡ ማሕበረኮም 

መዓስከር ደንደን ብ21 መስከረም ኣብ 
ዘካየዶ ስነ-ስርዓት፡ ኣብ ሃገራዊ መርመራ 
ካልኣይ ደረጃ 36 ናይ ዲግሪ፡ 15 ከኣ ናይ 
ዲፕሎም ነጥቢ ንዘምጽኡ 51 ተመሃሮ 
ሽልማት ዓዲሉ።

ሓጋዝ - ኣብ ድሕነትን ጥዕናን ደቂኣንስትዮ ዘተኰረ ስልጠና ተዋሂቡ
ኣብ ንኡስ ዞባ ሓጋዝ፡ ብሚኒስትሪታት 

ጥዕናን ዕዮን ማሕበራዊ ድሕነትን 
ከምኡ’ውን ሃማደኤ ዝተወደበ፡ ጎዳእቲ 
ልምድታት ብምውጋድ ድሕነትን ጥዕናን 

ደቂኣንስትዮ ንምርግጋጽ ዝዓለመ ስልጠና፡ 
ካብ 17 ክሳብ 19 መስከረም ተዋሂቡ።
ዕላማ ናይ’ዚ ካብ 14 ምምሕዳራት 

ከባቢ ዝተወከሉ ኣጐሳጎስቲ ጥዕና ዓዲ፡ 

ሓለፍቲ ትካላት ጥዕና፡ ኣመሓደርትን 
ናይ ስራሕ መሻርኽትን ዝተሳተፍዎ 
ስልጠና፡ ንቕሓትን ኣፍልጦን ሕብረተሰብ 
ብምዕባይ ሳዕቤናት ክሽቦ ጓልኣንስተይቲን 
መርዓ ትሕቲ-ዕድመን ንምውጋድ ምዃኑ 
ተገሊጹ።
እቲ ስልጠና፡ ሳዕቤናት ጎዳእቲ ልምድታት 

ብሓፈሻ ክሽቦ ጓልኣንስተይትን መርዓ 
ትሕቲ ዕድመን ድማ ብፍላይ ብምውጋድ 
መሰላትን ድሕነትን ቈልዑ ንምርግጋጽ 
ኣብ ዝሕግዙ ዛዕባታት ዘተኰረ ነይሩ። 
ነቲ ስልጠና ዝሃቡ ሰብ ሞያ፡ ኣብ ዞባ ዓንሰባ 

እናበረኸ ብዝመጸ ኣፍልጦን ንቕሓትን፡ 
ኣብ ምውጋድ ክሽቦን መርዓ ትሕተ-
ዕድመን ዓበይቲ ዓወታት ከምእተመዝገበ 
ብምሕባር፡ ሰልጠንቲ ጸላዊ ዕዮ ከሰላስሉ 
ትጽቢት ከምዝግበረሎም ኣነጺሮም።
ኣብ ዞባ ዓንሰባ - ዋና ዳይረክተር 

ክፍሊ ማሕበራዊ ኣገልግሎትን ሓላፊ 
ኮሚተ ውሁድ መደባት ክሽቦን መርዓ 
ትሕቲ ዕድመን መሰላት ቈልዑን ኮሎኔል 
ተስፋጼን ግርማይ ኣብ ዝሃቦ መዛዘሚ 
ቃል፡ እቲ መደብ ብዝጸፈፈን ዝተጸንዐን 
ኣገባብ ንኽትግበር፡ ተራን ኣበርክቶን 
ኣመሓደርትን ናይ ስራሕ መሻርኽትን 
ክዓዝዝ ተማሕጺኑ።

ፎሮ - መበቈላዊ ኣግራብ ካብ 
ብርሰት ንምክልኻል ይስራሕ

ኣብ ምምሕዳር ከባብ ኣይሮማለ - ንኡስ 
ዞባ ፎሮ፡ ብዝተፈላለየ ምኽንያት ዝበርስ 
ኣግራብ ብሓፈሻ፡ መበቈላዊ ኣግራብ 
ድማ ብፍላይ ንምዕቃብን ካብ ብርሰት 
ንምክልኻልን፡ ኮም ማእከል ዝገበረ ጻዕሪታት 
ይካየድ ከምዘሎ ተገሊጹ።
ኣካያዲ ስራሕ ናይ’ቲ ምምሕዳር ከባቢ 

ኣቶ ያሲን ኼይረ ንኤሪና ኣብ ዝሃቦ 
ሓበሬታ፡ ኣብ 2021/2022 ኣብ ዓድታት 
ኡምለን ስርደን ብወፈራ ካብ ዝተተኽለ 
ፈልስታት ጽሕዲ፡ ቀላሚጦስን ዒቃን 
ኣስታት 90 ሚእታዊት ጸዲቑ ኣብ ጽቡቕ 
ደረጃ ከምዝበጽሐ ብምጥቃስ፡ ነበርቲ ኣብ 

ምክንኻኑን ምሕላዉን ብንቕሓት ክዋስኡ 
ተላብዩ።
ኣባል ሓለዋ ኣግራብን እንስሳ ዘገዳምን 

ኣቶ ሳልሕ ኼይረ ብግደኡ፡ ኣብ’ቲ ከባቢ 
ዘሎ ባህሊ ዕቃበ ኣግራብ ዝነኣድ ብምዃኑ፡ 
ከባቢኦም ናብ ሓምላይ ተቐይሩ ከምዘሎ 
ብምጥቃስ፡ ሓሓሊፉ ኣብ ሩባ ሓዳስ ንዝርአ 
ዝነበረ ብርሰት ንምቊጽጻሩ ከምእተኻእለ 
ሓቢሩ።
ኣብ 2021/2022 ኣብ ምብራቓዊ 

ኣጻድፍ ንኡስ ዞባ ፎሮ ኣስታት 40 ሽሕ 
ፈልስታት ኣግራብ ከም እተተኽለ፡ ጸብጻባት 
ናይ’ቲ ምምሕዳር ከባቢ የነጽር።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ምዝርጋሕ ጋዜጣ 

ምልክታ 

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ዜና

ሎሚ ኣብ ERI-TV
ሰዓት	 መደብ
12፡00	 ሃገራዊ መዝሙር
12፡05	 ቈላሕታ
12፡30	 ዜና ትግርኛ 
12፡55	 ጉዳይ ኣብ ዘተ
13፡30	 ዜና (ዓረብ)
13፡45	 ለሰ ስፖርት
15፡12	 ዶክመንታሪ
15፡40	 ዳህሳስ ሕትመት
16፡15	 ሰሙናዊ  ፍጻመታት ስፖርት
17፡00	 ዜና (ትግርኛ)
17፡18	 ጽባቐ
17፡30	 ዜና (ዓረብ)
17፡45	 ዶክተራት ኣብ ስትድዮ
18፡25	 ፍሉይ መደብ 
19፡25	 ሃሎ ቈልዑ
20፡00	 ዜና (ትግረ)
20፡15	 መደብ ዋልታ
21፡00	 ዜና (ትግርኛ)
21፡25	 ፊልም እንዳ ዝማም 
22፡00	 ዜና (ዓረብ)
22፡10	 ዓለም ስነ ጥበብ
22፡30	 ዜና (እንግሊዝ)

ደቀምሓረ - ንድሕነት መግቢ ዝምልከት ኣስተምህሮ ተዋሂቡ

ኣብ ከተማ ደቀምሓረ፡ ካብ ንኡሳን 
ዞባታት ሰገነይቲ፡ ማይ-ዓይኒን ደቀምሓረን 
ንዝተዋጽኡ ሓረስቶት፡ ሞያውያን ሕርሻን 
መሻርኽትን፡ ኣብ ድሕነት ምህርቲ 
ሕርሻን እንስሳን ዝምልከት ኣስተምህሮ 
ብ16 መስከረም ተዋሂቡ።
ኣብ ዞባ ደቡብ ላዕለዋይ ክኢላ ቁጽጽር 

ሃብቲ ብቚሊ ኣቶ ጴጥሮስ ሃብተሚካኤል፡ 
ብዛዕባ ውሑስ ኣጠቓቕማ ጸረ-ባልዕ 
ሰፊሕ መግለጺ ድሕሪ ምሃብ፡ መግቢ 
ካብ ዘርኢ ክሳብ ምህርቲ ኣብ ዘሎ 
መስርሕ ጥንቃቐ ከምዘድልዮ ብምጥቃስ፡ 

ሓረስቶት ርድኢቶም ኣስፊሖም ድሕነቱ 
ዝተሓለወ መግቢ ንሕብረተሰብ ከቕርቡ 
ተማሕጺኑ።   
ክኢላ ልምዓት ብቚሊ ኣቶ ዓንደ 

ኤርምያስ ብወገኑ፡ ብዛዕባ ድሕነት 
መግቢን ውሕሉል ኣጠቓቕማን ምሕደራ 
ሕርሻን ኣብ ዝሃቦ መብርሂ፡ ሓረስቶት 
ምጥቃም ከሚካላት ኣወጊዶም ባህርያዊ 
ኣገባባት ከዘውትሩ ተላብዩ። 
ኣብ’ቲ ኣጋጣሚ፡ ንውሑስ ኣጠቓቕማ 

መድሃኒት እንስሳ ዝምልከት ዝርዝራዊ 
መረዳእታ’ውን ከምእተዋህበ፡ ወኪል 
ኤሪና ሓቢሩ።

ማይምነ - ብዝተፈላለየ ሞያታት ክስልጥኑ ዝጸንሑ መንእሰያት ተመሪቖም
ኣብ ንኡስ ዞባ ማይ-ምነ፡ ካብ 1 ክሳብ 3 

ኣዋርሕ ብዝተፈላለየ ሞያታት ክስልጥኑ 
ዝጸንሑ 60 ተመሃሮ መንእሰያት፡ ብ10 
መስከረም ተመሪቖም።

እቲ ብክልሰ-ሓሳብን ግብርን 
ዝተሰነየ ስልጠና፡ ምዝርጋሕ መስመር 
ኤለትሪክ፡ ምውዳድ ጸሓያዊ ጸዓት፡ 
ምትካል መቐበሊ ፈነወ ሳተላይት 

‘ድሽ’፡ መሰረታዊ ጽገና ኤለክትሮኒክስ፡ 
ከምኡ’ውን ቴክኖሎጂ ኮምፕዩተር 
ዘጠቓለለ’ዩ ነይሩ።

እቲ ስልጠና፡ ኣብ’ቲ ንኡስ ዞባ ብዓይነቱ 
ናይ መጀመርያ ምዃኑ ዝጠቐሰ ሓላፊ 
ሃማመተኤ መንእሰይ የማነ መድሃኔ፡ 
ንተራ ኣብያተ-ጽሕፈት መንግስቲ ኣብ 
ምዕዋት ናይ’ቲ መደብ ብምምስጋን፡ 
ሕጽረት ናውቲ ስልጠና ፍታሕ 
ክናደየሉ ተማሕጺኑ።

ሰልጠንቲ ብወገኖም፡ እቲ ሞያዊ 

ስልጠና ንድሌታቶም ዘግሃደ ምዃኑ 
ብምግላጽ፡ ማሕበር ኣብ ቀጻሊ ክእለቶም 
ዘማዕብሉሉ ዕድላት ከጣጥሓሎም 
ኣዘኻኺሮም።

ኣብ መወዳእታ፡ ሓላፊ ኣሃዱ ቁጠባዊ 
ልምዓት ንኡስ ዞባ ማይ-ምነ ኣቶ 
ቴድሮስ ኣበድ፡ ዝተቐስመ ስልጠና 
ብግብሪ እንተዘይተሰሪሑሉ ብቐሊሉ 
ክርሳዕ ስለዝኽእል፡ መንእሰያት ረኺቦሞ 
ብዘለዉ ዕድላት ዓቕሞም ንምምዕባል 
ክጽዕሩን ናይ ለውጢ ኣርኣያ ክዀኑን 
ተላብዩ።

ደ/ቀ/ባሕሪ - ጨንፈር ሚኒስትሪ ሕርሻ፡ ስልጠና ድሕነት መግቢ ወዲቡ
ጨንፈር ሚኒስትሪ ሕርሻ ዞባ ደ/ቀ/ባሕሪ፡ 

ብ19 መስከረም ንኣባላቱ ስልጠና ድሕነት 
መግቢን ሳዕቤናት ብከላን ወዲቡ።
እቲ ኣፍልጦ ኣባላት ኣብ ሜላታት 

ድሕነት መግቢ ንምዕባይ ዝዓለመ 
ስልጠና፡ ብከላ መግቢን ሳዕቤናቱን፡ 
ምሕደራ መግቢ፡ ጠንቅታት ብከላ መግቢ፡ 
ከምኡ’ውን መምርሒ ምምስራሕ መግቢ 
ዘጠቓለለ ነይሩ።
ሓላፊ ናይ’ቲ ጨንፈር መንእሰይ 

መሓመድ ዓብዱራሕማን ኣብ ዘስመዖ 
ቃል፡ ድሕነቱ ዘይተዋሕሰ መግቢ ኣብ 
ጥዕና ሕብረተሰብ ዘውርዶ ጉድኣት 
ቀሊል ከምዘይኮነ ብምግላጽ፡ ኣፍልጦ 
ኣባላት ኣብ ድሕነት መግቢ ክብ 
ንምባል፡ መምርሒ ምምስራሕ መግቢ 
ብኣተኵሮ ክስራሓሉ ጸዊዑ።
መንእሰይ መሓመድ ዓብዱራሕማን 

ኣብ መወዳእታ፡ ኣባላት ቀሲሞሞ ንዘለዉ 
ስልጠና ኣብ ግብሪ ክሰርሑሉ ኣዘኻኺሩ።

ኢራፋይለ - ሸፈነ ክታበት 95 
ሚእታዊት ከም ዝበጽሐ ተሓቢሩ
ኣብ ንኡስ ዞባ ፎሮ - ምምሕዳር ከባቢ 

ኢራፋይለ ተደኲና ኣብ እትርከብ 
ማእከል ጥዕና፡  ሸፈነ ክታበት ኣብ 
2025 ናብ 95 ሚእታዊት ክብ 
ከምዝበለ፡ ሓላፊ ናይ’ታ ትካል ጥዕና - 
ነርስ ዓብደላ ሑመድ ገሊጹ።
ብዘይካ’ዚ፡ ኣብ ትካል ጥዕና ናይ ዝሓረሳ 

ነፍሰ-ጾራት ቁጽሪ ምስ ናይ ዝሓለፈ 
ዓመት ብምንጽጻር ብ31 ሚእታዊት፣ 
ናብ ትካል ጥዕና ብምምልላስ ክንክን 
ናይ ዝገብራ ነፍሰ-ጾራት ድማ ብ9.2 
ሚእታዊት ከምዝዓበየ ኣረዲኡ።
ነርስ ዓብደላ ኣስዒቡ፡ መልከፍቲ 

ዓሶ ንምቊጽጻር ቀጻሊ ወፈራታት 

ጽሬት ኣከባቢን ጐስጓሳትን ከምዝካየድ፡ 
ከምኡ’ውን ናሙስያ ከምዝዕደል 
ኣረዲኡ።
ኣመሓዳሪ ምምሕዳር ከባቢ 

ኢራፋይለ ኣቶ መሓመድዓሊ 
ጋዓስን ካብ ኮሚተ ጥዕና ዓዲ ኣቶ 
ማሕሙድ ሹምን ብግደኦም፡ ንዝበለጸ 
ውጽኢት ኣብ’ዛ ትካል ዘሎ ሕጽረታት 
ብሓፈሻ መስመር ማይን ኣምቡላንስን 
ድማ ብፍላይ ፍታሕ ክናደየሉ 
ተማሕጺኖም።
ማእከል ጥዕና ኢራፋይለ፡ ንነበርቲ 

ምምሕዳራት ከባቢ ኢራፋይለን 
ገብገብ-ዋሳናን ኣገልግሎት ትህብ።

ዓረዛ - ኣገልግሎት ጥዕና ይሰፍሕ
ኣብ ንኡስ ዞባ ዓረዛ፡ ኣብ ኩለን ትካላት 

ጥዕና ብሓፈሻ ኣብ ኮማዊ ሆስፒታል 
ድማ ብፍላይ ብዝተኣታተወ ዘመናዊ 
መሳርሒታት ሕክምና፡ ኣገልግሎት 
ጥዕና እናማዕበለን እናሰፍሐን ከምዝመጸ 
ተሓቢሩ።

ሓላፊ ኣገልግሎት ጥዕና ናይ’ቲ 
ንኡስ ዞባ ነርስ ዘርኦም ዘሞ ንኤሪና 
ኣብ ዝሃቦ ሓበሬታ፡ ምትእትታው 
ዘመናዊ መመርመሪ ተመሓላለፍትን 
ዘይተመሓላለፍትን ሕማማት፡ 
ከምኡ’ውን ነፍሰ-ጾራት ኩነታተንን 
ኩነታት ዕሸለንን ዝፈልጣሉ ናይ ኣልትራ-
ሳውንድ መሳርሒ ስለዝተኣታተወ፡ ኣብ 
ኣሳልጦን ነጸርታ ሕማማትን እወታዊ 
ውጽኢት ተረኺብዎ ከምዘሎ ገሊጹ።

ብዘይካ’ዚ፡ ትካል ጥዕና ማይ-ድማ 
ናብ ማእከል ጥዕና ስለዝዓበየትን እኹል 
ቀረብ መድሃኒት ስለዝተዋሕሰን፡ ህዝቢ 
ብቐረባ ዘድልዮ ኣገልግሎት ጥዕና 

ክረክብ ከምዝሓገዘ ኣብሪሁ።

ንሓፈሻዊ ኩነታት ጥዕና ኣመልኪቱ 
ድማ ነርስ ዘርኦም፡ ሞት ኣዴታትን 
ዕሸላትን ኣብ ግዜ ወሊድ ንምውጋድ 
ብዝግበር ዘሎ ጻዕሪ፡ ቊጽሪ ናይ’ተን 
ክንክን ቅድመ-ሕርሲ ዝገብራ ኣደታት 
86 ሚእታዊት ክበጽሕ ከሎ፡ ኣብ 
ትካላት ጥዕና ናይ ዝሓርሳ ኣዴታት 
ድማ ብዕጽፊ ከምዝዓበየ ኣረዲኡ።

ተመሓላለፍቲ ሕማማት ብፍላይ ከኣ 
ዓሶን ማይ-ወለድ ሕማማትን ናብ ዝተሓተ 
ደረጅኡ ንምውራድ፡ ብዝተወሃሃደ 
መንገዲ ናይ ጽሬት መደባት፡ ምንጻግ 
ጸረ-ጣንጡ መድሃኒታትን ምዝርጋሕ 
ናሙስያታትን ዘጠቓልል ንጥፈታት 
ከምዝትግበር’ውን ገሊጹ። 

ኣብ ንኡስ ዞባ ዓረዛ፡ ሓሙሽተ 
መደበራት ጥዕና፡ ሓንቲ ማእከል ጥዕና፡ 
ሓንቲ ድማ ኮማዊ ሆስፒታል ኣለዋ።

ጥቕስታት፡ ፕረዚደንት ኢሳይያስ ኣፈወርቂ
ዓለም

 ፍትሒ ሕርያ ኩሎም ህዝብታት እዩ። 
ህዝብታት ብሰላም ክነብሩ፡ ጸጋታቶም 
ክጥቀሙ፡ ተሻሪኾም ክረብሑ ይደልዩ። 
ፖለቲካ ዝሑል ኲናት፡ ነዚ መሰል’ዚ 
ዝኸልእ’ዩ ነይሩ። ብዝተፈላለየ ስነሓሳብ 
ይገለጽ፡ ዓሎቕ፡ ዓመጽ፡ ዘይናትካ 
ምዝማት፡ ወራር እንተሎ ኣንጻሩ ምቅላስ 
ግድን’ዩ። ንሕና፡ በቲ ሽዑ ዝነበረ ፖለቲካ 
ልኡላውነትና ከይንረክብ ስለዝተኸልከልና 
50 ዓመት ተቓሊስና፡ ብዙሕ መስዋእቲ 
ከፊልና ኢና ናጽነትና ረኺብና። 
            
            ***
 እንኮ ቀጽራዊ ዓለም ብኸመይ ክልታት 

ጽልዋ ተስፍሕ፡ ኣብ መወዳእታ ብኸመይ 
ዓብላሊ ኴንካ ትዕሉቚ፡ ትዘምት፡ ትረግጽ 
እዩ። ምዕብላል ከኣ ኣንጻር ድሌት 
ህዝብታት እዩ። እዚ ዘይክውንነታዊ 
ሕልሚ’ዚ ውጽኢቱ ናይ 30 ዓመታት 
ክሳራ ጥራይ እዩ ነይሩ። ቁርቁስ ኡክራንያ 
ናቱ ሳዕቤን እዩ። ሕጂ ንኣመሪካ ደጊምካ 
ዓባይ ምግባር ዝብል ሓሳብ ምምጽኡ፡ 
ፖሊሲታት እንኮ ቀጽራዊ ዓለም 
ከምዘይሰርሐ ዘመልክት እዩ። 
         
            ***
   ዘሎናዮ እዋን መሰጋገሪ መድረኽ 

እዩ። ግዜ ክምጠጥ ይኽእል። እቲ 
ኩነታት ገና ደብዛዝ እዩ ዘሎ። ዝተርፍ 
ግን ኣይኮነን። ህዝቢ ዓለም ብሰላም ቀሲኑ 
ከይተዘምተ ንሓድሕዱ ተሓባቢሩን 
ተመላሊኡን ክነብር’ዩ ዝደሊ። እዚ 
ሕርያታት’ዚ ባህርያዊ እዩ። ጉዳይ 
ስነሓሳብ ወይ ምህዞ ፈላስፋታት ኣይኮነን። 
ክቕየር ዘይክእል ሕርያ ህዝብታት እዩ። 
  

 ኣፍሪቃ
   
ኣፍሪቃ፡ በደልን ዕንቅፋትን ካብ ደገ 

እዩ ክመጽኣ ጸኒሑ። በዚ ድማ፡ ንካልኦት 
ንኸስስ ኢና። ግን ናብ ምኽሳስ ጥራይ 
ከነዝንብል ኣየወጻጽኣናን እዩ። ንሕና’ኸ 
ባዕልና እንታይ ገይርና፧ እንታይ’ከ ክንገብር 
የድልየና ክንብል ኣለና። ዓሚጾምና፡ 
ዘሚቶሙና፡ ፍትሒ ረጊጾም እናበልና ኣብ 
ክንዲ ምሕማይ፡ እቲ ምስግጋር ባዕልና 
ከነረጋግጾ ክንክእል ኣለና።
        
             ***

   ትራምፕ ዘተኣታትዎ ዘሎ ፖሊሲ ኣብ 
ኣፍሪቃ ዘይተሓስበ ሳዕቤናት (Unintende-
ed consequences) ክህልዎ ይኽእል’ዩ። 
ፕሮግራማት ረድኤት ይቋረጽ ኣሎ። እዚ 
ንኣፍሪቃውያን መለበሚ’ዩ። ረድኤት 
ዘይትረክብ እንተዄንካ ግድን ክትሓስብ፡ 
ካልእ ኣማራጺ ከተናዲ ኢኻ። ብድጐማን 
መግደፍን ካብ ምንባር ዝኸፍእ ባርነት 
የለን። ካብዚ ኩነት’ዚ ንምውጻእ ሃገራት 
ኣፍሪቃ ክንዮ ጥረ ንዋት ምሻጥ ናብ 
ምስናዕ፡ ክብሪ ምውሳኽ ክኸዳ ኣለወን። 
        
           ***
 ሓደ ካብቲ ንኣፍሪቃ ድሕሪት ዘትረፋ 

ምዝቋቚ ጉልበትን ኣእምሮን እዩ። 
ኣብ ኤውሮጳ፡ ኣመሪካ ደሞዝ ላዕሊ 
እዩ እናተባህለ ምሁራት እናተዘቘቚ፡ 
ሃገራት ኣፍሪቃ ጉልበትን ኣእምሮን 
ዜጋታተን ክጥቀማ፡ ጸጋ ሰበን ኣማዕቢለን 
ቁጠባአን ናብ ዝሓየለ ደረጃ ከብጽሓ 
ኣይትፈቕደለንን። 
          

              ***
 ህዝቢ ኣፍሪቃ ልኡላውነት ሓድሕድ 

ኣኽቢሩ፡ ህንጸት ሃገር እናሳለጠ፡ ናብ ዝዓበየ 
ውህደት ክሓስብ እናተገብኦ፡ ብኤትኒክን 
ካልእ ከፋፋሊ ፖለቲካን ሓድሕድ ኣብ 
ምንቛት’ዩ ዝርከብ ዘሎ። እዚ ደው ክብል 
ኣለዎ። ናብ ልምዓትን ካልእ ዓበይቲ 
ዕላማታትን ክትከይድ ርግኣት ሕብረተሰብ 
ወሳኒ እዩ። ሰብ ንሓድሕዱ እናተናቘተ፡ 
እናተዋግአ ብልምዓት ክስጉም ኣይክእልን 
እዩ። ኣብ ትሕቲ ርጉእ ሃዋህው ግን እቲ 
ከቢድ ዝመስል፡ ምስፋሕን ምትእስሳርን 
ቁጠባዊ ልምዓት ጸገም ዘለዎ ኣይኮነን። 

ጽምዶ ምስ ኣመሪካ

  ኣብ ዝሓለፈ ታሪኽ ክንነብር የብልናን 
ንቕድሚት ክንጥምት ኣለና ብዝብል፡ 
ድሕሪ ናጽነት ኩሉ ናይ ዋሽንግቶን 
በደላት ረሲዕና ናይ ጽምዶ ፖሊሲ ኢና 
ሒዝና። ካብኣቶም ግንዖ ወይ መግደፍ 
ንምርካብ ወይ ዘራያት ክኾኑና ኣይኮነን። 
ነቲ ዝተፈጸመ ጌጋታት ንምእራም እዩ 
ነይሩ። 
         
           ***

 ድሕሪ’ቲ ኩሉ ናይ እንኮ ቀጽራዊ 
ዓለም ዕንደራ፡ ኣብ 2017 ትራምፕ ምስ 
መጸ ተበግሶ ወሲድና ነይርና። ሕድገታት 
ግበሩልና ንምባል ዘይኮነ፡ ፖሊሲታቶም 
ኣብዚ ዞባ ዘስዕቦ ዘሎ ዕንወትን ቅልውላዋን 
ዳግመ ግምት ንክገብሩሉ እዩ። ሽዑ 
ዝመጻና ግብረመልሲ ጽቡቕ’ዩ ነይሩ። 
ብዝተፈላለየ ምኽንያት ግን ኣይቀጸለን። 
ድሕሪኡ ናይ ባይደን ምምሕዳር መጺኡ፣ 
እቲ ኩነታት ናብ ዝኸፍአ ከይዱ። 
          
             ***
  
 ምስ ምምላስ ትራምፕ ነቲ ተበግሶ 

ክንቅጽሎ መዲብና ኣለና። ምምሕዳራት 
ኣመሪካ ኣብዚ ዞባ ክኽተልዎ ዝጽንሑ  
ፖሊሲታት’ዚ እንተ ዘይተኣሪሙ፡ 
ብፍሉይነት ንዓና ክግበረልና ዝኽእል 
ሕድገት የለን። ናብ ከምኡ ዓይነት 
ጽምዶ ዘእቱ ምኽንያት እውን የብልናን። 
ጽምዶና ብቐንዱ ኣብ ቀርኒ ኣፍሪቃ ወይ 
ጐደቦና ክስርሓሎም ዝጸንሐ መኣዝኖም 
ዝሰሓቱ ፖሊሲታት ናብ ምእራም 
ዝቐንዐ እዩ። ናይ በይንና ጉዳይ ክኸውን 
ኣይክእልን። ምኽንያቱ፡ ኣብ ዋሺግንተን 
ናባና ጥራሕ ዝጠመተ ፖሊሲ ክህሉ 
ኣይክእልን’ዩ። ኣብ ገፊሕ ናይ ክሊ 
ጽልዋ (sphere of influence) ዝሕቈፍ 
እዩ። ስለዚ ካብ 2026 ጀሚርና ክሳብ 
2028 እቲ ጽምዶ ኣበርቲዕና ክንሰርሓሉ 
ኢና። እንዛረበሎም ኣርእስትታት ሓደስቲ 
ኣይኮኑን። ምስዚ እንኣተዎ ዘለና ሓድሽ 
ዓለማዊ ሃዋህው ተዛሚዱ ዝርአ ድማ 
እዩ። ምስ ኣመሪካ ጥራይ ዘይኮነ፡ ምስ 
ሩስያ፣ ቻይና፣ ህንዲ፣ ላቲን ኣመሪካውያን፣ 
ጃፓን፣ ደቡብ ኮርያ ወዘተ. ተመሳሳሊ 
ጽምዶ ክህልወና ኣለዎ። እቲ ማእዝን 
ወይ መርሓ ጐደና ሓደ እዩ። ኣብ 
ኣተገባብራኡ ነናቱ ዝርዝራት ክህልዎ 
ይኽእል። ካብኡ ናብኡ ግን ጽምዶ ምስ 
ኣመሪካ ቀዳምነት ዝወሃቦ እዩ። 

ኢትዮጵያ
 
  ህዝቢ ኤርትራ፡ ኣብዚ ዝሓለፈ 

80 ዓመታት ዝኣተዎ ኲናት እንተሎ 
ተገዲዱ ዝኣተዎ ጥራይ እዩ። መሬት 
ካልኦት ክግብት ወይ ናይ ምስፍሕፋሕ 
ዕላማታት ሃልዩዎ ኣብ ኲናት ኣትዩ 
ኣይፈልጥን። ኣገዲዶም ኣእትዮምና፡ 
ኣብኡ ግን ብዙሕ ተማሂርና። እቲ ሕጂ 
ዘሎ ናይ ኲናት ምድላዋት ርኣዩለይ 
ስምዑለይ ዘድልዮ ኣይኮነን። ነዚ እዉጅ 
ኲናታት’ዚ ክትጉልብብ ምእንቲ፡ 
ክሲ ናብ ዋና ጸሓፊ ሕቡራት ሃገራት 

ምጽሓፍ ግን ኣዝዩ ዘሕንኽ ተግባር 
እዩ። ዕሸል ከምኡ ክገብር ኣይክእልን። 
ነቲ ከምኡ ዝብል ዘሎ ዓዲ ወዓል፡ 
ሽግር ናይ ገዛኻ ቅድም ፍታሕ ኢና 
ክንብሎ ንኽእል። ከምዚ ዓይነት ህድማ 
ንቕድሚት፡ ሰልበጣ፡ ሓሶት፡ ምድንጋር፡ 
ኣብ ታሪኽ ናይ ኢትዮጵያ ተራእዩ 
እውን ኣይፈልጥን። 
         
             ***
ንሕና 130 ሚልዮን ኢና። ብማዕበላዊ 

መጥቃዕቲ ከምዚ ክንገብር ንኽእል ኢና፡ 
ድሮናት ኣምጺእና ኣለና፣ 3500 ኪሎ 
ሜተት ዝኸይድ ሚሳይላት ኣለና። ዓሰብ 
ክንሕዝ ኢና፡ ብጋሽ ባርካ ብሱዳን ኣቲና 
ከምዚ ክንገብር ኢና፡ ኣእምሮ ዘለዎ ሰብ 
ከምዚ ክሓስብ ኣይክእልን እዩ። ከምዚ 
ዓይነት ዕሸላዊ ሓሳብ፡ ንህዝቢ ኢትዮጵያ 
ኣብ ዘይደልዮ ኲናት ምእታው፡ ናብ 
ዘየድልዮ ማእዝን ናይ ፖለቲካ ምውሳድ 
እዩ። ብወገንና ኣይንጥንቀቕን ማለት 
ኣይኮነን። ዓሻ’ውን ክሃርመካ ይኽእል’ዩ። 
ካብ ዓቕሙ ንላዕሊ ግን ነጋንኖን 
ንስከፈሉን ጉዳይ ኣይኮነን።
        
              ***
 
  ንህዝቢ ኢትዮጵያ ከተደናግር ምእንቲ 

ፈረንሳ፡ ኣመሪካ፡ ኢማራት’ዶ ካልኦት 
ምሳና እዮም፡ ኣጆኹም እዮም ዝብሉና 
ዘለዉ እናበልካ ዝግበር ፕሮፓጋንዳ 
ብህዝቢ ኢትዮጵያ ጥራይ ዘይኮነ 
ብህዝብታት እዚ ዞባ ምጽዋት ስለዝኾነ 
ክእረም ኣለዎ። መስኰት ባሕሪ’ዶ 
ወደብ’ዶ ዝብል ዘረባታት ናይቶም 
ዝዛረብሉ ዘለዉ ኣጀንዳ እውን ኣይኮነን። 
ጂኦፖለቲካዊ ኣገዳስነት ናይዚ ዞባ ኣብ 
ግምት ብምእታው በነንበይኑ ማዕዶታት 
ዝመጽእ ዘሎ እዩ። ንከምዚ ዝኣመሰለ 
ዓንዳሪ ኣተሓሳስባታት ዝደፋፍኡ ዘለዉ 
ድማ ፍሉጣት እዮም። ኢማራት ኢልካ 
ኣሐፍሽካ ክትዛረብ ኣሸጋሪ እዩ። ኣብ 
ኢማራት ዘሎ መራሒ ዝገብሮ ዘሎ 
እዩ። ስዌዝ ካናል፡ ጅዳ፡ ሑደይዳ፡ ባጽዕ፡ 
ዓሰብ፡ ጅቡቲ፡ በርበራ፡ መቓድሾ፡ ላሙን 
ሞምባሳን ክሳብ ዳርኤልሰላም ክትቆጻጸር 
ኢልካ ምሕሳብ፡ ሓደ ዝዓበደ ሰብ ጥራይ 
ዝሓስቦ እዩ።   

ዞባዊ ምምልላእ
  
 ዞባዊ ምምልላእ ብገፊሕ እንጥምቶን 

ብግብሪ ዝከኣለና ዝሰራሕናሉን ንቐጻሊ 
እውን ብዕቱብ እንሰርሓሉን እዩ። ዛጊት 
ጻዕርና ኣይሰመረን፡ ኣይተዓወትናን ኢልና 
ተስፋ ንቘርጸሉ ኣይኮነን። እቲ ጸገም ሸርሒ 
ናይ ደገ ጥራይ ዘይኮነ ብቐንዱ ናይ ዞባና 
ድኻማት እዩ። ነዚ ክንምከተሉ እንኽእል 
ባይታ ምውዳድ ድማ ካብ ሃገራዊ ህንጸት 
ፈሊና ንርእዮ ኣይኮነን። ጻዕርና ዝደለናዮ 
ውጽኢት ኣየምጽአን። እዚ ግን ነቲ ናትና 
እምነት መመሊሱ እናሐየሎ ዝኸይድ፡ 
ናይ ጽምዶ ኣሰራርሓና ብዕምቈትን 
ብስፍሓትን ከነዕብዮ ዝድርኽ እዩ። 
ንቕሓት ናይ ህዝቢታት እውን ይዓቢ 
ስለዘሎ ንገዛእ ርእሱ ሓይሊ እዩ። ዞባዊ 
ጥምረት መተካእታ ዘይብሉ ሕርያ እዩ።

ሱዳን

 ኲናት ሓድሕድ ሱዳን ዝበሃል የለን። 
ነየናይ ክፋል ሕብረተሰብ ወይ ናይ ፖለቲካ 
ሓይልታት ዝውክል ኲናት ሓድሕድ፧ 
እቲ ዘሎ ኩነታትን ኣመጻጽኣኡን ብቐረባ 
ንዝፈልጦ ኲናት ሓድሕድ ዝበሃል ኣብ 
ሱዳን የለን። ወራር ጥራይ እዩ ክበሃል 
ዝከኣል - ብብዙሕ መለክዒታት። 
         
           ***
 ድሕሪ ናጽነት ሱዳን 1956 ኣብ 

ሱዳን ዝነበረ ፖለቲካ ካብ ዝኾነ ከባቢታት 
ኣፍሪቃ ዝማዕበለ’ዩ ነይሩ። ኣብ 1983 
ግዜ ኑሜሪ ግን እስላማውያን በብቑሩብ 
ጽልዋታት ከስፍሑ ጀማሚሮም። 
ንእስላም ዝውክሉ ዘይኮኑ፡ ብስም እስላም 
ዝነግዱ። ኣብ 1989 ከኣ ብዕልዋ 
ስልጣን ሒዞም። ብዕልዋ ምምጽኦም 
ተቐባልነት ስለዘይነበሮም እዩ። ዓረብ/
ኣፍሪቃ፡ ክርስትያን/እስላም ዝበሃል 
ፖለቲካ፡ ነዚ ከባቢና ብምሉኡ ክንቅይሮ 
ኢና ዝብል ኣጀንዳ ሒዞም መጺኦም። 
ቅድሚ ምፍላይ ደቡብ ሱዳን፡ ኣብ 
ኣስመራ፡ ኩሎም ሓይልታት እንተላይ 
ምንቅስቓስ ሓርነት ደቡብ ሱዳን (SPLM) 
ዝሳተፍዎ ኪዳን ደሞክራስያዊ ግንባር 
(NDA) ተመስሪቱ ነይሩ እዩ። ንሳቶም 
ግን ነዚ ትስፉው ኣንፈት ኣበርዒኖሞ። 
ኣብ ቊጠባ ዘምጽእዎ ዕንወትን ዘስዓብዎ 
ዝምታን ከኣ መወዳእታ የብሉን። ከም 
ሳዕቤን ናይዚ ኩሉ ሽግራት ከኣ፡ እቲ 
ህዝቢ ጸገማት ኣብ ዓንቀሩ በጺሕዎ፡ ናብ 
ጽርግያ ወሪዱ። 
          
            ***
   ዝሓለፈ ተመኩሮ ዝኣክል ትምህርቲ 

ተወሲዱሉ እዩ። ኣብ ሱዳን ሓድሽ ኩነት 
ምፍጣር የድሊ። ብወገንና እንተውሓደ 
ብሓሳብ ክንተሓጋገዝ ኢልና ዘቕረብናዮ 
ወረቐት ኣሎ። ህዝቢ ሱዳን ናብ 
በሪ ኣማን ክበጽሕ መስገሪ ድልድል 
የድልዮ። ኣብዚ ናይ መሰጋገሪ እዋን 
ንድሌት መላእ ህዝቢ ሱዳን ዝውክል፡ 
ምምቕቓላት ናይ ሃይማኖት ይኹን ካልእ 
ዘየምጽእ ናይ ዜግነት ስርዓት ይምስረት። 
ቀስ ብቐስ ድማ ናቱ ልኡላዊ ትካላት 
ይሃንጽ። ነዚ መሰጋገሪ እዋን ዝመርሖ 
ድማ ሰራዊት እዩ። እዚ ሕጂ ንርእዮ 
ዘለና፡ ናይ ክልተ ጀነራላት ኲናት ዝበሃል፡ 
ብፍላጥ ነቲ መስርሕ ንምትዕንቓፍ ብናይ 
ደገ ሓይልታት ዝተደፋፍአ እዩ። ሱዳን 
ተጠማቲት ስለዝኾነት ግዳይ እያ ኮይና። 
        
             ***
 ብመገዲ ሊብያ፡ ጫድ፡ ማእከላይ 

ኣፍሪቃ ደቡብ ሱዳን፡ ኩርዱፋን፡ 
ኢትዮጵያን ካልእን እንታይ ይግበር 
ኣሎ ስዉር ኣይኮነን። ሰባት ኢማራት-
ኢማራት ይብሉ እዮም። ንዓና ስኽፍክፍ 
እዩ ዝብለና። ንሸኽ ዛይድ ካብ 1972 
እየ ዝፈልጦ፣ መጀመርታ ኢማራት 
ክትምስረት ከላ። ከምኡ ክቡር ሰብ የለን። 
ሎሚ ኢማራት ከምዚ ትገብር ኣላ ክብሉ 
ከለዉ፡ ሸኽ ዛይድ እየ ዝዝክር። ከምዚ 
ዝኣመሰለ ሰብ ዝመስረቶ ሃገር፡ ኣብ ከምዚ 
ይኣቱ፡ ስለምንታይ፧ እዚ ብዝኾነ ይኹን 
መገዲ ንኢማራት ዝውክል ኣይኮነን። 
ኢማራት ወኪል ናይ ካልኦት ኮይና 
እያ ትሰርሕ ዘላ። ብድሕሪት ኮይኖም 
ዝድርኹ ሓይልታት ኣለዉ። ብዝኾነ 
ናይ ሱዳን ርግኣት ነዚ ከባቢ ጥራይ 
ዘይኮነ፡ ክንዮ እዚ ከባቢ እውን ዓቢ 
ኣበርክቶ ስለዘለዎ፡ ነቲ ሽግር ንምፍታሕ 
ኩሉ ክዋሳኣሉ ዘለዎ እዩ።

ኣብ ሓምለ ናይዚ ዓመት’ዚ ፕረዚደንት ኢሳይያስ ኣፈወርቂ፡ ንህልው ዞባውን ዓለማውን ኩነታት ኣመልኪቱ፡ ምስ ኣብ ሓምለ ናይዚ ዓመት’ዚ ፕረዚደንት ኢሳይያስ ኣፈወርቂ፡ ንህልው ዞባውን ዓለማውን ኩነታት ኣመልኪቱ፡ ምስ 
ማዕከናት ዜና ውሽጢ ሃገር ዘካየዶ ቃለ-መጠይቕ፡ ብሬድዮን ቴለቪዥንን ብቐጥታ ተዘርጊሑ፡ ብጋዜጣ ሓዳስ ኤርትራ ማዕከናት ዜና ውሽጢ ሃገር ዘካየዶ ቃለ-መጠይቕ፡ ብሬድዮን ቴለቪዥንን ብቐጥታ ተዘርጊሑ፡ ብጋዜጣ ሓዳስ ኤርትራ 
ተሓቲሙ ወጺኡ ነይሩ። መጽሔት ‘መንእሰይ’ ቁጽሪ 85 ሕታም ነሓሰ 2025፡ ካብቲ ኣብ ጋዜጣ ዝወጸ ዝርዝራዊ ተሓቲሙ ወጺኡ ነይሩ። መጽሔት ‘መንእሰይ’ ቁጽሪ 85 ሕታም ነሓሰ 2025፡ ካብቲ ኣብ ጋዜጣ ዝወጸ ዝርዝራዊ 
ጽሑፍ ሓርያ ዘውጽኣቶ ምሩጽ ጥቕስታት ንተወሳኺ መረዳእታን ንሰነድን ብዝብል ዕላማ ጋዜጣ ሓዳስ ኤርትራ ናብ ጽሑፍ ሓርያ ዘውጽኣቶ ምሩጽ ጥቕስታት ንተወሳኺ መረዳእታን ንሰነድን ብዝብል ዕላማ ጋዜጣ ሓዳስ ኤርትራ ናብ 
ኣንበብታ ተቕርቦ።   ኣንበብታ ተቕርቦ።   



ሓዳስ   ኤርትራ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

23 መስከረም 2025 - ገጽ 4 መበል 35 ዓመት ቁ.19

ንሕማም ኣእምሮ ዘቃልዕ ዘሎ ስእነት ድቃስ መዓልታዊ እኹል ድቃስ ምርካብ፡ 
ክንዮ’ቲ ኣብ ጥዕና መላእ ኣካላትና 
ዝህልዎ ጥቕሚ፡ ሓንጎልና መመሊሱ 
ክምዕብል ይገብር። እኹል ድቃስ ምርካብ 
ንዋህዮታት ሓንጎል መመሊሶም ክሕደሱ 
ስለዝሕግዝ ብሕማም ኣእምሮ ክንጥቃዕ 
ንዘሎ ተኽእሎ ከም ዘጉድሎ ብመጽናዕቲ 
ተረጋጊጹ እዩ።
ብመሰረት ዝተኻየደ ሓዲሽ መጽናዕቲ፡ 

ልዕሊ 16 ሚእታዊት ካብ ህዝቢ ዓለም 
ብስእነት ድቃስ (insomnia) ይሳቐ። 
መብዛሕትኦም ካብዚኦም ሕዱር ጸገም 
ስእነት ድቃስ ዘለዎም እዮም። 
ሓደ ሰብ፡ ንልዕሊ ሰለስተ ሰሙን ዝቐጸለ፡ 

ካብ ሰለስተ ክሳብ ሓደ ሰሙን መመላእታ 
ኣከታቲሉ ልዋም ድቃስ ክረክብ ምስ 
ዘይክእል፡ ብሕዱር ጸገም ስእነት ድቃስ 
ተጠቒዑ ኣሎ ክበሃል ከም ዝኽእል 
እዩ እቲ ‘ኒውሮሎጅያ’ ኣብ ዝተባህለ 
መጽሄት ኣመሪካ ዝተዘርግሐ መጽናዕቲ 
ዘመልክት። ሕዱር ጸገም ስእነት ድቃስ 
ንተኽእሎታት ጽላለ (dementia) ብ40 
ሚእታዊት ከም ዘዕብዮ እቲ መጽናዕቲ 
ወሲኹ የረድእ። 

ትሑት ድቃስ ምስ ጸገም ኣእምሮ ትሑት ድቃስ ምስ ጸገም ኣእምሮ 

ብኸመይ ይተኣሳሰር?ብኸመይ ይተኣሳሰር?

እቲ መጽናዕቲ ብኣመሪካውያን 
ተመራመርቲ ስነ-ኣእምሮ ተማእኪሉ ኣብ 
ሓያሎ ሃገራት ዝተኻየደ ኮይኑ፡ ትሑት 
ድቃስ ምስ ጽላለ ከምኡ’ውን ምስ 
ምጉዳል ልብወታዊ/ ተገንዝቦኣዊ ኩነታት 
ብኸመይ ምትእስሳር ከም ዘለዎ ንምንጻር 
ዕሙቕ ዝበለ መጽናዕቲ እዩ ተኻዪዱ። 
ካብ ንቡር ዝተሓተ ሰዓታት ዝድቅሱ 

ሰባት፡ ኣብ ኣእምሮኦም ‘ሃይፐር 
ኢንተንሲቲስ’ (hyperintensities) 
ከምኡ’ውን ‘ኣምይሎይድ’ (amyloid) 
ዝተባህለ ብዕካኸ ከም ዝርከቦም እዩ 
ዝንገር። 
ብዙሕ ግዜ ስእነት ድቃስ ዘጋጠሞ ሰብ 

ነቲ ኩነታት ኣስተብሂሉ፡ ግቡእ ቆላሕታ 
ክገብረሉ ኣይርአን እዩ። ምስ ድኻም 
ብምትእስሳር፡ ቀሊል ገይሩ ዝወስዶ’ውን 
ውሑድ ኣይኮነን። ስነት ድቃስ ግና 
ክንዮ’ቲ ዝፈጥረልካ ድኻም፡ ኣብ ኣድህቦኻ፡ 
ናይ ምዝካር ዓቕምኻ፡ ከምኡ’ውን 
ኣብ ካልእ ኣካላትካ መዓልታዊ ዘካይዶ 
ንጥፈታትን ልዑል ጽልዋ እዩ ዘለዎ። እቲ 
ስእነት ድቃስ ተደጋጊሙ ንነዊሕ እዋን 
ምስ ዝቕጽል፡ ግዳይ ጽላለን ካልእ ዓይነት 
ሕማም ኣእምሮን፡ ከምኡ’ውን ጸገማት 
ልቢ፡ ሕማም ሽኮርን ኩሊትን ዝኣመሰሉ 
ሕማማት ክትከውን ይገብር።
ቀንዲ ምልክታት ጸገማት ድቃስቀንዲ ምልክታት ጸገማት ድቃስ
ሓደ ሰብ ኣብ ገለ እዋን ብሰንኪ 

ብዝተፈላለዩ ናይ ህይወት ብድሆታት ኣብ 
ግዜ ድቃስ ዘይምቹእነት ይስምዖ እዩ። እዚ 

ግን ንቡርን ግዝያውን ኮይኑ ቀልጢፉ 
ዝጠፍእ እዩ። እዚ ጸገም’ዚ ንነዊሕ ምስ 
ዝቕጽልን ኣብ መዓልታዊ ንጥፈታት 
ናይቲ ሰብ ጸገም ዝፈጥርን ምስ ዝኸውን 
ግና፡ ሕክምናዊ ምኽሪ ዘድልዮ ይኸውን። 
ገለ ካብ ጸገም ስርዓተ ድቃስ ዘለዎ ሰብ ገለ ካብ ጸገም ስርዓተ ድቃስ ዘለዎ ሰብ 
ዘርእዮም ምልክታት፦ዘርእዮም ምልክታት፦
= ኣብ እዋን መዓልቲ ቀጨውጨውን 

ትኽስን ምባል፡
= ከንብብ፡ ጠጠው ክብልን ተለቪዥን 

ክዕዘብን ዘይምኽእል፡
= ኣተኩሮን ኣድህቦን ምጉዳል፡ 
= ናይ ድኻም ምልክታት ኣብ ገጽ 

ምዕዛብ፡
= ቀልጢፍካ መልሲ ዘይምሃብ (ብፍላይ 

ኣብ እትሕተተሉ እዋን፡)
= ከም ቡን ሻሂን ካልእን ዝኣመሰሉ 

ውዑይ መስተ ክትሰቲ ምህራፍ፡
ስእነት ድቃስ (insomnia)ስእነት ድቃስ (insomnia)
‘ኢንሶምኒያ’ ኣብ ብዙሓት ሰባት ዝርአ 

ልሙድ ዓይነት ጸገም ስርዓት ድቃስ እዩ። 
ሓደ ሰብ መጠን ዝደልዮ ድቃስ ክረክብ 
ናይ ዘይምኽኣል ጸገም እዩ። ‘ኢንሶምኒያ’ 

ኣብ ገለ እዋን ርእሱ ዝኸኣለ ሕማም 
ክኸውን እንከሎ፡ ኣብ ገለ እዋን ድማ 
ከም ጠንቂ ሕማም ጸቕጢ፡ ጭንቀትን 
ቅዛነትን ኮይኑ ይግለጽ እዩ። 
ብመሰረት እዚ ኣብ ኣመሪካ ዝተኻየደ 

ሓዲሽ መጽናዕቲ ድማ፡ ‘ሲንሶሚንያ’ 
ቀንዲ ጠንቂ ጽላለ ኮይኑ እዩ ተጠቒሱ 
ዘሎ። 
‘ኢንሶምኒያ’ ከም ውጽኢት ናይ 

ኣብ ዕለታዊ መነባብሮ እነዘውትሮም 
ልምድታት ይመጽእ እዩ። ብተደጋጋሚ 
ብእንወስዶም መድሃኒታት፡ እነካይዶም 
ምንቅስቓስ፡ እንወስዶም ዓይነት መስተን 
ካልእ ልምድታትን ክመጽእ ይኽእል እዩ።
ዝኾነ ናይ ድቃስ ምስኣን ጸገም 

ግና፡ ‘ኢንሶምኒያ’ ማለት ኣይኮነን። 
ኣብ መዓልታዊ ንጥፈታት ንእሽተይ 
ለውጢ’ውን እንተኾነ ስእነት ድቃስ 
ከተስዕበልና ትኽእል እያ።
• ብተደጋጋሚ ኣብ መንጎ ድቃስ 

ምትንሳእ፡
• ምሸት ቀልጢፍካ ደቂስካ ብኣግኡ 

ክትበራበር ዘይምኽኣል፡
• ንኽትድቅስ መድሃኒት ምጥቃም፡
• ኣብ እዋን ስራሕ ቀልጢፍካ ምድካም።
ፍወሳፍወሳ
• ዝሓሰብካዮ ስራሕ ኣቐዲምካ ምፍጻም፡
• ጸቕጢ ዝፈጥሩልካ ነገራት ምውጋድ፡
• ኩሉ ጽባሕ ክትዓዮ እትደሊ ነገራት 

ኣቐዲምካ ኣብ ወረቐት ኣስፊርካዮ 
ምሕዳር። እዚ ኣእምሮኻ ብዛዕባ ጽባሕ 
ኣብ ክንዲ ምሕሳብ ተዛንዩ ከዕርፍ 
የኽእሎ።

ደረጃታት ኣብ ሰዓታት ድቃስደረጃታት ኣብ ሰዓታት ድቃስ
ትማሊ ለይቲ ክንደይ ሰዓታት ደቂስካ? 

ቅድሚኣ ኣብ ዝነበረት ለይቲ ኸ? 
ኣብ ቅማረ ሰዓታት ድቃስ ናብ ዓራት 
እትድይበሉን ካብ ዓራት እትትንስኣሉን 
ሰዓታት ጥራይ ኣይኮነን ግቡእ ቆላሕታ 
ዘድልዮ። ኣብ ሓደ ለይቲ እኹል ድቃስ 
ምርካብ እዩ እቲ ንጥዕና ዝበለጸ።
ብንጹር ክንደይ ሰዓታት ድቃስ ከም 

ዝረኸብካ ንምፍላጥ ኣጸጋሚ ክኸውን 
ይኽእል እዩ። እቲ ኣብ ሓደ ለይቲ ትረኽቦ 
እኹል ድቃስ ግና ንኹሉ ደረጃታት 
ጥዕናኻ - ንኽብደት ሰብነትካ፡ ንስርዓተ 
ሜታቦሊዝም፡ ንንጥፈታት ሓንጎል፡ ወዘተ. 
እዩ ዝጸልዎ። 
መብዛሕትኦም ሰባት ካብ ድቃስ 

ዝበራበሩሉ ውሱን ሰዓታት እዩ ዘለዎም። 
“ሰዓት ክንደይ ናብ ዓራት ትድይብን 
ልዋም ድቃስ ይጅምረካን?” ዝብል ሕቶ 
ግና፡ ብኹነታት ማሕበራዊ ህይወት፡ ናይ 
ስራሕ ሰዓታት፡ መምርሒታት ናይ ስድራ፡ 
ወዘተ. ብዝኣመሰሉ ኩነታት ካብ ሰብ ናብ 
ሰብ ይፈላለ እዩ።
ይኹን’ምበር፡ ሰዓት ክንደይ ክትበራበር 

ከም ዘለካ ትፈልጥ እንተዄንካ፡ ጥዕናኻ 
ምእንቲ ክትሕሉ ሰዓት ክንደይ ክትድቅስ 
ኣለካ ክትፈልጥ ግቡእካ እዩ። 

ክንደይ ዝኣክል ድቃስ እዩ ዘድልየና?ክንደይ ዝኣክል ድቃስ እዩ ዘድልየና?

ክንደይ ሰዓታት ድቃስ የድልየና፡ 
ኣብ ምሉእ ዕድመና እናተቐያየረ እዩ 
ዝኸይድ። ናጽላታት ኣብ መዓልቲ ክሳብ 
17 ሰዓታት ድቃስ የድልዮም። ዓበይቲ 
ኣባጽሕ ግና ኣብ መዓልቲ ክሳብ 7 
ሰዓታት ጥራሕ ክድቅሱ ይኽእሉ እዮም። 
ብመሰረት ‘ስሊፕ ፋውንዴሽን’ (Sleep 
Foundation) ዝተባህለ ትካል፡ ኣብ ዝኾነ 
ክሊ ዕድመ ዝርከብ ሰብ ኣብ መዓልቲ 
ክድቅሶ ዝግብኦ ሰዓታት እዚ ዝስዕብ እዩ፦
•	 ሓዲሽ ዝተወልደ ህጻን ክሳብ 3 

ወርሒ => ካብ 14 ክሳብ 17 ሰዓታት፡
•	 ካብ 4 ክሳብ 11 ወርሒ ዝርከብ 

ህጻን => ካብ 12 ክሳብ 15 ሰዓታት፡
•	 ካብ 1 ክሳብ 2 ዓመት 

ዝዕድሚኡ ህጻን => ካብ 11 ክሳብ 14 
ሰዓታት፡
•	 ካብ 3 ክሳብ 5 ዓመት 

ዝዕድሚኡ ህጻን => ካብ 10 ክሳብ 13 
ሰዓታት፡
•	 ካብ 6 ክሳብ 13 ዓመት 

ዝዕድሚኡ ህጻን => ካብ 9 ክሳብ 11 
ሰዓታት፡
•	 ካብ 14 ክሳብ 17 ዓመት 

ዝዕድሚኡ ኮተቴ => ካብ 8 ክሳብ 10 
ሰዓታት፡ 

•	 ካብ 18 ክሳብ 64 ዝዕድሚኦም 
=> ካብ 7 ክሳብ 9 ሰዓታት፡
•	 ልዕሊ 65 ዓመት ዝዕድመኦም 

ድማ ካብ 7 ክሳብ 8 ሰዓታት ክድቅሱ 
ይምከር።
ኣብ ተመሳሳሊ ዕድመ ወላ ይሃልዉ፡ 

ነፍሲ-ወከፍ ሰብ ዘድልዮ ሰዓታት ድቃስ 
ዝተፈላለየ እዩ። ገለ ሰባት 9 ሰዓታት 
ደቂሶም ምስ ዝበራበሩ ኣካላቶም እኹል 
ዕረፍቲ ይረክብ። ገሊኦም ኣብ ተመሳሳሊ 
ዕድመ ዝርከቡ ሰባት ድማ 7 ሰዓታት 
ደቂሶም ጽቡቕ ክበራበሩ ይኽእሉ 
እዮም። 

ደረጃታት ድቃስ እንታይ እዮም?ደረጃታት ድቃስ እንታይ እዮም?

ድቃስ ክወስደና እንከሎ፡ ሓንጎልናን 
ኣካላትናን ናብ ዝተፈላለዩ ዑደት ፍጻመ 
እዩ ዝጎዓዝ። ነፍሲ ወከፍ ዑደት ፍጻመ 
ድማ ናይ ገዛእ ርእሱ ፍሉይ ደረጃ 
ኣለዎ። 
እተን ቀዳሞት ኣርባዕተ ደረጃታት 

ኣካል ናይቲ ዘይቅልጡፍ ምንቅስቓስ 

ዓይኒ (non-rapid eye movement - 
NREM) ናይ ድቃስ ተባሂለን ይግለጻ። 
እታ ናይ መወዳእታ ደረጃ ድማ 

ቅልጡፍ ምንቅስቓስ ዓይኒ (rapid eye 
movement - REM) ናይ ድቃስ እያ 
ትበሃል። 
‘ስሊፕ ፋውንዴሽን’ ነዚ ኣገባብዚ በዚ ስሊፕ ፋውንዴሽን’ ነዚ ኣገባብዚ በዚ 

ዝስዕብ ደረጃ ይኸፍሎ፦ዝስዕብ ደረጃ ይኸፍሎ፦
ቀዳማይ ደረጃ፦ እዚ ደረጃ’ዚ ናብ 

ድቃስ ዝወስድ ብምዃኑ ኣብ መንጎ 
ድቃስን ብቐሊሉ ምብርባርን ይርከብ። 
ካልኣይ ደረጃ፦ እዚ ምሉእ ብምሉእ 

ድቃስ ንኽወስደካ ዘሰጋግር ደረጃ ኮይኑ፡ 
ከባቢኻ ዘይትፈልጠሉ ህሞት እዩ። ሙቐት 
ኣካላት በብቑሩብ ክጎድል ይጅምር። 
ኣተናፍሳኻን ህርመት ልብኻን’ውን 
ምጡን ይኸውን። 

ሳልሳይን ራብዓይን ደረጃ፦ሳልሳይን ራብዓይን ደረጃ፦ እዚ እቲ 
ውነኻ ኣጥፊእካ ልዋም ድቃስ እትረኽበሉ 

ደረጃ እዩ። ኣብዚ ደረጃ’ዚ ትንፋስካ ኣዝዩ 
ይሃድእ፡ ጸቕጢ ደም ይጎድል፡ ጭዋዳታት 
ይዛነዩ፡ ነዝዕታት (ሆርሞናት) ናይ ኣካላት 
ይበዝሑ፡ ኣካላትና ባዕሉ ክፍወስ ይጅምር፡ 
ኣካላትና ድማ ብገዛእ ርእሱ ይሕደስ። 
ደረጃ ቅልጡፍ ምንቅስቓስ ዓይኒ፦ እዚ 

ናይ መወዳእታ ደረጃ ኣብ ዑደት ድቃስ 
ኮይኑ፡ ን25 ሚእታዊት ናይ ሓደ ዑደት 
ድቃስ ድማ ይሽፍን። እዚ ኣእምሮና 
ኣዝዩ ንጡፍ ዝኾነሉ ደረጃ እዩ። ኣብዚ 
ደረጃ’ዚ ሕልሚ ይኽሰት። ኣዒንትና 
ብኸበሮ ዓይኒ ተሸፊኖም እንከለዉ 
ብቕልጡፍ ንቕድሚትን ንድሕሪትን 
ይንቀሳቐሱ። እዚ ደረጃ’ዚ ልዑል 
ኣእምሮኣዊን ኣካላውን ብቕዓት ሃልዩና 
ካብ ድቃስ ክንበራበር ይገብር። 
ንነፍሲ ወከፍ ኣብ ሓደ ዑደት ድቃስ 

ዝርከብ ሓሙሽተ ደረጃታት ንምብጻሕ 
90 ደቓይቕ ይወስድ። ኣብ ሓደ ምሸት 
ነዞም ሓሙሽተ ደረጃታት ክትበጽሖም 
7.5 ሰዓታት ክትድቅስ ይግበኣካ። ሽዱሽተ 
ደረጃታት ዑደት ድቃስ ምስ ዘድልየካ 
ድማ ክሳብ 9 ሰዓታት ክትድቅስ ኣለካ 
ማለት እዩ። 

ስለምንታይ እዩ ድቃስ ዘገድሰና?ስለምንታይ እዩ ድቃስ ዘገድሰና?

ድቃስ ብዘተፈላለዩ ምኽንያት ኣገዳሲ 
እዩ። ልዋም ድቃስ፡-
• ንሸውሃት፡ ሜታቦሊዝም፡ ኣካላዊ 

ዕብየትን ኣካላዊ ፍወሳን ንዝቆጻጸሩ 
ነዝዕታት (ሆርሞናት) የመዓራሪ፡
• ንንጥፈታት ሓንጎል ከምኡ’ውን 

ንናይ ምድሃብን ምፍራይን ዓቕምና የዕቢ፡
• ብሕማም ልቢ ንኽንጥቃዕ ዘለና 

ተኽእሎታት የጉድል፡
• ኣካላዊ ዓቕምናን ግዝፊ ሰብነትናን 

ክንቆጻጸር የኽእል፡
• ንተኽእሎታት ሕማም ሽኮርን ጸቕጢ 

ደምን ዝኣመሰሉ ሕዱር ሕማማት 
የጉድል ወዘተ። 
ቀለልቲ ነጥብታት ንዝበለጸ ድቃስ
• ኩሉ ግዜ ልሙድ ናይ ድቃስ ሰዓታት 

ይሃልኻ። እዚ ወላ ኣብ ናይ ዕረፍቲ 
መዓልታት ክትክተሎ ይግባእ።
• ቅድሚ ምድቃስካ፡ እትድቅሰሉ ክፍሊ 

ህድኣት ዘለዎን ብግቡእ ከም ዝጽልምትን 
ኣስተብህል። ኣብ ውሽጢ’ቲ ክፍሊ 
ንጹህ ኣየር ከም ዘሎ’ውን ኣረጋግጽ። 
ወይ’ውን ጽሩይ ኣየር ክህልዎ ንዝተወሰነ 
ሰዓታት ኣፍደጊኡ መሳኹቱን ከፊትካዮ 
ክትጸንሕ ይከኣል እዩ።
• ናብ ዓራት ቅድሚ ምድያብካ ኣብ 

ዘሎ ካብ 1 ክሳብ 2 ሰዓታት ኮምፕዩተር፡ 
ተለቪዥንን ካልእ ብርሃን ከመንጭዉ 
ዝኽእሉ ከም ሞባይልን ዝኣመሰሉ ነገራት 
ካብ ምጥቃም ወይ ምዕዛብ ተቖጠብ።

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

“ምእንቲ ከይንቖርር፡ ንሙዚቃና ብሓባር ንጽዓረሉ ክብል እደሊ፡” መሓመድ ሳልሕ

  ነቲ ትምህርቲ ከመይ ዛዚምካዮ፧  ነቲ ትምህርቲ ከመይ ዛዚምካዮ፧

ጽቡቕ ነይሩ። ብዙሕ ከም ዝተርፈኒ’ውን 
ኣስተውዒለ። ትምህርቲ ሙዚቃ 
ኣይውዳእን’ዩ። ባህሊ ሙዚቃ ሃገርና 
ኣብ ምዕቃብ ክንገብሮ ብዛዕባ ዘሎና’ውን 
ዓቢ ሓላፍነት ተሰኪመ። ምኽንያቱ፡ ናይ 
መዛዘሚ ትምህርተይ መጽናዕታዊ ጽሑፍ 

ከዳሉ ናብ ኤርትራ መጺአ ነይረ። ምስ 
ተመለስኩ፡ ኣብቲ ቤት ትምህርቲ ብዛዕባ 
ሙዚቃ ሃገርና ናይ ዓሰርተ ደቒቕ 
መደረ ኣቕሪበ። መምህራነይ ሙዚቃ 
ዓድና ምስ ሰምዑ፡ ኣዝዮም ፈትዮሞ። 
‘ምትእትታው ድራም ማሽን ንመበቆላዊ 
ሙዚቃ ዓድኹም ኣባላሽዩዎ ኣሎ። ስለዚ፡ 
ኣብ ምምዕባል ሙዚቃኹም ሓያል ጻዕሪ 
ከድልየኩም’ዩ፡’ ኢሎም ኣፋንዮምኒ።

ካብ ቻይና ምስ ተመለስካ ህይወት ካብ ቻይና ምስ ተመለስካ ህይወት 
ከመይ ቀጸለ፧ከመይ ቀጸለ፧

ምስ ተመለስኩ፡ ኣብ ጽዑቕ ሰዓታት 
ምምህርና ሙዚቃ እየ ኣትየ። እቲ 
ዝወሰኽኩዎ ትምህርቲ ሓጊዙኒ፡ ብዝያዳ 
ዕሙቕ ዝበለ ኣፍልጦ ክምህር ጀሚረ። 
ንብዙሓት ተመሃሮ ብትምህርቲ ክልሰ 
ሓሳብ ሙዚቃ ኣሰልጢነ።

ናብ ውድድር ሽንግርዋ ንኺድ። ዳኛ ናብ ውድድር ሽንግርዋ ንኺድ። ዳኛ 
ነይርካ። ከመይ ትዝክሮ፧ነይርካ። ከመይ ትዝክሮ፧

ኣብ 2010 እየ ኣብ ውድድር ሽንግርዋ 
ኣትየ። ኣብ ሳልሳይ መድረኽ፡ መርየም 
ሻውሽ ቀዳመይቲ ኣብ ዝወጽኣትሉ እዋን 
ተሳቲፈ። ብድሕሪኡ ግን ንቑሩብ ግዜ 
ኣቋሪጸ ነይረ። ምኽንያቱ፡ ናይ ማስተርስ 
ዕድል ትምህርቲ ረኺበ ናብ ቻይና ከይደ። 
ኣብኡ ምስ ከድኩ ግን እቲ ትምህርቲ 
ንዓይን ንሃገርን ብዙሕ ኣገዳስነት ዘይብሉ 
ኮይኑ ጸኒሑኒ። ስለዚ፡ ሓንቲ ዓመት 
ጸኒሐ ተመሊሰ። ካብ ራብዓይ መድረኽ 
ኣትሒዘ ውድድር ሽንግርዋ ክሳዕ ዝቋረጽ 
ዳኛ ነይረ። ብዙሓት ሓያላት ድምጻውያን 
መንእሰያት ርኢና። ተዘካሪ እዋን’ዩ። 
ብመንገዲ ሽንግርዋ ዝሓለፉ ህቡባት 
ድምጻውያን እውን ውሑዳት ኣይኮኑን። 
ብዙሕ ሰብ፡ በተን ሓሊፍካን ተሪፍካን 
መበሊ ዝጥቀመለን ዝነበርኩ ናይ ትግረ 
ቃላት “ሰኒ” ከምኡ’ውን “ኢፋል” እዩ 
ዝዝክረኒ። 

መደብ ሽንግርዋ ተፈታዊት፡ ኣዘናጋዒት መደብ ሽንግርዋ ተፈታዊት፡ ኣዘናጋዒት 
ከምኡ’ውን መሃሪት እያ ነይራ። ከምኡ’ውን መሃሪት እያ ነይራ። 
ክትምለሰና ተስፋ ኣለዋዶ፧ክትምለሰና ተስፋ ኣለዋዶ፧

እወ። ክንጅምራ መደብ ሒዝና ኣለና። 
ኩነታት ሓዳርካን ደቅኻን ኣዕልለና፧
ብዓል ሓዳርን ኣቦ ሓሙሽተ ደቅን 

እየ። ኣብ ደቀይ፡ ናተይ ምስሊ ክርኢ 
በቒዐ ኣለኹ። በዅሪ ጓለይ ዩስራ፡ ድሮ 
ናብ ዓለም ስነ ጥበብ ኣትያ ኣላ። እቶም 
ዝተረፉ’ውን ከምኡ ኣብ ሙዚቃ ዝግደሱ 
ይመስሉ። ኣብ መጻኢ ናይ መን ከም 
ዝሕዙ ክንርኢ ኢና። ኣብ ትምህርቲ’ውን 
ደሓን እዮም። ምንኣስ ዩስራ፡ ሪሓም 
ጓለይ ኣብ ኮለጅ ዓዲ-ቐይሕ ትመሃር 
ኣላ። እቶም ዝተረፉ’ውን ብዓቕሞም 

ንፉዓት’ዮም። ሰለስተ ኣዋልድን ክልተ 
ኣወዳትን እየ ወሊደ።

ብቐረባ ዝፈልጡኻ ሰባት፡ ኣብ ገዛኹም፡ ብቐረባ ዝፈልጡኻ ሰባት፡ ኣብ ገዛኹም፡ 
ምስ ስድራኻ ብሓደ ትተኣኻኸቡሉን ምስ ስድራኻ ብሓደ ትተኣኻኸቡሉን 
ትዘናግዑሉን ፍሉይ ኣጋጣሚታት ኣሎ ትዘናግዑሉን ፍሉይ ኣጋጣሚታት ኣሎ 
ኢሎምኒ፧ ከመይ እዩ፧ኢሎምኒ፧ ከመይ እዩ፧

ብስሩዕ እንገብሮ ምትእኽኻብ ኣይኮነን። 
ኣብ ገለ ኣጋጣሚታት ግን ብቡን ተሰኒና 
ነዕልልን ንዘናጋዕን ኢና። ኣብ ንእከበሉ 
እዋን ድማ ንስኺ ድረፊ፡ ንስኻ ድረፍ. . . 
ንበሃሃል። ከከም ዝጥዕመና ከኣ ንደርፍ። እዚ 
ንብዓልቲ ቤተይ ሩቐያ እስማዒል፡ ሙዚቃ 
ከም እትፈቱን እተስተማቕርን ገይሩዋ’ዩ። 
ዜማ ኣብ ዘውጽኣሉ እዋን፡ ንሳ’ያ ሓፈሻዊ 
ርእይቶ እትህበኒ። ንደቀይ’ውን ክጸልዎም 
ክኢሉ’ዩ። ስድራቤታት ብኸምዚ መልክዕ 
ከዕልላን ክመያየጣን ክዘናግዓን ኣለወን፣ 
ኣብ ምህናጽ ብልጽቲ ስድራቤት ሓጋዚ 
ስለ ዝኾነ።

ጓልካ ዩስራ፡ ኣብ መራኸቢ ብዙሓን ጓልካ ዩስራ፡ ኣብ መራኸቢ ብዙሓን 
ብብዝሒ ንርእያ ኣለና። መንፍዓታ’ውን ብብዝሒ ንርእያ ኣለና። መንፍዓታ’ውን 
ሰብ ኣገሪሙ’ሎ። ብዛዕባኣ ኣዕልለና፧ሰብ ኣገሪሙ’ሎ። ብዛዕባኣ ኣዕልለና፧

ዩስራ፡ ስነ ጥበብ ኣዝያ እትፈትዎን 
እተስተማቕሮን ሞያ እዩ። ዓውዲ ሙዚቃ 
ኣብ ደማ ከም ዝኣተወ እውን ትዛረብ’ያ። 
ኣብዚ ዓውዲ ክትዝንብል ዘኽኣላ ናተይ 

ጽልዋ እዩ። ቈልዓ እንከላ፡ ሓቚፈያ 
ኪቦርድ እለማመድ ነይረ። ናብ ቻይና 
ክመሃር ኣብ ዝኸድኩሉ፡ ንግሆ ተንሲኣ 
ትዝምርን ኪቦርድ ትጠዋውቕን ነይራ። 
ስለዚ፡ ሙዚቃ ምስኣ ዝዓበየ እዩ። ኣብዚ 
እዋን ናይ ኣካዳሚ መምህር እያ ዘላ። 
ኣብ ትርፊ ግዜኣ ከኣ ኣብ ዩኒቨርስቲ 
ኣስመራ ብቋንቋ ቻይና ሙዚቃ ትምህር። 
ከምኡ’ውን ከም ተርጓሚት ናይቲ 
ቋንቋ ኮይና ትሰርሕ ኣላ። ተወሳኺ፡ 
ዩስራ ብሸሞንተ ቋንቋታት ክትደርፍ 
ትኽእል። እንግሊዝ፡ ማንዳሪን (ቻይና)፡ 
ዳች (ጀርመን)፡ ትግርኛ፡ ትግረ፡ ብዳውየት፡ 
ዓረብን ጥልያንን።

እዚ ኩሉ ቋንቋታት ትፈልጥ! ብኹሉ እዚ ኩሉ ቋንቋታት ትፈልጥ! ብኹሉ 
ክትዛረብ ትኽእል’ያ ማለት ድዩ፧ክትዛረብ ትኽእል’ያ ማለት ድዩ፧

ቋንቋ ናይ ምሓዝ ክእለታ ልዑል’ዩ። 
እዞም ዝዘርዘርኩዎም ብምልከት 
ክትደርፈሎም እትኽእል ቋንቋታት 
እዮም። ኣብ ቋንቋ ዓረብ፡ ትግረ፡ ትግርኛ፡ 
እንግሊዝ፡ ማንዳሪን ግን ጽቡቕ ምልከት 
ኣለዋ።

ቋንቋ ቻይና ኣበይ ተማሂራቶ፧ቋንቋ ቻይና ኣበይ ተማሂራቶ፧

ኣብ ዩኒቨርስቲ ኣስመራ እያ ተማሂራቶ። 
ክልተ ግዜ ከኣ ናብ ቻይና ከይዳ ነይራ። 
ኣብቲ ቀዳማይ፡ ምስ መማህርታ ክዛወሩ 
ወሲዶሞም። ኣብቲ ካልኣይ ግን ነታ 
ትምህሮም ዝነበረት ትካል ኮንፊሽየስ 
እትምውላ፡ “ጉይ ጆው” ዝተባህለት 
ዩኒቨርስቲ፡ ዝተመሃሩዎ ብግብሪ ንኸርእዩዎ 
ናብ ጉያንግ ዝተባህለት ዓዲ ወሲዳቶም። 
ምስ ካልኣያ ንሃገር ወኪሎም ተወዳዲሮም። 
ካብ 51 ሃገራት ሳልሳይ ደረጃ ብምሓዝ 
ተሸሊሞም ናብ ዓዶም ተመሊሶም። ኣብዛ 
ዩስራ ጓለይ ዝተወዳደረታ፡ ኣነ’ውን ኣብ 
2016 ንኤርትራ ወኪለ ክወዳደር ከይደ 
ነይረ። እቲ ውድድር ክልተ ሰሙን ምስ 
ተረፎ’ዩ ተሓቢሩኒ። ዘይርስዖ፡ ወላ ኣብ 
ነፋሪት እናኣጽናዕኩ ከይደ። ኣብቲ ኣብ 
መንጎ 51 ሃገራት ኣፍሪቃ ዝተኻየደ 
ምሕዝነታዊ ውድድር፡ መበል 11 ወጺአ። 
እቲ ዘሐጉስ፡ ዩስራ ጓለይ ኣብቲ ውድድር 
ተሳቲፋ፡ ደረጃ ኣመሓይሻ ሳልሰይቲ 
ምውጽኣ እዩ።

ዘሐጉስ’ዩ! ንስኻ’ውን ኣብ ምትርጓም ዘሐጉስ’ዩ! ንስኻ’ውን ኣብ ምትርጓም 
ቋንቋ ቻይና ትነጥፍ ኢኻ።ቋንቋ ቻይና ትነጥፍ ኢኻ።

እወ። ኣብ ትርፊ ግዜይ እትርጉም’የ። 
ኣብ 2012፡ ጉጅለ ባህሊ ስብሪት ምርኢት 
ከተካይድ ናብ ቻይና ከይዳ ነይራ። ኣነ 
ከም ተርጓሚ ምስኦም ከይደ። ቻይናውያን 
ናብ ኤርትራ ኣብ ዝመጽኡሉ እዋን’ውን 
እትርጉመሎም እየ። ምክትል ጉዳያት 
ወጻኢ ቻይና ናብ ኤርትራ መጺኡሉ ኣብ 
ዝነበረ እዋን’ውን ተርጓሚ ነይረ። ብሓፈሻ፡ 
ኣብ ትካላት መንግስቲ ካብ ቋንቋ ቻይና 
ናብ ቋንቋ ትግርኛ እትርጉም’የ።

ንስኻ ዝመሃርካዮም፡ ኣብ ዝለዓለ ደረጃ ስኻ ዝመሃርካዮም፡ ኣብ ዝለዓለ ደረጃ 
ዝበጽሑ ኣብነታውያን ሙዚቀኛታት ዝበጽሑ ኣብነታውያን ሙዚቀኛታት 
ኣለዉዶ፧ኣለዉዶ፧

ብሓፈሻ፡ ነቶም ብቤት ትምህርቲ 
ሙዚቃ ዝሓለፉ ሙዚቀኛታት እንተ 
ርኢና፡ ብዙሓት ተዓዊቶም’ዮም። ብፍሉይ 
ግን “ራኩባ ባንድ” ዝበሃሉ ጉጅለ ክጠቅስ 
እኽእል። ካልኦት ከም ብዓል ሓጎስ 
ተኽልዝጊ - ኣብ ኣስመራ ኳየሪ ዘሎ፣ 

ኤልያስ - መምህር ኣብ ዞባ ሰሜናዊ 
ቀይሕ ባሕሪ፡ ከምኡ’ውን ኢብራሂም - 
ኣባል ማርሺን ባንድ ኣብ ጽቡቕ ደረጃ 
ዝበጽሑ እዮም።

ካልኦት ክርስዑ ዘይብሎም፡ ኣባላት ካልኦት ክርስዑ ዘይብሎም፡ ኣባላት 
ማርሺን ባንድ ርእሶም ንክኽእሉ ተባሂሉ ማርሺን ባንድ ርእሶም ንክኽእሉ ተባሂሉ 
ንሓሙሽተ ካብ ኣባላቶም ምሂረ ነይረ። ንሓሙሽተ ካብ ኣባላቶም ምሂረ ነይረ። 
ኣዝዩ ዕዉት ስራሕ እዩ ነይሩ። ሎሚ ኣዝዩ ዕዉት ስራሕ እዩ ነይሩ። ሎሚ 
ማርሺን ባንድ ነብሶም ክኢሎም ባዕሎም ማርሺን ባንድ ነብሶም ክኢሎም ባዕሎም 
መደባቶም የዳልዉን ይሰርሑን ኣለዉ። መደባቶም የዳልዉን ይሰርሑን ኣለዉ። 
ካብ ስነ ጥበበኛታት ሃገርና ብፍሉይ ካብ ስነ ጥበበኛታት ሃገርና ብፍሉይ 

እተድንቖ መን’ዩ፧እተድንቖ መን’ዩ፧

ብዘይቀልዓለም፡ ብልቢ ዘድንቖ የማነ ባርያ 
እዩ። ናይ የማነ ስርሓት ብዓይኒ ሙዚቃ 
እንተ ርኢናዮ፡ መወዳድርቲ የብሉን። 
ዜማታት የማነ ባርያ ኣዝዩ ዘገርም’ዩ። 
ስርዓት (structure) ሙዚቃኡ ብሉጽ’ዩ። 
መርኣያ ናይዚ ከኣ’ዩ ኣብ ውድድር 
ሽንግርዋ ብዙሓት ተወዳደርቲ ናይ የማነ 
ደርፊ ሒዞም ዝመጽኡ ነይሮም። ስርሓት 
የማነ ባርያ ባዕላቶም’ዮም ዝዛረቡ። በዚ 
መሰረት ከኣ’የ ኣዝየ ዘድንቖ።

ሙዚቃ ሃገርና ኣብ ከመይ ደረጃ ኣሎ ሙዚቃ ሃገርና ኣብ ከመይ ደረጃ ኣሎ 
ትብሎ፧ትብሎ፧

ዝጸናሕናዮ ብድሆታት ሃገር ዘየማትእ 
መሰናኽል’ዩ። ሙዚቃ ሃገርና ኣብ 
ከምዚ ደረጃ ኣሎ ኢልና ክንፈርድ 
እንተ ኴንና፡ ቅድም እንታይ ኣውፊርና 

ክንብል ኣለና። ሓደ ክንፈልጦ ዘለና ሓቂ፡ 
ባህልና ገና ዘይተበርበረ ሃብቲ ኣሎዎ። 
ናይ መወዳእታ ብሉጽ’ዩ እውን ክንብሎ 
ንኽእል። ክሳዕ ሕጂ ግን ደቂቕ መጽናዕቲ 
ገይርና ክንፈልጦ ኣይከኣልናን ዘለና። ናይ 
ድራም ማሽን ምትእትታው፡ ንባህላዊ 
ሙዚቃ ሃገርና ኣቃጢኑዎ’ሎ። ናትና 
እንብሎ ባህሊ ከይነጥፍእ ኣብ እነካይዶ 
መጽናዕትን ኣስተምህሮን ክንገልጾ ክንክእል 
ኣለና። ኣብ ምሉእ ዓለም ዘይተተንከፈ 
ህርመትን ቅኒትን ዘለዎ ባህላዊ ሙዚቃና፡ 
ከዅርዓናን ከላልየናን ዝኽእል ዓቕሚ 
ኣለዎ’ሞ ምእንቲ ከይንቖርር ንሙዚቃና 
ብሓባር ንጽዓረሉ ክብል እደሊ።

ብፍሉይ እትዝክሮ ዝሰራሕካዮ ስርሓት ብፍሉይ እትዝክሮ ዝሰራሕካዮ ስርሓት 
ክትጠቕሰልና፧ክትጠቕሰልና፧

ኣብ ስታድዩም ኣስመራ ዘቕረብናዮ 
ኮንሰርት 2020/21፡ ምስ ብጾተይ 
ዝተሳተፍኩዎ ናይ ውህደት ሙዚቃዊ 
ስራሕ እዩ ነይሩ። ከምኡ’ውን ኣብ 
ብዙሓት ተኸታተልቲ ፊልምታት - 
ከም ብዓል ህይወት፡ ሕልና፡ እትመትን 

ካልኦትን - ዝሰራሕኩዎ ኣሰር ድምጺ 
(sound track) ክዝክር እኽእል።

ምስ ሰባት ዘለካ ኣቀራርባ፡ ካብቲ ብዙሕ ምስ ሰባት ዘለካ ኣቀራርባ፡ ካብቲ ብዙሕ 
ሰብ ዘድንቖ ባህርያትካ’ዩ። ካብ ምንታይ ሰብ ዘድንቖ ባህርያትካ’ዩ። ካብ ምንታይ 
ይብገስ፧ይብገስ፧

ኣነ ከምዚ’የ ክትብል ከቢድ’ዩ። ካብ 
ተላዕለ ግን ሰብ ሰላም ክብል መዓት’የ። 
ፍሉይ ነገር ኣይኮነን። ኣብ ባህልና ሰብ 
ክቡር’ዩ። ኣነ ከኣ ኣዝየ እየ ሰብ ዘኽብር። 
ፍሽኽታ መለለዪና እዩ። ስለዝስ፡ ዝምክሓሉ 
ኣይኮነን፣ ግቡአይ ኮይኑ’ዩ ድማ ዝስምዓኒ።

ብፍሉይ እትዝክሮ ኣጋጣሚ፧ብፍሉይ እትዝክሮ ኣጋጣሚ፧

ኣብ 1994፡ ንሓደ ብጻየይ ብሓደ ጉዳይ 
ክምስክረሉ ናብ ቤት ፍርዲ ተተሓሒዝና 
ኬድና። ኣብኡ ዝጸንሓና ኣኽባር ሕጊ 
ቅድሚ ምምስካረይ ከምሕለኒ ስለ ዝነበሮ፡ 
‘እንታይ እዩ ሃይማኖትካ፧’ ኢሉ ሓቲቱኒ። 

ኣነ ከኣ ትቕብል ኣቢለ፡ “ሻዕብያ!” ኢለዮ። 
ገሪሙዎ ስቕ ኢሉ ጠሚቱኒ። ኣነ፡ እቲ 
ቅኑዕ ኢለ ዝሓሰብኩዎ መልሲ እየ 
መሊሰ። ምኽንያቱ፡ ህዝባዊ ግንባር ንሱ’ዩ 
ምሂሩና። ብሓደ ክልሰ ሓሳብ ኢና ዓቢና። 
ብሃይማኖት፡ ብሄር፡ ኣውራጃን ካልእን 
ኣይተፈላለናን። ካብዚ መረዳእታ’ዚ 
ተበጊሰ’የ ከምኡ ዝመለስኩሉ። ደሓር 
ግን እቲ ብጻየይ ሕሹኽ ስለ ዝበለኒ፡ እቲ 
ዝደለዮ መልሲ ሂበዮ። ነታ ኣጋጣሚ’ቲኣ 
ፈጺመ ኣይርስዓን’የ። ምስቲ ብጻየይ 
ክንራኸብ ከለና ድማ ወትሩ ንዝክራ።
ኣብ ደርፍታትና፡ ኣብ ሙዚቃ ካብ 

ዝሳተፉ ዘለዉ መንእሰያት እንታይ ትጽበ፧
ሙዚቃ፡ ካብ ብስምዒት ጥራይ እንሰርሖ፡ 

ፍልጠት ክንውስኸሉ ኣለና። ክንሰርሖ 
እንተ ደሊና፡ ቅድም ክንፈልጦ ኣለና። 
ሓገዝቲ መምሃሪ ቪድዮታትን ካልኦት 
ሓገዝቲ ዝበልናዮም መወከሲታትን 
ተጠቒምና ፍልጠትና ነዕሙቕ ክብሎም 
እደሊ። 

የቐንየልና!የቐንየልና!

ኬብሮን መርሃዊ

ኣብ ዝሓለፈ ሕታምና፡ ምስ 
ሙዚቀኛ መሓመድ ሳልሕ ናይ 
ዘካየድናዮ ዕላል ቀዳማይ ክፋል 
ኣቕሪብና ነይርና። ካልኣይ ክፋል 
ይስዕብ።

NOTICE

Notice is hereby given to the public that “ROCKY CLEARNING AND FORWARDING PRIVATE LIMITED COMPANY” has been 
formed among the following members.

A.	 Shareholders

S/N FULL NAME NATIONALITY ADDRESS NO. OF 
SHARES

VALUE OF 
SHARES

1 Mr. Andom Hagos Negusse Eritrean Asmara 250 250,000

2 Mr. Yemane Ghebremariam Mehari Eritrean Asmara 250 250,000

Total 500 500,000

B.	 The head office of the company is in Massawa branch offices may be opened within and outside Eritrea wherever 
necessary. 

C.	 The company has a capital of Nakfa 500,000 (Nakfa five hundred thousand) fully paid up in cash and is divided in to 
500 (Five hundred) shares registered in the name of the shareholders at par value of Nakfa 1,000.00 (One thousand) 
each.

D.	The business purposes of the Company shall be:

•	 To engage in the business of clearing and forwarding 

•	 To engage in the business of stationery sales, photocopy and desktop publishing services 

•	 To engage in the services of storage facility, unpacking and repacking, goods transport services

•	 To engage in the business of any tourism related activities like travel agency, ticketing and tour services, cafe, bar 
and restaurant.

•	 To engage in the business of general trade retail and whole sale, import/export, commission agent or representation 
of manufacturer and traders, clearing and forwarding, brokerage, etc.

E.	 Mr. Andom Hagos Negusse is appointed as the general manager for unlimited period of time.

F.	 The period for which the company is established is unlimited.

ROCKY CLEARING AND FORWARDING P.L.CO  

ኣብ ዞባ ማእከል ምም/ን/ዞባ ሰምበል ጎደና 11 ቁ.ገዛ 48 ፕሎት 65 ፓርሰል Q ስፍሓት መሬት 100 ት/ሜ ቁ.ምስክር ወረቐት 
100559 መወከሲ ቁጽሪ 117969 ብስም ኣደይ ወ/ሮ ሮዜና ወልደሚካኤል ጸጉ ዝተመዝገበ ዘይንቀሳቐስ ንብረት ገዛ፡ ብህያብ 
ስለ ዝሃበትኒ’ሞ ስም ምትሕልላፍ ክገብር ስለ ዝደለኹ፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ 
ዕለት ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤ/ፍ መአገዲ ትእዛዝ ወይ ናይ መወዳእታ ውሳነ 
(ይግባይ ተባሂሉሉ እንተኾይኑ) ሒዙ ናብ ቤት ጽሕፈት ፓብሊክ ኖታዮን ቤት ጽሕፈት ሃገራዊ ካዳስተርን ይቕረብ። ተቓውሞ 
እንተዘይቀሪቡ፡ ኦርጂናል ሰነዳተይ ኣቕሪበ ጉዳየይ ክፍጽም ምዃነይ እሕብር።

ወ/ሮ ትርሓስ ተኽለ ማኢል

ኣመልካቲት ወ/ሮ ውዳሰ ገብረሚካኤል በርሀ፡ ኣብ ን/ዞባ ቲራቮሎ ምምሕዳር ከባቢ ካምቦፖሎ ዚፕ ኮድ 1A746 ጎደና 
ሩባ ሓዳስ ፕሎት 29 ፓርሰል ከይ (K)  ስፍሓቱ 500.00 ት/ሜ መለለይ መሬት (ASP) 00014884 መለለይ ገዛ (ASD) 
00015904 ኣብ ካዳስተር ብመ/ቁ/ንብረት 1፡011727/1 ተመዝጊቡ ዝርከብ ቪላ ገዛ ስለ ዝሸጥክዎ’ሞ ናብ ስም ዓዳጊት 
ከመሓላልፎ ስለ ዝደለኹ፣ ዝቃወም እንተሎ፡ እዚ ምልክታ ኣብ ጋዜጣ ካብ ዝወጸሉ ዕለት ኣብ ውሽጢ 30 መዓልታት፡ ካብ 
ዝምልከቶ ቤት ፍርዲ መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ ኣብ ቤት ጽሕፈት 
ካዳስተር ወይ ፓብሊክ ቦታሪ ይቕረብ። ተቓውሞ እንተዘየለ ግና ኦርጅናል ሰነዳት ኣቕሪበ ጉዳየይ ከፈጽም ምዃነይ እሕብር። 

ወ/ሮ ውዳሰ ገብረሚካኤል በርሀ

ኣመልከትቲ ንሕና 1.ኣልኣሚን ሕላፍ ሸካን 2.መስመር ሕላፋ ሸካን፡ ኣብ 
ከረን ምም ከባቢ 03 ዞን 03 zip cod 6k-1386 plot 155 parcel pop155 
ዝተመዝገበ ናይ መንበሪ ገዛ 3 ክፍሊ ምስ ብራንድኡ 3 ክፍሊ ብራንዳ 
ዘይብሉ 2 ክሽነ 2 ዓይኒ ምድሪ ምስ መኽዘን መካበብያ ዘለዎ ስፍሓት 
554.00 ት/ሜትሮ ዘለዎ ኣለና። እዚ መንበሪ ገዛ ብሸሪዓ ብዕለት 02/10/2024 
ቁ.መዝ 999/2024 ብውርሻ ካብ ወላዲና ዝወረስናዮ ኮይኑ፡ ነዚ መንበሪ ገዛ 
ናብ ስምና ክመሓላለፈልና ስለ ዝደለና፣ ዝቃወም እንተሎ፡ ኣብ ውሽጢ ሓደ 
ወርሒ ዘሎ ግዜ ናብ ቤ/ጽ/ፓ/ኖ/ካዳስተር ዞባ ዓንሰባ ይቕረብ። ተቓውሞ 
እንተዘይቀሪቡ ግን ኦርጂናል ሰነዳት ኣቕሪብና ናብ ስምና ከነመሓላልፎ 
ምዃንና ነረጋግጽ።

1.ኣልኣሚን ሕላፍ ሸካን 
2.መስመር ሕላፍ ሸካን

ኣብ ዞባ ማእከል ኣስመራ ምም/ን/ዞባ ጎዳይፍ ዚፕ ኮድ 1A714 ጎደና 714-6 
ቁ.ገዛ 40 ዝርከብ፡ ብመለለዪ ገዛ ASD00044370 ዝፍለጥ፡ ኣብ ቤ/ጽ ፓብሊክ 
ኖታሪ ዞባ ማእከል ብቑጽሪ ውዕል 5,296 ብዕለት 6/7/2016 ብስም ሂወት 
ሂቡኒ ሚካኤል +1 ዝተመዝገበ፡ ኣደይ ወ/ሮ ብርኽቲ ሂቡኒ ሚካኤል ነቲ ኣብዚ 
ገዛ ዘለዋ ፍርቂ ብጽሒታ ብህያብ ስለ ዝሃበትኒ’ሞ ናብ ስመይ ከሰጋግሮ ስለ 
ዝደለኹ፣ ዝቃወም እንተሎ፡ ኣብ ውሽጢ 30 መዓልታት፡ ሕጊ ብዝእዝዞ 
መሰረት ካብ ዝምልከቶ ቤት ፍርዲ ናይ መአገዲ ትእዛዝ ሒዙ ናብ ቤት ጽሕፈት 
ፓብሊክ ኖታርን ቤት ጽሕፈት ሃገራዊ ካዳስተርን ይቕረብ። እንተዘይኮይኑ ግን 
ኦርጂናል ሰነዳተይ ኣቕሪበ ጉዳየይ ከፈጽም ምዃነይ እሕብር።

ኣቶ ጎይትኦም ኣረጋይ

ኣብ ኣስመራ ን/ዞባ ገዛ ባንዳ ጎደና ኣሩሲ ቁ.ገዛ 31 ነበር ፕሎት 13 ፓርሰል 
I መለለዪ ገዛ ASD00040307 ዝርከብ ገዛ፡ ኣብ ቤት ጽሕፈት መመዝገቢ 
ንብረት ብቁ.ምዝገባ ንብረት 49733/81698 ብስም ኣዴና ነ/ሄሪት ሃና ኣድሓኖም 
ዘርእዝጊ ዝተመዝገበ ብውርሲ ዝረኸብናዮ ገዛ ናብ ስምና ከነመሓላልፎ ስለ 
ዝደለና፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ 
ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ 
ቤት ፍርዲ መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ 
እንተኾይኑ) ሒዙ ናብ ቤት ጽሕፈት ፓብሊክ ኖታሪን ቤት ጽሕፈት ሃገራዊ 
ካዳስተርን ይቕረብ። ተቓውሞ እንተዘይቀሪቡ ግን ኦትጂናል ሰነዳትና ኣቕሪብና 
ጉዳይና ከነፈጽም ምዃንና ንሕብር።

ወ/ሮ ኤልሳ ደባስ ዑቕባሚካኤል
ወ/ሮ ኣልጋነሽ ደባስ ዑቕባሚካኤል

ኣብ ዞባ ማእከል ምም/ን/ዞባ ማእከል ከተማ ብስም ኣድሓኖም ገብረሃንስ 
ገብረሚካኤል ዝፍለጥን ብዚፕ-ኮድ ‘’A194’’ፕሎት ‘’44’’ ፓርሰል D ዓዲ 
ዓበይቶ ቁ-ገዛ 10/12 መለለዪ ቁ.ንብረት 1 BRASM019559 ተመዝጊቡ 
ዝርከብን ገዛ፡ ካብ ጠቕላላ ስፍሓት 157.13 ት/ሜ እቲ 71.34 ት/ሜ ክፋሉ 
ንወገን ምብራቕ ዘሎ ብዕድጊ ናይ ስም ምትሕልላፍ ይገብረሉ ስለ ዘለኹ፣ 
ዝቃወም እንተሎ፡ ሕጊ ብዝእዝዞ መሰረት ካብ ዝምልከቶ ቤት ፍርዲ መአገዲ 
ትእዛዝ ወይ ናይ መወዳእታ ውሳነ ሒዙ ኣብ ውሽጢ 30 መዓልቲ ናብ ቤት 
ጽሕፈት ፓብሊክ ኖታሪን ቤት ጽሕፈት ሃገራዊ ካዳስተርን ይቕረብ።

ኣቶ መሓሪ ወልደህይወት

ኣመልካቲ ኣቶ ብርሃነ ካሕሳይ ተስፋመንቆርዮስ +2፣ ብስም ኣቦይ ነፍ/
ካሕሳይ ተስፋመንቆርዮስ ወልዱ ኣብ ን/ዞባ ሰምበል ምምሕዳር ከባቢ ዒላ 
ጎሎም ዚፕ ኮድ 1A835 ጎደና 835-6 ፕሎት 37 ፓርሰል ጂ(G) ስፍሓቱ 
100.00 ት/ሜ መለለይ ገዛ (ASD) 00020680 ኣብ ካዳስተር ብመ/ቁ/ንብረት 
1BRASM003596 ተመዝጊቡ ዝርከብ ገዛ ናብ ስም ወረስቲ ከመሓላልፎ ስለ 
ዝደለኹ፣ ዝቃወም እንተሎ፡ እዚ ምልክታ’ዚ ኣብ ጋዜጣ ካብ ዝወጸሉ ዕለት 
ኣብ ውሽጢ 30 መዓልታት፡ ካብ ዝምልከቶ ቤት ፍርዲ መአገዲ ሒዙ ኣብ 
ቤት ጽሕፈት ካዳስተር ወይ ፓብሊክ ኖታሪ ይቕረብ። ተቓውሞ እንተዘየለ ግና 
ኦርጅናል ሰነዳት ኣቕሪበ ጉዳየይ ከፈጽም ምዃነይ እሕብር። 

ኣቶ ብርሃነ ካሕሳይ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ምልክታምልክታምልክታምልክታ
ናጽነት ደስበለ -ሓበን ገብረኣምላክ- ሳምራዊት መለስናጽነት ደስበለ -ሓበን ገብረኣምላክ- ሳምራዊት መለስ

1ይ ቤት-ፍርዲ ዞባ 
ማእከል ኣስመራ

ቤንሁር ግርማይ ተኽለገርግሽ ምባል 
ተሪፉ፡ ብሩኽ ግርማይ ተኽለገርግሽ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን30/9/25 ኣብ ቤ/ፍ 9ይ 
መጋባእያ ይቕረብ።

ራንያ ሙሉጌታ ተኸስተ፡ ዓባይና 
ኣደ ኣቦና ኣመተ ተወልደ መንግስቱ 
ስለዝዓረፈት፡ ኣነ ምስ 3 ኣሕዋተይ 1 መዋቲ 
ሓወቦይ ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን14/10/25 
ኣብ ቤ/ፍ 2ይ መጋባእያ ቁ.49 ይቕረብ።

ወ/ሮ ጸሃይነሽ ጸጋይ ተስፋማርያም፡ 
ተጸዋዒት ወ/ሮ ሰላም ዘርኣይ መሓሪ፡ ናይ 
ሞግዚትነት ጉዳይ ተኸፊቱልኪ ስለ ዘሎ፡ 
ብኣካል ወይ ብሕጋዊ ወኪል ን30/9/25 
ኣብ ቤ/ፍ 2ይ መጋባእያ ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክረአ ምዃኑ ነፍልጥ።

ወ/ሮ ታቦቱ ጊላሚካኤል ናይዝጊ፡ 
ተጸዋዕቲ ወ/ሮ ሰናይት ክፍሉ 
ሃብተስላሴን ኣቶ በየነ ስምኦን ዘሞን ናይ 

ውላድኩም ሞግዚትነት ዝምልከት ጉዳይ 
ተኸፊቱልኩም ስለ ዘሎ፡ ብኣካል ወይ 
ብሕጋዊ ወኪል ን 30/9/25 ኣብ ቤ/ፍ 
9ይ መጋባእያ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ።

1ይ ቤት-ፍርዲ ዓዲ 
ጓዕዳድ

ምልእተ ደብረጽዮን ጉልበት፡ ብዓል 
ቤተይ ተኸስተ ግርመ ተስፋዝጊ 
ስለዝዓረፈ፡ ንዓይ ናይ መጻድሚ መሰለይ 
ይተሓለወለይ፡ 9 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን7/10/25 ኣብ ቤ/ፍ 
ይቕረብ።

1ይ ቤት-ፍርዲ 
መንደፈራ

1.ፍቓዱ ገብረማርያም 2.ፍረወይኒ 
ተስፋማርያም፣ ወድና ስምኦን ፍቓዱ 
ገብረማርያም ስለዝተሰወአ፡ ንሕና ወረስቱ 
ምዃንና ይረጋገጸልና ስለ ዝበሉ፣ ዝቃወም 

እንተሎ፡ ን26/11/25 ኣብ ቤ/ፍ ይቕረብ።

ጨረታ

ቀለብ መግቢ ኣሕምልቲ፡ ስጋ፡ጉፍሮ በርበረን ኣሕዳሪ ቤ/ት/ስነ-ኪነት ማይ -ሓባር። ኣርእስቲ ውዕል፦
ውዕል ዓመታዊ ቀለብ መግቢ
ኣሕዳሪ ቤ/ት/ስነ-ኪነት ማይ-ሓባር ንዓመተ ትምህርቲ 2026 ዝውዕል ቀለብ መግቢ ከጫርት ስለ ዝደለየ፣ 
ንሕጋውያን ኣቕረብቲ ይዕድም።

1. ኣሕዳሪ ቤ/ት/ሰነ-ኪነት ማይ-ሓባር ንሕጋውያን ኣቕረብቲ ዋጋታት ቀረብ መግቢ ኣሕምልቲ፡ ስጋን፡ 
ጉፍሮ በርበረን ብዕሹግ ደብዳበ ከቕርቡ ይዕድም።
2. ጨረታ ንኹሎም ሕጋውያን ኣቕረብቲ ክፉት እዩ።
3. ተጫረትቲ ቅዳሕ ናይ 2024 ዝተሓደሰ ፍቓድ ዋኒን ናይ ዓመተ 2024 ክሊራንስ መንነትን የቕርቡ።
4.ተጫረትቲ ተወሳኺ ሓበሬታ ምስ ዝደልዩ፡ ካብ ማእከላይ ቤ/ጽሕፈት ሚ/ትምህርቲ ቁ.20 ጨንፈር 
ሓፈሻዊ ኣገልግሎት ዕድግን ኣስመራ ቁ.ቴሌፎን 200593/123749 መጫረቲ ሰነድን ሓበሬታን ኣብ ናይ 
ሰራሕ ሰዓታት ክረኽቡ ይኽእሉ።
5. ብቑዓት ተጫረትቲ፡ ሰነድ ጨረታ ንውሳድ ዘይምለስ 50.00 ናቕፋ ይኸፍሉ።
6. ጨረታ፡ ኣብ ጋዜጣ ሓዳስ ኤርትራ ካብ ዝወጻሉ ዕለት ክሳብ ዕለት 01/10/2025 ሰዓት 10፡00 ቅ.ቀ 
ክበጽሕ ኣለዎ። ደንጉዩ ዝቐረበ ጨረታ ክንጸግ እዩ። ጨረታ፣ ተጫረትቲ ሕጋውያን ወከልትን ክሳተፍ 
ዝደሊ ሰብን ስነ-ሰርዓት ወይ ኣከፋፍታ ጨረታ ክዕዘቡ ዝመጽኡ ሰባትን ኣብ ዝተረኽቡሉ ኣብ ኣዳራሽ 
ማእከል ቤ/ጽሕፈት ሚ/ትምህርቲ ኣስመራ ዕለት 01/10/2025 ልክዕ ሰዓት 10፡00 ቅ.ቀ ብግልጺ ይኽፈት።
7. መኽበሪ ጭረታ (Bid Security) (C.P.O) 50,000.00 ናቕፋ ክስነ ኣለዎ።
8. ጨረታ፣ መምርሒ ዕድግን ምምሕዳር ንብረት መንግስትን ብዝእዝዞ መሰረት ይካየድ።
9. ሚ/ትምህርቲ ብምሉኡ ወይ ብኸፊል ጨረታ ናይ ምስራዝ መሰሉ ዝተሓለወ እዩ።

ቤ/ት/ስነ-ኪነት ማይ-ሓባር

ሚድያን ሆቴል ሓ/ዝ/ብ/ማ፡ ብዛዕባ ኩነታት ትካል ንምዝታይ፡ ኣባላት ማሕበርና 
ብኣካል ወይ ሕጋዊ ወኪል ንዕለት 15-10-2025 ሰዓት 9፡00 ቅ/ቀትሪ ኣብ ቤት 
ጽሕፈት ሚድያን ሆቴል ክትርከቡ ብትሕትና ንሕብር።

ምምሕዳር ሚድያን ሆቴል

ጨረታ

ጨንፈር ሚኒስትሪ ትምህርቲ ዞባ ደቡባዊ ቀይሕ ባሕሪ፡ ንኣሕደርቲ ኣብያት ትምህርቲ ዓሰብ፡ ኣፋምቦ፡ ጢዖ፡ 
ንምግብና ተመሃሮ ዝኸውን ኣሕምልቲ ከም (ሽጉርቲ፡ ድንሽ፡ ቀመም ዘለዎ በርበረ፡ ጨውን፡ ስጋ) ካብ ወርሒ 
01/2026 ክሳብ 05/2026 ከምቑ’ውን፡ ኣብ ምጅማር ትምህርቲ፡ ካብ ወርሒ 10/2026 ክሳብ 12/2026፡
ከቕርቡ ንዝኽእሉ ተጫረትቲ ይዕድም።

   ክማላእ ዘለዎ ነጥብታት

1.ናይ መወዳእታ ዝተሓደሰ ሊቸንሳ (ንግዲ ፍቓድ) ዘለዎም፡ ግብሪ ኣታዊ ውሽጢ ሃገር ናይ 2024 
ዝኸፈሉሉ ሰነድ።
2. ምልክታ ጨረታ ኣብ ጋዜጣ ሓዳስ ኤርትራ ካብ ዝወጻሉ ዕለት ጀሚሩ ን30 መዓልታት ክፉት ኮይኑ፡ 
ንጽባሒቱ ተጫረትቲ ወይ ሕጋውያን ወከልቶም ኣብ ዝተረኽቡሉ ሰዓት 10፡00 ቅ/ቀ ኣብ ቤት ጽሕፈት 
ጨንፈር ትምህርቲ ዞባ ይኽፈት።
3. መኽበሪ ጨረታ 100,000.00 ናቕፋ ብመልክዕ ሕጋዊ ቸክ ምስ ሰነድ ጨረታ ይትሓዝ።
4. ሰነዳት ጨረታ፡ ኣብ ክፍሊ ፐርሰናል ጨ/ሚ/ትም/ዞ/ደ/ቀ/ባሕሪ ሰነድ ክትወስዱ ትኽእሉ።
5. ካብ ኣስመራ ወጻኢ ክትሳተፉ ንትደልዩ፡ ካብ ወኪል ጨንፈርና ክትወስዱ ትኽእሉ።
6. ንተወሳኺ መብርሂ፡ ብቁጽሪ ቴሌፎን 661110 ወይ 660342 ክትድውሉ ትኽእሉ።
7. ጨንፈር ሚኒስትሪ ትምህርቲ ዞባ ደቡባዊ ቀይሕ ባሕሪ፡ ዝሓሽ ኣማራጺ ወይ ብመንግስቲ ዝኾነ ሓዲሽ 
መምርሒ ምስ ዝመጽእ በዚ ጨረታ ኣይግደድን እዩ።

ቴሌፎን 660187- 661110-660618 
Fax 291-1-661109 Box 248

ኣነ ወ/ሮ ኣኽበረት ገብረገርግሽ ፡ኣብ ዞባ ጋሽ ባርካ ከተማ ተሰነይ ዘሎ ዞን ሎታ 70 ፓርሰል B 250 ት/ሜ ዝስፍሓቱ 
ብመ.ቁ 143870 ብሚ/መ/ማ/ኣከባብን ብስም በ/ቤተይ ነፍ/ፍጹም የማነ ሃብተገርግሽ ዝተመርሐ መሬት ቀንዲ ምስክር ወርቐት 
ስለዝጠፋኣኒ ረኺበዮ ወይ ብዕዳ ሒዘዮ ዝብል እንተልዩ ብቁ/ቴሌ 07257583/07276723 ክሕብረኒ ወይ ንምም/ን/ዞባ ተሰነይ 
ከረክበለይ እንተዘየሎ መተካእታ ክወሃበኒ ክሓትት ምዃነይ ብትሕትና አፍልጥ።

ወ/ሮ ኣኽበረት ገብረገርግሽ

ኣብ ዞባ ጋሽ ባርካ ንኡስ ዞባ ሞልቂ ምምሕዳር /ከባቢ ኣይትዓብር፡ ብቁ. ፍቓድ ዋኒን GBL 00004674 ናይ ዱኳን 
ትካለይ፡ ንወሮ ምብራቕ ተስፋስላሴ፡ ኣድራሻ ዞባ ጋሽ ባርካ ንኡስ ዞባ ሞልቂ ምምሕዳር /ከባቢ ኣይትዓብር ብዕለት 
24/09/2024 ብቁ.መዝገብ 119/24 ብውህብቶ ስለዝሃብኩዋ፡ ብስም ወሃቢት ዝኽፈሎ ዕዳ ኣለኒ ወይ ይግባኣኒ እዩ 
ዝብል ኣካል እንተደኣ ሃልዩ፡ እዚ ምልክታ እዚ ካብ ዝወጸሉ ዕለት ጀሚሩ ክሳብ ሰላሳ መዓልቲ፡ ስልጣን ንዘለዎ 
ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ ናብ ስም ውህብቶ ተረካቢት 
ከምዝመሓላለፍ ነፍልጥ።

ምብራቕ ተስፋስላሴ

ብስም ኣደይ ነፍ/ኣመተጼን ተስፋገርግሽ ገብረማርያም፡ ኣብ ከተማ ኣስመራ ዞባ 
8 ምምሕዳር 02 ጎደና (መ) ቁ.ገዛ 41 ዝርከብ ብቤት ጽሕፈት ኮምሽን ኣባይቲ 
መረጋገጺ ወረቐት ምስክር ቁ.121985 ዝተመዝገበ፡ ኣብ ናይ ንብረት ምዝገባ 
ቁ.32509/48292 ዝፍለጥ ሰነድ መረጋገጺ ዋንነት (ሊብሬቶ) ስለ ዝተጠፈኣኒ፡ 
ዝረኸበ ወይ ብዕዳ ሒዘዮ ዝብል እንተሎ፡ ብቑጽሪ ስልኪ 07132888 ክሕብረኒ 
እናሓተትኩ፡ እንተዘይኮይኑ ግን መተካእትኡ ንዝምልከቶ ኣካል ክሓትት ምዃነይ 
እሕብር።

 ወ/ሮ ምላሹ ኣርኣያ ሽበሺ

ስሩዕ ናይ ሓጋይ ትምህርቲ ቋንቋ 
ፈረንሳ ንንኣሽቱን ንዓበይትን ኣብ ቤ/ት 
ኣልያንስ ፍራንሰዝ ናይ ኣስመራ፣ ካብ 
ጀመርቲ ክሳብ ዝለዓለ ደረጃ ካብ ዕለት 15 
መስከረም ንዓበይቲ  ከምኡ’ውን ካብ ዕለት 
20 መስከረም ንንኣሽቱ ክጅምር ምዃኑ 
ከነበስር ንፈቱ። ምቅርራብ ንዓለምለኻዊ 
ዲፕሎማ (DELF) ተዳልዩልኩም ኣሎ።                                 
ምዝገባ ተጀሚሩ እዩ።    

            
    ብደሓን ምጽኡ   ንዝያዳ ሓበሬታ  ቁ.ስ 122605 / 115270
 ኣድራሻና፣ ጎድኒ ቤ/ት ማይ ተስፋ ጥቓ ዓሮባና ሬስቶራንት እዩ።

ብስም ኣደይ ነፍ/ኣመተጼን ተስፋገርግሽ ገብረማርያም፡ ኣብ ከተማ ኣስመራ ዞባ 
7 ምምሕዳር 18 ጎደና (ሐ) ቁ.ገዛ 6 ዝርከብ ብቤት ጽሕፈት ኮምሽን ኣባይቲ 
መረጋገጺ ወረቐት ምስክር ቁ.111313 መወከሲ ቁ.114040 ዝተመዝገበ ሰነድ 
መረጋገጺ ዋንነት (ሊብሬቶ)  ስለ ዝጠፈኣኒ፡ ዝረኸበ ወይ ብዕዳ ሒዘዮ ዝብል 
እንተሎ፡ ብቑጽሪ ስልኪ 07132888 ክሕብረኒ እናሓተትኩ፡እንተዘይኮይኑ ግን 
መተካእትኡ ንዝምልከቶ ኣካል ክሓትት ምዃነይ እሕብር።

ወ/ሮ ምላሹ ኣርኣያ ሽበሺ

ኤርትራ ሰፈር ብዙሓትን 
ስሙራትን ብሄራት፡ ተኻኣኢሉን 
ተመላሊኡን ዝኸይድ ሃይማኖታት፡ 
ባህላዊ ጽባቐን ሃብትን፡ ታሪኽን 
መኸተን ብምዃን ኣብዚ ንዑብ ዞባ 
ቀርኒ ኣፍሪቃ ብሰላም ዘነባብራ ጥበብ 
ዝመለኸት ሃገር እያ። ብዓይኒ ታሪኽ 
ክትርአ እንከላ ኣካል ጥንታዊ ስልጣነ 
ብምዃን ዝሃበትን ዝተቐበለትን እያ። 
ዘመናዊት ኤርትራ ኣብ ዑናታት 
ጥንታዊ ስልጣኔ ከም ዝተደኮነት 
ካብቲ ኣብ ልዕሊ ምድሪ እንርእዮ 
ዘለና ሓድግን ኣብ ትሕቲ ምድሪ 
ተቐቢሩ ጸኒሑ በብእዋኑ ብኽኢላታት 
ተፋሒሩ ዝወጽእ ዘሎ ኣሰራትን 
ክንርዳእ ንኽእል። እዞም ተጨበጥቲ 
ወይ ኣካላዊ ባህላዊ ውርሻታት 
እዚኦም ጥንታውን ታሪኻውን 
ቦታታት፡ ጥንታዊ መቓብራትን 
ህንጻታትን፡ ጥንታዊ ጽሑፋትን 
ኣሳእልን፡ ገዳማት፡ ቤተክርስትያንን 
መስጊድን፡ ሰናቲም፡ ሓወልቲታት፡ 
ዝተፈላለዩ መሳርሒታት ወዘተ 
ዘጠቓልሉ ኮይኖም ብዛዕባ ሕሉፍ 
ብዙሕ ናይ ምንጋር ክእለት 
ኣለዎም። ካብዚኦም ንላዕሊ ግን 
እቲ ረቂቕ ባህላዊ ውርሻ ተባሂሉ 
ዝግለጽ መዳይ እዩ ንኣተሓሳስባን 
እንታይነትን ናይቲ ኣብ ርሑቕ 
ሕሉፍ ዝነብር ዝነበረ ሕብረተሰብ 
ኤርትራ ዝገልጽ። ኣብ ትሕቲ 
ረቂቕ ባህላዊ ውርሻ ዝምደቡ ኣፋዊ 
ያታ፡ ወግዕታት፡ ሙዚቃ፡ ሳዕስዒት፡ 
ጥበባት፡ ማሕበራዊ ተግባራት፡ 
ምስላታት፡ መበቆላዊ ፍልጠት፡ 
ባህላዊ ፈስቲቫላትን መሰልቶምን 
የጠቓልል። ረቂቕ ባህላዊ ውርሻ 
ኣብ ዝኽርን መዓልታዊ ተግባራትን 
ዝነብር ብምዃኑ ንሓደጋ ምጥፋእ 
ቅሉዕ’ዩ። ዝድመር እናተደመሮ፡ 
ዝጎድል እናጎደሎ ወለዶታት ተሳጊሩ 
ኣብ ኢድና በጺሑ ዘሎ ጸጋ ክንዲ’ቲ 
ዝተጓዕዞ ዘመናት ንቕድሚት ክጎዓዝ 
ድዩ? ኣብ ዝኽርን ገምርን ተዓቚሩ 
ዘሎ ሰኒድናን ሰሪዕናን ናብ ኣእምሮ 
እቶም ናብ ጽባሕን ድሕሪ ጽባሕን 
ዝኸዱ ዘለዉ መንእሰያት ክንጽዕኖ 
ክኢልና’ዶ? ብመሰረቱ’ኸ ንዓድና 
ብሓጺንን እምንንን ጥራይ ክንሃንጻ 
ከም ዘይንኽእል ንፈልጥ’ዶ? 
ማሕበራዊ ሃብቲ ሕብረተሰብና 
ማዕረን ልዕልን ባህርያውን ሰብኣውን 
ጸጋታት ብምዃን ኣብ ህንጸት 
ስልጥንቲ ኤርትራ ዘለዎ እጃም 
ንርዳእ’ዶ?

ረቂቕ ባህላዊ ውርሻ ሕብረተሰብ 
ኤርትራ ንሃገራዊ ሓድነትን 
መንነትን ኤርትራ ንምጥላፍ 
ዝውዕል ፈትሊ’ዩ። ከምቲ ክኢላ 
ኣላማይ ክእለትን መሳርሕን ሒዙ 
ብዘይ ፈትሊ ክኣልም ከም ዘይክእል 
ዘመናዊ ክእለትን መሳርሒታትን 
ብምሓዝ ጥራይ ነዛ ኣብ ኢድና 

ክፈጥራ ስለ ዝኸኣላ ሎሚ ኤርትራ 
ሃገረ ኤርትራውያን እምበር ሃገረ 
ብሄራት እያ ኢልካ ክትጽውዓ ኣብ 
ዘይትኽእለሉ ደረጃ በጺሓ ትርከብ። 
ባህላዊ ጸወታታት፡ ጽውጽዋያት፡ 
ወግዕታት፡ ጽዋታትን ማሕበረ-ባህላዊ 
ጉዳያትን ኣብ ምፍጣር ናይ ሓባር 
ስምዒት ዘለዎም ተራ ኣቕሊልካ 
ዝርአ ኣይኮነን። ኣፋዊ ያታ ከም 
ኣብነት እንተወሲድና መንኮርኮር 
ናይ መኸተን ጅግንነትን ዛንታ 
ሕብረተሰብና ኮይኑ ክሳብ ሕጂ ከሳሊ 
ጸኒሑ። ሓባራዊ ዝኽሪ ኤርትራውያን 
ኣብ ምፍጣር ማዕረ ወይ ልዕሊ 
እተን ብውጥን ዝሰርሓ ሃገራውያን 
ትካላትና ሰሪሑ እንተበልና ምግናን 
ኣይኮነን። ስለዚ ኣፋዊ ያታና ኣቓልቦ 

ረቂቕ ባህላዊ ውርሻ- ትንፋስ ሃገርረቂቕ ባህላዊ ውርሻ- ትንፋስ ሃገርሓሳባትሓሳባት

ሸባብሸባብ
ሃሃ ማማ መመ ተተኤኤ

ዛንታኻ እናዘንተኻ፡ ኣልባሳትካ 
እናተኸደንካ፡ ብስምካ እናተጸዋዕኻ፡ 
ብባህልኻ እናኾራዕኻ፡ ምስ ሕሉፍካ 
ከይተባቲኽካ፡ ብባህላዊ መመላክዒ 
እናመልካዕካ፡ ቋንቋኻ እናተዛረብካ 
ክብጻሕ ከም ዝኽእል መንእሰያት 
ሕልፊ ካልእ ክንኣምን ኣለና። ናቱ 
ኣጽኒዑ ብምሓዝ ምስ ግዜ ኣድላዪ 
ለውጢ ወይ ምሕየሻ ዝገበረ እምበር 
ናቱ ደርብዩ ናይ እንዳማቱ ኣልዒሉ 
ዝማዕበለ ወይ ዝኾርዐ ክሳብ ሕጂ 
ኣብ ታሪኽ ኣይተራእየን። ባህላዊ 
ውርሻ ምስ ግዜ ዘይሳነ ዝደረቐ 
ወይ ዝኸውሐ ነገር ኣይኮነን። ነቲ 
ዝተቐበልናዮ ክንጥንጥኖ የብልናን 
እምበር ከነመሓይሾ ዝኸልኣና የለን። 
ረቂቕ ባህላዊ ውርሻ ሕብረተሰብና 
ካብ ቋንቋን መንፈስውነትን ክሳብ 
ሃገራዊ ክብርታትናን ሃገራዊ 
ክብረትናን ቅርጺ ኣብ ምትሓዝ 
ልዕል እጃም ከም ዘለዎ ክንጠራጠር 
የብልናን። 

መንግስቲ ኣዋጅ ባህላውን 
ተፈጥሮኣውን ውርሻ ሃገርና ከም 
ክመሓደር ዘለዎ ጸጋ ብምጥማት 
ብቑጽሪ ኣዋጅ 177/2015 ዝፍለጥ 
ኣዋጅ ኣብ 2015 ኣዊጁ ኣብ 
ምዕቃቡን ምኽባሩን ይሰርሕ ኣሎ። 
እንተኾነ ግን ባህላዊ ውርሻና ካብ 
ዕንወትን ምርሳዕን ብኣዋጅ ዘይኮነስ 
ብንቕሓት ናይ ዜጋታታት ብፍላይ 
ከኣ መንሰያት ከም ዝድሕኑ ፈሊጥና 
ኣብ ኢድና ንዘሎ ወርቂ ንወርቂ 
ዝምጥን ኣተሓሕዛ ክንገብረሉ 
ይግባእ። ረቂቕ ባህላዊ ውርሻና 
ማዕከን ልቦናን ክብርታትን ስለ 
ዝኾነ ሕልፊ ካልእ ንመንእሰያትን 
ተመሃሮን እዩ ዘገድስ። ህላወ ወይ 
ድሕነት ባህላዊ ውርሻ ብስነዳ ጥራይ 
ዝወሓስ ስለ ዘይኮነ መንእሰያት 
ንጡፋት ኣሰጋገርቲ ክንከውን 
ይግባእ። ኣዕቆብትን ኮላዕትን እምበር 
ኣጥፋእቲ ኮይና ክንርከብ የብልናን። 

መንእሰያትናን ተመሃሮናን ከም 
ዝስሕብ ጌርና ከነቕርቦ፡ መንእሰያት 
ከኣ ንረቂቕ ጥቕማዊ ረብሓ ኣፋዊ 
ያታ ተገንዚብና ኣቓልቦ ክንህቦ 
ይግባእ።   

ረቂቕ ባህላዊ ውርሻ ንሕሉፍና 
ዘንጸባርቕ ጥራይ ኣይኮነን። ማዕረኡን 
ልዕሊኡን ህሉው ኩነታትናን 
መጻኢናን ቅርጺ ኣብ ምትሓዝ 
ዝሕግዝ ህያው ሓድጊ እዩ። ኣብዚ 
ሕብረተሰባት ፍሉይነት ብዝድምስስ 
ማዕበል ግሎባውነት ዝናወጽሉ 
ዘለዉ እዋን፡ ሃገርና ክንሃጽን 
መንነትና ከነማዕብልን እንተኾይንና 
ምዕቃብን ምኽባርን ረቂቕ ባህላዊ 
ውርሻ ግድን ክንገብሮ ዘለና’ዩ። 
ዘመናውነት ፍሉይነትካ ዓቂብካ፡ 

ሓደ መምህር ናብ ክፍሊ እትው 
ኢሉ፡ “ፈተና ኣሎኩም፡” በሎም 
ንተመሃሮኡ። ተመሃሮ በቲ ሃንደበታዊ 
ፈተና እናተገረሙ፡ ብወጥሪ ክጽበዩ 
ጀመሩ። ንነፍሲወከፎም፡ ነቲ ናይ ፈተና 
ወረቐት ገምጢሉ ኣብ ቅድሚኦም 
እናኣቐመጠ ዓደሎም። ዓዲሉ ምስ 
ወደአ፡ “ሕጂ ወረቐትኩም ገንጽሉዎ፡” 
በሎም። ኵሎም ናይ ፈተና ወረቐቶም 
ምስ ገንጸሉ፡ ብምግራም ንሓድሕዶም 
ተጠማመቱ። ኣብቲ ወረቐት፡ ብዘይካ 
ሓንቲ ጸላም ነጥቢ ካልእ ነገር ኣይነበረን። 

“ኵሉኹም፡” በለ መምህር፣ “ኣብቲ 
ወረቐት ዝረኣኹሞ ጸሓፉ፡” ብምባል 
ክጅምሩ ፈቐደሎም። ተመሃሮ 
ተደናገሩ። ነቲ ምግላጹ ዘሸገሮም ዕዮ 

ሱራፌል ተ.ሱራፌል ተ. ጸላም ነጥቢጸላም ነጥቢ
ክሰርሑ ድማ ደነኑ። እቲ ክፍለ-ግዜ ኣብ 
ምውድኡ፡ እቲ መምህር ነቲ ወረቓቕቲ 
ኣከቦ። በብሓደ ድማ ዓው ኢሉ ኣንበቦ። 
ናይ ኵሎም ጽሑፍ፡ ብዘይ ምፍልላይ፡ 
እታ ጸላም ነጥቢ ኣብ ማእከል እቲ 
ወረቐት ከም ዘላ ዝገልጽ ነበረ። 

ኣንቢቡ ምስ ወደአ እቲ ክፍሊ ጸጥ 
በለ። 

“በዚ ፈተና ነጥቢ ኣይሕዘልኩምን 
እየ። ሓደ ክትሓስቡሉ ዝደለኹዎ ነገር 
ንምሃብ’የ ኣንቂደ። ኵሉኹም ብዛዕባ 
እታ ጸላም ነጥቢ ጥራይ ጽሒፍኩም። 
ብዛዕባ እቲ ዝገፈሐ ጻዕዳ ክፋል ግን 
ዝጸሓፈ የለን። ኣድህቦኹም ኣብታ ጸላም 
ነጥቢ ጥራይ ነይሩ። እዚ ምስ ህይወትና 

ኣዛምዱዎ። ኣብ ደቀቕቲ ነገራት 
ወይ ስምዒታት ከም እኒ፤ ዘሻቕለና 
ናይ ጥዕና ኵነታት፡ ሕጽረት ገንዘብ፡ 
ዝተሓላለኸ ዝምድና፡ ጣዕሳ ናይ ሓደ 
ክንገብሮ ዝነበረና ጕዳይ፡ ወዘተ ጥራይ 
ክንሓስብ ኣድህቦና ነጥፍኦ። እታ ጸላም 
ነጥቢ ኣብ ህይወትና፡ ምስቲ ዝዓበየ 
ኵሉ ነገር ዝሓዘ ህይወትና ክትመዛዘን 
እንከላ ዝያዳ ደቃቕ እያ። ንሳ ምሉእ 
ኣድህቦና ኣብ ትገዝኣሉ፡ ኣእምሮና’ያ 
እትብክል። ኣዒንትኹም ካብታ ጸላም 
ነጥቢ ናይ ህይወትኩም እለዩ። ነቲ 
ካልእ ዝበዝሐ ጸጋታትኩም፡ ህይወት 
ዝሃበትኩም ነፍሲወከፍ ኣጋጣሚ 
ተኸየፍሉን ተጠቐሙሉን። ሕጉሳት 
ኩኑ፣ ህይወትኩም ብፍቕሪ ምልኡዎ።”

ኣነቓቓሒ ዛንታልቦናልቦና

ስምኦን ወልደሚካኤልስምኦን ወልደሚካኤል

ዘላ ኤርትራ ከምቲ እንደልያ 
ጌርና ክንቀርጻ ኣይንኽእልን ኢና። 
ወለዶታት ተሳጊሩ ዝመጸ ዉህሉል 
ሕብረተሰብኣዊ ልቦና፡ ኣተሓሳስባ፡ 
ባህርያት፡ ክብርታት ወዘተ እቶም 
ቀንዲ ኣብ ምዕዋት ህንጸት ሃገር 
ዘድልዩ ኣስቤዛታት እዮም። ረቂቕ 
ባህላዊ ውርሻ መቐረት፡ ትርጉም፡ 
ጽባቐን ፍሉይነትን ናይ ምሃብ 
ብቕዓት ዘለዎ ብምዃኑ ኣብ 
መንእሰያትን ተመሃሮን ከነስርጾ 
ውሁድን ኣድማዕን ስራሕ ክንዓዪ 
ይግባእ። ትንፋስ ዘይብሉ ኣካል 
ሂወት የብሉን። ሰብ፡ ሰብ እዩ 
ዝመስል። ፍሉይነት ናይ ሓደ ህዝቢ 
ካብ መልክዑ ወይ ብዝሑ ኣይኮነን 
ዝፍጠር። እቲ ኣብ መንነት ናይ ሓደ 
ህዝቢ ወሳኒ ዝኾነ ፍሉይነት፡ ካብ 
መንፈስ ናይቲ ህዝቢ እዩ ዝፍጠር። 
ህንጻና፡ ቁጠባና፡ ጽርግያና፡ ዲጋና፡ 
ውትህድርናና፡ ማሕበራዊ ዝምድናና 
ወዘተ ፍሉይ (ኤርትራዊ) ዝኸውን 
ብፍሉይ ኤርትራዊ ኣሳራርሓኡ 
ዘይኮነስ ነቲ ኣድማሳዊ ኣሰራርሓ 
ፍሉይ ኤርትራዊ መንፈስ ምስ 
እንሕውሰሉ እዩ። 

ህንጸት ሃገር ብመሰረቱ ብምዕባለ 
ትሕተ-ቅርጽን ምሕደራን ዝግለጽ 
ኣይኮነን። እቲ ኣውራ መግለጺኡ 
ምኹስኳስ ሓባራዊ ስምዒት እዩ። 
ብሓባር ዘዋግዕ፡ ዝስዕስዕ፡ ዝበልዕ፡ 
ዝዝክር፡ ዝስሕቕ፡ ዝናፍቕ፡ ዝሰግእ፡ 
ዝተብዕ ህዝቢ ሃገር እዩ። ኣብ 
ኤርትራ ትሽዓተ ብሄራት ኣለዋ። 
እዘን ብፍቕዲ ትሽዓተ ዝኾና 
ብሄራት ኣብ መስርሕ ናይቲ ሓቢረን 
ዝተጓዕዞኦን ብሓባር ዘስተማቐርኦ 
(ሕማቕን ጽቡቕን) ተመኩሮን 
ልዕሊ ትሽዓተነተን ዝኸይድ ሓድነት 

መዛነዪመዛነዪመዛነዪመዛነዪ
ሃብተሚካኤል ዕቝባስላሴሃብተሚካኤል ዕቝባስላሴ

ሕልምኻ ምፍታሽሕልምኻ ምፍታሽሕልምኻ ብምፍታሽን ሕሉፍ 
ብምግምጋምን ንመጻኢ ክትትልም 
ኣገዳሲ እዩ። ኣብ ዝተፈላለየ ደረጃታት 
ዕድመ ዝሕለሙ ሕልምታት ብዓይነቶም 
ዝተፈላለዩ እዮም።
ሕልምታትና ከነለልዮም ኣብ እንፍትነሉ፡ 

ሓደ ክፋል ናይቲ ሕልሚ ንዝክር ሓደው 
ፍጹም ንርስዖም። እዚ ጥራይ ዘይኮነ እቲ 
እንሓልሞ ሕልሚ ኣብ ዘይንፈልጦ ቦታን 
ዘይንፈልጦም ሰባትን ዘጠቓለለ ይኸውን’ሞ 
ከይተገረምና ኣይንተርፍን። ግን ንቡር 
መስርሕ ብምዃኑ ዕሽሽ ኢልና ንሓልፎ። 
“ሕልምታትና ኣብ ኣእምሮና ዝውለዱ 

ሓሳባት እዮም፡” ብምባል እዮም ክኢላታት 
ዝገልጽዎም። ብርግጽ ዋላ’ውን ንቑሩብ 
ግዜ ዝሓሰብናዮ ሓሳብ ብሕልሚ ንርእዮ 
ውሑድ ኣይኮነን። ሕልምታት ብደረጃ 
ዕድመ፡ ፍልጠት፡ ግዜ፡ ወዘተ. ዝተፈላለዩ 
እዮም። መድረኻት ዕድመ ንእስነት፡ 
ቁልዕነት፡ መንእሰይ ኩትትና፡ እርጋን እናበለ 
ከም ዝፈላለ፡ መድረኻት ሕልምታትና’ውን 
ደረጃታቱ ዝተፈላለየ እዩ። እዋን ቁልዕነት 
ትሓልሞ ሕልሚ እቲ ኣብ ከባቢኻ ትርእዮን 

ክትግብሮ ትውዕልን ኮይኑ፡ ካብኡ ወጺእካ 
ክትህውትት ሳሕቲ እንተ ዘይኮይኑ ብዙሕ 
ኣየጋጥምን’ዩ። 
ዕድመ እናወሰኽካ ንቕሓት ኣእምሮና 

ከኣ ብእኡ መጠን እናተጸልወ ኣብ 
ዝኸደሉ እዋን ሕልምታትና ብብዝሒ 
እናወሰኹን ብዓይነቶም እናተለወጡን’ዮም 
ዝመጽኡ። ዕድመ ጉብዝና ክንረግጽ ከለና 
ንሕልምታትና ዝብሕቶ ዓይነት እንተ 
ሃልዩ ፍቕሪ እዩ። ኣብ’ዚ ደረጃ’ዚ ብዛዕባ 
ፍቕሪ ፍጹም ኣይሓለምኩን ዝብል ሰብ 
ክሓብእ እንተ ዘይደልዩ ረሲዕዎ እዩ ኢልካ 
እውን ዝሕለፍ ኣይኮነን። እቲ ምንታይ 
ንሕልምታትካ ዓብሊሉ ሰፊሕ ቦታ ዝሕዝ 
ፍቕርን ምፍቃርን እዩ። እትሓልሞ ምስ 
ጋህዲ ከተሳኒ ሓኾት ትብል። ንመጻኢ ኣብ 
ሎሚ ኮይንካ ትሓልሞ፡ ንጽባሕ ተቋምታ። 
ክትኮኖ እናተመላለሰ ይህውጸካ’ሞ ኣብ 
ጥቓኻ እንተረኸብካዮ ሃሰው ትብሎ። 
ብለይቲ ትሓልሞ መሬት ምስ ወግሐ 
ክትትግብሮ ትብገስ። ግና ነገር ሕልሚ 

ገሊኡስ ገና ከይተበገስካ ይፈሽል። 
ኣብዚ ዕድመ’ዚ፡ ሕልምና ንምትግባር 

እንወስዶ ስጉምቲ፡ ጻዕሪን ፍልጠትን 
ተበላሓትነትን ተስፋ ዘይምቑራጽን እንተ 
ተሓዊስዎ ከመይ ደኣ ሕልምና ዘይሰምር። 
ኣብ ግዜ ንእስነትና፡ ሕልምታትና 
ንምጭባጥን ናብ ጋህዲ ንምልዋጥን ደኣ 
ንጉየ። ኣብ መርበብ እርጋን እግርና 
እንተ ኣንቢርና ሞት ዝቐረበትና ስለ 

ዝመስለና ኩሉ ሕልምና ንሞት ዘማአከለ 
እናኾነ ይመጽእ። ሕልምና ንምትግባር፡ 
ካብቲ  ጽቡቕ ባህርና ንሕሉፍና 
ብምግምጋም ንቕድሚት ክንጥምት 
ንኽእል ብምዃንና እዩ። ንጹር ራእይ 
ምስ ዝህልወና ንጐዓዞ መንገዲ - ምንባር 
ብተስፋ ስለ እንጐዓዞን ናብኡ ንኽንበጽሕ 
ስለ ንጽዕርን መጻኢና ውሑስ ይኸውን። 
ብዘይካ እዚ፡ ብዙሓት ሰባት፡ ምስ ክእለቶም 
ከለዉ፡ ሰኣን ንውሽጦም ምፍታሽ፡ ኣብ 
ህይወቶም ትርጉም ዘለዎን ፍሱህ ህይወትን 
ከሕልፉ እናኸኣሉ፡ ኣይከኣልን እዩ ብምባል 

ምስ ኩሉ ጸጋታቶም ዝምህምኑ ውሑዳት 
ኣይኰኑን። ኣእምሮና ኣብ ሓደ ንጹር ራእይ 
ብምትኳር ብልክዕ እንተ ተጠቒምናሉ 
ዘይክእሎ ከም ዘይብሉ ክንግንዘብ ይግባእ። 
ኣብ ገዛእ ርእስኻ እወታዊ ርድኢት 
ክህልወካ ንነብስኻ ኣዘኻኽራ። ንኣብነት 
ምስ ሰባት ወይ ኣዕሩኽትኻ ዘለካ ጽቡቕ 
ዝምድና፡ ኣብ ስራሕካ ዘማዕበልካዮም 
ዕዮታት፡ ዝሰራሕካዮም ዕዮታት፡ ኣብ ቤተ 
ሰብካ ዘለካ ተፈታውነት. . . .ንነብስኻ 
ግለጸላ። ብእወታዊ ኣተሓሳስባ እንተ ደኣ 
ተበጊስና ግን ኣብ ህይወትና ምምሕያሻት 
ከነምጽእ ከም እንኽእል ክንኣምን 
የድልየና። ናይ ባህሪ ለውጢ ንምምጻእ 
ብመጀመርታ ለውጢ ናይ ኣተሓሳሰባ 
ከነምጽእ ኣለና። ኣብ ጉዕዞ ህይወት ግቡእ 
ጻዕርን ቅኑዕ ኣተኣላልያን እንተ ደኣ ጌርና፡ 
ኣብ ህይወት ካብ ዝገጥሙና ነገራት 
ብዘይካ’ቲ “ኣይከኣልን ወይ ኣይክእልን” 
ዝብል ቃላት፡ ዘይከኣል ነገር የለን። ኣብ 
መወዳእታ፡ ኣብ ህይወትና ለውጢ 
ንምምጻእ ኣይክእልን ካብ ዝብል ኣሉታዊ 
ኣተሓሳስባ ብምርሓቕ ዓቕምና ዝፈቕዶ 
ንምግባር ድሉዋት ክንከውን ኣሎና።

ጽልዋ እንዛረቦም ቃላትጽልዋ እንዛረቦም ቃላት
“ቃላት፡ ድምጺ ልቢ እዮም፡”- ብምባል 

እዩ ኮንፊሽየስ ዝገልጽ። እንዛረቦም 
ቃላት ዓሚቝ ጽልዋ ዘለዎም ኮይኖም፡ 
ንናይ ገዛእ ርእስና ክዉንነት ዝቐርጹ፡ 
ንስምዒታትን ባህርያትን ኣረኣእያን 
ካልኦት ክጸልዉ ዝኽእሉን እዮም። 
እወታዊ ቃላት ጽቡቕ ፈውሲ 
ክኸኑ እንከለዉ፡ ኣሉታዊ ቃላት ከኣ፡ 
ብኣንጻሩ ጸቕጢ፡ ጭንቀት፡ ከምኡ’ውን 
ንዝምድናታትን ጥዕና 
ኣእምሮን ብኣሉታ 
ዝጸልዉ እዮም። 
ጥዑም ቃላት 
ምስ ንዛረብ፡ ኣብ 
ውሽጥኻ ዝፍጠር 
ርግኣት መዳርግቲ 
የብሉን። ዕለታዊ 
ህይወትና፡ ኩለንትናዊ 
ሰብኣዊ ርክባትና 
ብዝርርብ ዝተዓብለለ 
እዩ። ፈላጣት ስነ 
ልቦና፡ ኣስታት 90 

ሚእታዊት ናይ ዕለታዊ ርክባትና 
ብዝርርብ ዝተመልአ ምዃኑ የነጽሩ። 
ስለዚ ኩለንትናና ብቓላት ዝተመልአ’ዩ 
እንተ ተባህለ ምግናን ኣይከውንን። 
ቃላት ናይ ገዛእ ርእሶም ሓይሊ 
ኣለዎም። ነቲ ከነመሓላልፎ እንደሊ 
መልእኽቲ ድማ የንጸባርቑ። ቃላት 
መልእኽቲ ስምዒታትናን ርድኢታትናን 
እዮም ዝቐርቡ። እወታዊ ኮነ ኣሉታዊ 

ስምዒታት ከምኡ’ውን፡ ርድኢታት 
ክህሉዉና ከኣ ባህርያዊ እዩ። ቃላትና 
በዚ መንጽር ክጽለዉ ንቡር’ዩ። ካብዚ 
ኩነታት ብዝነቅል’ዩ ኣብ እንዛረቦ ቃላት፡ 
እወታዊ ወይ ኣሉታዊ ኩነታት ምስ 
ካልኦት እንፈጥር። ቃላትና ነቲ ዘለናዮ 
ኩነታት ዝውክል ዋላ’ኳ እንተ ኾነ፡ እቲ 
መልእኽቶም ንኻልኦት እዩ። ጽቡቕ 
ትብል እንተለኻ፡ ነቲ ሰማዒ ጽቡቕ ትህብ 
ኣለኻ። ሕማቕ ትብል እንተለኻ ድማ፡ 
ነቲ ሰማዒ ሕማቕ መልእኽቲ ኢኻ 
ትህብ ዘለኻ። ኣብ ኣጋጣሚታት ዝርአ 
ሕርቃን ኣብ ዝርከበሉ እዋን ዝብሃሉ 
ቃላት ስምብራቶም ቀሊል ኣይከውንን። 
ምልስ ኢልና ብዛዕባና እንተ ሓሲብና 
እቲ ሓቂ ኣብኡ እሎ። “ሓሳባትካ 
እወታዊ ይኹን ምኽንያቱ ቃላትካ 
ውጽኢት ሓሳባትካ ስለ ዝኾኑ። ቃላትካ 
ከኣ እወታዊ ይኹን እቲ ምንታይሲ 
ኣካይዳኻ ከኣ ውጽኢት ቃላትካ ስለ 
ዝኾነ”- ብምባል እዩ ማህተማ ጋንዲ ኣብ 
ጥቕሱ ኣስፊሩዎ ዘሎ።

ፍርሒ ነቐፌታፍርሒ ነቐፌታ

ነቐፌታ መብዛሕትኡ ግዜ ስምዒት 
ፍርሒን ሻቕሎትን ዝፈጥር እዩ። 
ነቐፌታ ኣብ ጉዕዞ ዘይተርፍ ኣጋጣሚ 

ህይወት እዩ። ካብ ነቐፌታ ምርዓድ 
ብምርጫና እንኾኖን እነትርፎን ባህሪ ዋላ 
ኣይኹን፡ ብምሒር ፍርሒ ግን ነቐፌታ 

ካብ ኣገደስቲ ዋኒንና ኣድህቦና ሰሪቑ 
ኣድማዕነትና ዘጉድል ምስ ዝኸውን፡ 
ከም ዓቢ ጸገም ኣለሊና ክንገጥሞ ኣድላዪ 
እዩ። እዚ ማለት ግን ካብ ነቐፌታ ናይ 
ምርዓድ ባህሪ ክልወጥ ኣይክእልን 
እዩ ማለት ኣይኰነን። ከም ኩሉ ካልእ 
ውልቃዊ ጸገማትና ንነቐፌታ ክንቆጻጸረሉ 
ወይ እንተ ወሓደ ንሓንጎልና ጅሆ ካብ 
ምዃን ከነድሕነሉ እንኽእል ሜላታት 
ኣሎ። እቲ ቀዳማይ ሜላ ከኣ፡ ንነቐፌታ 
በቲ ቅኑዕ መዳዩ ክንርድኦ ምኽኣል እዩ። 
ነቐፌታ ብዙሕ ዝዓይነቱን በበይኑ መበገሲ 
ምኽንያት ዘለዎን ስለ ዝዀነ፡ ብልክዕ 
እንታይነት ነቐፌታኻ ምፍላጥ ወሳኒ 
ይኸውን። ገሊኡ ነቐፌታ ዘንቅፍ ስለ 
ዝገበርና ወይ ዝበልና ዘይኰነ፡ ነቐፍትና 
ብተፈጥሮኦም መንቅብን ኣበርን ናይ 

ምእራይ ባህሪ ዘለዎም ቀናኣት ወይ ርእሰ 
ምትእምማን ዘይብሎም ስለ ዝዀኑ 
ድኽመቶም ንምሽፋን ስለ ዝጥቀሙሉ 
ጥራይ ይነቕፉ። ከምዚኦም ሰባት ነታ 
ዝደቐቐት ጌጋ ክንዲ እምባ ኣተዓባብዮም፡ 
ካብ ሽሕ ጽቡቕ ግብርና ኮነ ኢሎም ነታ 
ንእሽቶ ጌጋ ጸቒጦም ክዛረቡላ ይመርጹ። 
ከምዚ ዓይነት ነቐፌታ ክንጸሮን ብዙሕ 
ከይተሻቐልናሉ ክንሰግርን የኽእለና። 
 እቲ ኣገዳሲ ነገር ግን፡ ነቶም ብቑዓትን 

ምኽኑያትን ነቐፌታታት ምልላይ 
እዩ። ፍጹም ሰብ ስለዘየለ፡ ኣብ ስራሕና 
ጉድለት ክህልወና ከም ዝኽእልን ከም 
ሰብና ክንንቀፍ ከም ንኽእልን ምፍላጥ 
ኣገዳሲ እዩ። ነዚ ብቕኑዕ መንፈስ 
ክንቅበል ዘኽእለና ናይ ምምዝዛን ክእለት 
ከነማዕብል የድሊ። ከምዚ ዓይነት ነቐፌታ 
ተቐቢልና ንኽንመሓየሽ ምጽዓር ጥራይ’ዩ 
እቲ እንኮ ኣማራጺ።
 እምበኣር ኩሎም ነቐፌታታት ሓደ 

ዓይነት ከም ዘይኮኑን ሓደ መበገሲ ከም 
ዘይብሎምን እንተ ፈሊጥና፡ እቲ ዝቕጽል 
ንነቐፌታ ብኸመይ ገጢምና ክንቆጻጸሮ 
ንኽእል ዝብል’ዩ ክኸውን። ኣብዚ እቲ 
ወሳኒ ነገር ዓይነት ነቐፌታን መበገሲኡን 
ኣለሊና ግቡእ ምላሽ ክንህብ ምኽኣል’ዩ። 
እቲ ቀዳማይ ክንገብሮ ዘለና ነገር፡ ኩሉ 

ዝመጽኣና ነቐፌታ ይኹን ወቐሳ ምስ 
ነብስና ብቐጥታ ዘይምትእስሳሩ’ዩ። 
ከምቲ ዝተገልጸ ገለ ነቐፌታታት ካብ 
ብዝገበርናዮም፡ ብባህሪያት ነቐፍትና 
ዝውሰኑ ወይ ነቐፍትና ንነገራት ካብ 
ዘለዎም ፍሉይ ኣጠማምታ ዝተበገሱ 
ክኾኑ ይኽእሉ’ዮም። ሓደ ሰብ ካብ 
ዝምዕደካ ከጥቅዓካ ዝደሊ እንተ ኾይኑ፡ 
እቲ ጸገም ናትካ ዘይኮነ ናይ’ቲ ነቓፋይ 
ናይ ምዃን ተኽእሎኡ ዓቢ’ዩ። ንሃናጺ 
ማዕዳ ግን ትዕቢት ኣወጊድና እዝንና 
ምሃብ ኣይግባኣናን ማለት ከምዘይኮነ 
ምጥንቃቕ የድሊ። እቲ ካልኣይ ካብ 
ነቐፌታ ክንመሃር ምኽኣል እዩ። ንዝኾነ 
ርትዓዊ ምኽንያት ዘለዎ ነቐፌታ ብክፉት 
ኣእምሮን ልብን ምቕባል፡ ጌጋና ካብ 
ምድጋም ዘድሕነና ስለ ዝኾነ ወሳኒ’ዩ። 
ኣብ ከምዚ ኣጋጣሚ ልዕሊ ብክፉት ልቢን 
ብቅኑዕ መንፈስን ንነቐፌታ ምስማዕን 
ምቕባልን፡ ንነቓፊና ምምስጋን’ውን 
ኣገዳሲ ይኸውን። ነቐፌታ፡ ዘይተርፍ 
ክፋል መስርሕ ምምሃር ብምዃኑ፡ 
ንኽንመሓየሽን ከም ሰብ ክንዓብን 
ኣገደስቲ ተመኩሮታት ዘቕርብ እዩ። ስለዚ 
ኣብ ልዕለና ዝቐንዐ ነቐፌታ ዘይርትዓዊ 
ምስ ዝኸውን፡ ብምቕሉል ኣገባብ ግን ከኣ 
ብትብዓት ክንምልስ ይግባኣና።

ጥቕስታት መዛነዪጥቕስታት መዛነዪ
• “እቶም ኣተሓሳስባኦም ዘይቅይሩ፡ ክቕየሩ ኣይክእሉን እዮም።”-  ጆርጅ በርናርድ ጆርጅ በርናርድ 

ሻውሻው
• “መብዛሕትኡ ሰብ ንዓለም ክቕይራ’ዩ ዝሓስብ፡ ንገዛእ ርእሱ ክቕይር ዝሓስብ 

ግን ውሑድ እዩ።” - ሊዮ ቶልስቶይሊዮ ቶልስቶይ
• “ለውጢ ኩሉ ግዜ ኣብ ኣእምሮኻ እዩ ዝጅምር። እቲ እትሓስበሉ ኣገባብ እዩ 

ነቲ ዝስምዓካ ዝውስኖ፡ እቲ ዝስምዓካ ከኣ ንኹሉ’ቲ እተካይዶ ይጸልዎ።” - ሪክ ዋረን
• “እቲ እንኮ ክትቆጻጸሮ እትኽእል ባህሪ ናይ ገዛእ ርእስኻ ባህሪ ጥራይ እዩ።” - 

ቢ.ኤፍ.ስኪነርቢ.ኤፍ.ስኪነር
• “ብልሒ ማለት እቲ ውልቀ ሰብ ብዕላማ ክዋሳእ፡ ብስነ መጎታዊ ኣገባብ ክሓስብን 

ምስ ከባቢኡ ብኣድማዒ መንገዲ ክገጥምን ዘለዎ ድምር ዓቕሚ እዩ።” - ዳዊት ዳዊት 
ዌክስለርዌክስለር
• “ምትእምማን  እንተ ጎዲሉ ነባሪ ዝምድና የለን።” - ፖል ኤክማን
• “ዓወት ኣብ ህይወት፡ ግድን ካብ ኣካዳሚያዊ ዓወት ጥራይ ዝብገስ ኣይኮነን።” 

- ሮበርት ስተርንበርግ ሮበርት ስተርንበርግ

ዝኽሪ መስከረም
ካብ ካይሮ ክሳብ ኣዶብሓ

 ኮሚተ ተጋደልቲ
 እዚ ናይ ምእራም ምንቅስቓስ’ዚ 

መብዛሕትኦም ካብ ዝተፈላለያ 
ክፍልታት ንሕክምናን ዕረፍትን ናብ 
ከሰላ ኣትዮም ኣብ ቤተ ጅኑድ (ነፍሲ 
ወከፍ ክፍሊ ናይ ባዕላ መዕረፊ 
ተጋደልቲ ነይሩዋ) ዝነበሩ ተጋደልቲ 
ብሓባር ተኣኻኺቦም ዘበገስዎ እዩ። 
ንሳቶም፡ ነቲ ኣብ ሜዳ ኣብ ነፍሲ 
ወከፍ ክፍሊ ብወተሃደራውያን 
መራሕቲ ክፍልታት ዝፍጸም ዝነበረ 
ጌጋታት ብምንጻግ፡ ሓድነት ናይ 
ሰራዊት ክግበር፣ መሪሕነት ኣብ ሜዳ 
ክቐውም፣ ሃገራዊ ጉባኤ ክካየድ 
ዝብልን ካልእን ዝብል ጠለባቶም 
ንኣባል ላዕለዋይ ባይቶ መሓመድ 
ሳልሕ ሑመድ ኣረኪቦም። ኣብ ከሰላ፡ 
ፖርት ሱዳንን ካልእ ቦታታት ሱዳንን 
እውን ጎስጓሳት ኣካይዶም። ናይዚ 
ጉጅለ’ዚ ቀንዲ ኣንቀሳቐስቲ ዓብደላ 
ቲሎዲ (ሱዳናዊ ወዲ ኣቑርደት)፣ 
ተኽላይ ጸጋይ (ዓብደላ ጸጋይ) 
መምህር ኣበራ መኮነን፣ ዑመር 
ከሸዋይ ወተሃደር ሱዳን ዝነበረ፣ 
ያሲን ዳፊእ፣ ዓብደላ መሓመድ 
ጣሃ፣ ምሬጋይ፣ እድሪስ ሸሪፍ፣ 
ዓብደላ ኣቡበከር፣ ሑሴን፣ ሳልሕ 
ሽኽ ጣህርን ካልኦትን ነበሩ።

ምንቅስቓስ ኢስላሕ 
(ምእራም)

 ኮሚተ ተጋደልቲ ትንቀሳቐሰሉ ኣብ 
ዝነበረት ግዜ (1967) እያ ጀሚራ። 
ተበግሶ ኢስላሕ ልዕሊ ምንቅስቓስ 
ኮሚተ ተጋደልቲ ብምንባሩ ግን 
ብቐሊሉ ዓብሊላቶም። ፍሉይነት 
ኢስላሕ ኣብ ክፍልታት ብደረጃ 
ሓላፍነት ዝነበሩን ከምኡ’ውን ኣብ 
ከሰላ ዝነበሩ ካድራትን ዝመርሑዋ 
ብምዃና እዩ። ቀስ ብቐስ ከኣ 
ብዙሓት ስዒቦሞ። ኣባላታ ዝበዝሑ 
ትምህርቲ ዝነበሮምን ናብ ወጻኢ 
ከይዶም ወተሃደራዊ ኮርሳት 
ዝወሰዱን እዮም ነይሮም። ገለ ካብ 
መራሕቲ ኢስላሕ ዓብደላ ሱሌማን፣ 
ዓብደልቃድር ሮሞዳን፡ ዑስማን እዛዝ፣ 
ዑስማን ዓጅብ፣ ስዒድ ሳብር፣ ስዒድ 
ባዳውድን ክጥቀሱ ይኽእሉ። ኢስላሕ 
ኣብ 1968 ካብ ዘውጽእዎ ዝነበሩ 
መግለጺታት ሓደ ከምዚ ይብል፥
 “ሰውራ ኤርትራ ብመሪሕነት ተሓኤ 

ካብ ዝሓለፎ መድረኻት ፍጹም ብኣዝዩ 
ሓደገኛ ፈታኒ ተመኩሮ ይሓልፍ 
ኣሎ። እዚ ሎሚ ንሰውራ ኤርትራ 
ገጢሙዎ ዘሎ ተኣፋፍን ሰንካምን 
ግርጭታት ምስ ዕድመ ናይቲ ውድብ 
ኣነጻጺርካ ክርአ ከሎ ንጠለባት ሃገራዊ 
ቃልሲ ኣብ ምምላሽ ርኡይ ድኽመት 
ከም ዘሎ ዘመልክት እዩ። እቲ ካብዚ 
ዘሎናዮ ኩነታት ከውጽኣና ዝኽእል 
ካብ ሰውራዊ መረዳእታ ዝብገስ እንኮ 
ምርጫ፡ ኩሎም ተጋደልቲ ንመሰረታዊ 

መራሕቲ ኢስላሕ፥ ደው ዝበሉ ካብ የማን ንጸጋም፣ ሓምድ ሑሴን፣ ስዒድ ሳብር፣ 
ዓብደልቃድር ሮሞዳን፣ ዓብደላ ሱሌማን፣ ሑሴን ባሽመል። ኮፍ ዝበሉ ካብ የማን ንጸጋም 
ዑስማን እዛዝ፣ ዑስማን ዓጅብ፣ ሙሳ ማሕሙድ ራዳኣይ፣ ስዒድ ባዳዊ፣ ዓብደላ ኩፉ።

ጉዳያቶም ተመያይጦም ብስምምዕን 
ሓባራዊ ምትእምማንን ቅኑዕ ፍታሕ 
ዘምጽኡሉ ሓቀኛ ሰውራዊ መተካእታ 
ምርካብ’ዩ።” 
 እቲ ጽሑፍ ጠቕላላ ጉባኤ 

ብምክያድ ሃገራዊ ሓድነት ምውሓስ 
ከምዘድሊ፣ በዚ ድማ እቲ ንሰውራ 
ዘሳቒ ዘሎ መሰረታዊ ጉዳያት 
ኣብ ክትዕ ቀሪቡ ፍታሕ ክርከበሉ 
ይጽውዕ።
 ኢስላሕ ኣብ መሰረታት ዝነበሩ 

ተጋደልቲ ሰፊሕ ጽልዋ ከተሕድር 
ክኢላ እያ። ገለ ካብቲ ንመሪሕነት 
ካብ ወጻኢ ናብ ሜዳ ንክኣቱ ዝግበር 
ናይ ምድፍፋእ ጎስጓስ ከኣ “በራድ 
ኣብ ከሰላ ኩባያ ኣብ ደብረሳላ” ዝብል 
ኣዘራርባ ነበረ። መሪሕነት ኣብ ከሰላ 
ተጋዳላይ ድማ ኣብ ሜዳ ኮይኖም 
ዕዉት ቃልሲ ከካይዱ ከምዘይክእሉ 
ዝገልጽ ድማ እዩ። ቀዳመይቲ 
ክፍሊ ብምንቅስቓስ ኢስላሕ ኣዝያ 
ዝተጸልወት ነበረት። ሓላፊ ሕክምና 
ናይታ ክፍሊ ዓብደልቃድር ሮሞዳንን 
ፋይናንስ ናይታ ክፍሊ ዑስማን 
እዛዝን ከምኡ’ውን ዑስማን ዓጅብ 
ብሰንኪ ኣብ ኢስላሕ ዝነበሮም 
ተራ ብመሪሕነት ቀዳመይቲ ክፍሊ 
ተሰጒጐም እዮም።
 ከም ኣገዳሲ ኣካል ናይዚ ኣብ ከሰላን 

ሜዳን ዝካየድ ዝነበረ ምንቅስቓስ 
ዝርአ፡ ቀዳማይ እቲ ድሕሪ ካብ 
ቻይና ምምላሶም ተጋደልቲ ኢሳይያስ 
ኣፈወርቂን ሮሞዳን መሓመድኑርን 
ኣብ ሜዳ ኣብ 1968 ዝጀመሩዎ 
ምንቅስቓስ እዩ። ካልኣይ እቲ 
ምስኣቶም ዝተኣሳሰረ ኣብ ከሰላን 
ካርቱምን ብኪዳነ ክፍሉን ብጾቱን 
ብትግርኛን ዓረብን እንግሊዝን 
ዝተዳለወ “መፍትሒ ንጉዳይ 
ኤርትራ” ዝብል ሰነድ ፕሮግራም 
ብምዝርጋሕ ዝተኻየደ ምንቅስቓስ 
ነበረ። 

ኣኼባ ዓረዳይብ 
 እዚ ከምዚ ኢሉ እንከሎ 

ኣብ ውሽጢ ሜዳ እውን ናይ 
ምእራም ምንቅስቓስ ተበጊሱ። 
እቲ ብንጹር ከም ቀዳማይ ፈተነ 
ዝዝከር ኣኼባ ዓረዳይብ እዩ። ኣብ 
ዓረዳይብ ብ16 ሰነ 1968 ኩሎም 
ሓለፍቲ ክፍልታትን ምክትላቶምን 
ተሳቲፎም። በዚ መሰረት እዚ ዝስዕብ 
ርእይቶታት በቶም ንለውጢ ዝቃለሱ 
ተጋደልቲ ቀሪቡ፥
1. ክፍልታት ፈሪሱ ዝተጠርነፈ 

ሰራዊት ክቐውም
2. መሪሕነት ናይ ሰውራ ኣብ ሜዳ 

ክትህሉ
3. መሰል ህዝቢ ክሕሎን ብዝመረጾም 

ሽማግለታት እናተመሓደረ ኣብ 
ሰውራ ክሳተፍን።
  በዚ ድማ ኣብ ዝቕጽል እዋን 

ክትዕ ተገይሩ ኣብ ውሳነ ንምብጻሕ 
ኩለን ክፍልታት ዝሳተፍኦ ሰፊሕ 
ዋዕላ ክካየድ ኣብ ስምምዕ ተበጽሐ። 
ንጹር መዓልቲ እውን ተፈልየሉ። 
እንተኾነ 1ይትን 2ይትን ክፍልታት 
ኣብቲ ን21 ሓምለን 1 መስከረምን 
ዝተቘጽረ ኣኼባ ክርከባ ኣይክኣላን። 
ዳሕራይ እውን ን10 መስከረም ኣብ 
ዝተቘጽረ ኣኼባ ካልኣይቲ ክፍሊ 
ኣብ ሓልሓል ብዘጋጠማ ከቢድ 
ሃስያ ብዘይምርካባ ካልእ ምዕባለታት 
ተፈጥረ።
ምቛም ስሙር ሓይሊ - ስሉሳዊ 

ነጸረኣብ ኣዛዚ - ከረን

(መበል 17ን መወዳእታን ክፋል)

ኣብ ዝሓለፈ ክፋል ናይዚ 
ጽሑፍ’ዚ “እለሻ ንመፍትሒ 
ጸገማት ገድሊ” ኣብ ትሕቲ ዝብል 
ኣርእስቲ፡ ካብ ሰውራ ኣልጀርያ 
ዝተቐድሐ ክዉንነት ኤርትራ ኣብ 
ግምት ዘየእተወ ኣቃውማ ክፍልታት 
ተጋድሎ ሓርነት ኤርትራ ዝፈጠሮ 
ጸገማት፡ ንሱ ዘስዕቦ ዘይዕግበት 
ተጋደልትን ብዝተፈላለዩ ወገናት 
ዝቐርብ ዝነበረ ጥርዓናትን ርኢና። 
መቐጸልታኡ ይስዕብ፥

ሓድነት 
   ድሕሪ’ቲ ሰለስተ ፍሹል 

ቆጸራታት ሓለፍቲን ካድራትን 
3ይቲ፣ 4ይቲን 5ይቲን ክፍልታት 
ምስ ናይ ታዕሊምን ወሃብ ደገፍ 
ጋንታን ካብ 10 ክሳብ 19 መስከረም 
1968 ዋዕላ ዓንሰባ ዝተሰምየ 
ኣኼባ ኣካየዱ። ከምዚ ኢሎም ከኣ 
ናይ ሓባር መሪሕነት መሪጾም 
‘ስሙር ሓይሊ’ ኣቖሙ። ኣብዚ 
ኣኼባ ‘ስሙር ሓይሊ’ 12 ዝኣባላቱ 
‘ግዝያዊ ሰውራዊ መሪሕነት’ 
መረጹ። ኣቦ መንበር መሓመድ 
ኣሕመድ ዓብዱ 2. መሓመድ ዓሊ 
ዑመሩ 3. ኢሳይያስ ኣፈወርቂ 4. 
ሮሞዳን መሓመድኑር 5. ዑመር 
ዳምር 6. ኣብርሃም ተወልደ 7. 
ዓብደላ ሳፊ 8. ዓብደላ ዮሱፍ 9. 
ኣሕመድ ኢብራሂም 10.ሓምድ 
ሳልሕ 11. ዓብደላ እድሪስ 12. 
መሓመድ ዑመር ዓብደላ ነበሩ።
   ስሉሳዊ ሓድነት ኣብ ታሪኽ 

ዘመነ ክፍልታት ቀዳማይ ግብራዊ 
ስጉምቲ ናብ ምሉእ ሓድነት 
ንምስግጋር ካብ ዝተገብረ ፈተነ እዩ 

ነይሩ። ኣሃዱታት ብሓድሽ ኣገባብ 
ተሓናፊጸን ቆማ። ከም ውጽኢቱ 
ተጋደልቲ ፍናኖም በሪኹ፡ ኣብ 
ውሽጢ ሓጺር ግዜ ሓያሎ ናይ 
ድብያ መጥቃዕቲታት ኣካዪዶም፣ 
ኣንጻር ዝመጽኦም ናይ ኢትዮጵያ 
መጥቃዕቲ እውን ብኣድማዕነት 
እናመከቱ ነፈርቲ ውግእ እውን 
ኣውደቑ። ከምዚ ኢሎም ከኣ ረብሓ 
ናይ ስምረት ብግብሪ ኣመስከሩ።
  ብዘይካ’ዚ ሰለስተ ወከልቲ ስሉሳዊ 

ሓድነት መሓመድዑመር ዓብድላ 
(ኣቡ ጥያራ) ኢሳይያስ ኣፈወርቂ 
ከምኡ’ውን መሓመድዓሊ ዑማሮን 
ዕላማኦም ንምግላጽ ናብ ሱዳን 
ብምኻድ ኣብ ከሰላ፡ ግርባ፡ ሓልፋ፡ 
ገዳርፍ፡ ካርቱምን ካልእ ቦታታትን 
ንህዝቢ ዕላማ ስሉሳዊ ሓድነት 
ገሊጾም ልዑል ህዝባዊ ደገፍ ረኸቡ።

ተባዕ ውሳነ ማእከላይ 
ሽማግለ ጨናፍር ሱዳን
 እቲ ኣብ መንጎ ላዕለዋይ ባይቶን 

ሰውራዊ መሪሕነት ከሰላን ዝነበረ 
ፍልልይ እናገደደ ከይዱ ላዕለዋይ 
ባይቶ ንሰውራዊ መሪሕነት ከሰላ 
ኣፍሪሱ ብካልእ ግዝያዊ ሰውራዊ 
መሪሕነት ተክኣ። እዚ ኣብ 
መጨረሽታ ናይ 1968 እዩ። ብኻልእ 
ሸነኽ እቲ ኣብ ሜዳ ዝነበረ ጸገማት 
ነተን ኣብ ሱዳን ዝነበራ ጨናፍር 
ኣሻቒሉ ፍታሕ ንምንዳይ ንምምይያጥ 

ጨንፈር ሓልፋ ተበግሶ ወሲዳ ንኹለን 
ጨናፍር ዕድመ ኣቕረበትለን። በዚ 
መሰረት ብ20 ለካቲት 1969 ኣብ 
ሓልፋ ጀዲዳ ሰፊሕ ኣኼባ ተኻየደ። 
ወኪላትን ኮሚተታትን ጨናፍርን 
ሱዳን ከኣ ኣብቲ ኣኼባ ተረኽቡ። 
ኣብ መጨረሽታ ርእይቶታት ተጋባእቲ 
ኣብ ሰለስተ ተኽፍለ፦
1. ነቲ ዝነበረ ቅርጺ ውድብ ዝድግፍ
2. ንምንቅስቓስ ኢስላሕ ዝከላኸል
3. ነቶም ንስሙር ሓይሊ ዝድግፉ 

ህዝባዊ ኮሚተታት ዝውክልን ምስ 
ኮሚተ ተጋደልቲ ዝደናገጽን 
  ክንዲ ዝኾነ እቲ ናይ ሰለስተ 

መዓልቲ ኣኼባ ኣብ መጋቢት 1969 
ኣብ ገዳርፍ ክቕጽል ክሳብ ሽዑ ጽዑቕ 
ምድላዋት ክግበረሉ ተሰማሚዖም 
ተፈላለዩ።
 ኣብ መጋቢት ኣብ ገዳርፍ ዝተኻየደ 

ኣኼባ ናይ ጨናፍር ሱዳን፡ ብኣደም 
መሓመድዓሊ ኣክተ ትምራሕ 13 
ዝኣባላታ ማእከላይ ሽማግለ ኣቖመ። 
ንኹለን ኣብ ከተማታት ሱዳን ዝርከባ 
ኮሚተታት ጨናፍርን ከመሓድር ከኣ 
ሓላፍነት ተዋህቦ። ብዘይካ’ዚ ካብ 

ሜዳ ንሕክምና ዝመጽኡ ተጋደልቲ 
ናይ ቀዳመይቲ፡ ካልኣይቲ፡ ወይ ስሉሳዊ 
ሓድነት ብዘይ ኣፈላላይ ብማዕረ ናይ 
መሻርፎምን ሕክምናኦምን ሓላፍነት 
ክወስድ፡ ጸግዒ ከይወሰደ ኣብ መንጎ 
ዝተፈላለዩ ወተሃደራውያን መራሕቲ 
ክፍልታት ዝነበረ ናይ ኣረኣእያ 
ፍልልይ ኣብ ምቅርራብ ተራኡ 
ክጻወት ተመዚዙ።
   በዚ መሰረት ብቐዳምነት ንእድሪስ 

ገላውድዮስ ኣብ ካርቱም ብምርካብ 
ማእከላይ ሽማግለ ኣብ ክንዲ እታ 
ግዜያዊት ሰውራዊ መሪሕነት ኮይና 
ክትሰርሕ ውሳነ ከሕልፍ ሓተተቶ። 
ኣብ ከሰላ ኣብ ዝተገብረ ካልኣይ 
ርክብ እድሪስ ገላውድዮስ ብጸቕጢ 
ነቲ ምስ ግዝያዊ ሰውራዊ መሪሕነት 
ዝነበረ ከም መዝገብ ስድራቤት 
ተጋደልትን ስዉኣትን ዝኣመሰለ 
ሰነዳት ነታ ማእከላይ ሽማግለ ኣረከባ። 
በዚ መሰረት ማእከላይ ሽማግለ 
ጨናፍር ሱዳን ክሳብ ጉባኤ ኣዶብሓ 
መተካእታ ሰውራዊ መሪሕነት ኮይና 
ቀጸለት። 

ዋዕላ ኣዶብሓ
   ድሕሪ ምቛም ስሉሳዊ ሓድነት 

ኣብ ሜዳ ሰለስተ ክፋላት ነይረን። 
ቀዳመይቲን ካልኣይትን ክፍልታት 
ከምኡ ድማ ስሉሳዊ ሓድነት። 
ካልኣይቲ ክፍሊ ድሕሪ ዝወረዳ 
ከቢድ ሃስያ ዳግማይ መሪሕነት 
ንመሓመድዑመር ኣድም ሓላፊ 

ክፍሊ ንያሲን መሓመድዓሊ ከኣ 
ምክትሉ (ክልቲኦም ወተሃደራት 
ሱዳን ዝነበሩ) ገይራ ተደላደለት። 
ድሕሪ’ዚ ኣብ ዛራ ካልኣይቲ ክፍሊ 
ምሉእ ሓፈሻዊ ኣኼባ ብምግባር ምስ 
ቀዳመይቲ ክፍልን ስሉሳዊ ሓድነትን 
ናብ ሓደነት ክትመጽእ ውሳነ 
ኣሕለፈት። ኣብ ቀዳመይቲ ክፍሊ 
እውን ተመሳሳሊ ውሳነ ተወስደ። በዚ 
ከኣ ሰለስቲኡ ክፋላት ዝተሳተፎ ዋዕላ 
ኣዶብሓ ተጋብአ።
 ኣብቲ ካብ 8 -25 ነሓሰ 1969 

ኣብ ኣዶብሓ ዝተኻየደ ዋዕላ ስምረት 
ኩለን ክፍልታት ተወሰነ። ብዘይካ’ዚ 
ሃገራዊ ጉባኤ ኣብ ውሽጢ ሓደ ዓመት 
ክካየድ፤ ጉባኤ እተዳሉ ኣሰናዳኢት 
ሽማግለ ክትቀውም፤ ኣብ ልዕሊ 
ተጋደልትን ህዝብን ዝተፈጸሙ ገበናት 
እተጻሪ መርማሪት ሽማግለ ክትቀውም፤ 
ኣባላት ላዕለዋይ ባይቶ ክሳብ ጉባኤ 
ዝጋባእ ኣብ ዘለውዎ ክጸንሑ፣ 
ስልጣኖም ግን ክሕጸር፤ ሰውራዊት 
መሪሕነት (ኣልቕያዳ ኣልሰውርያ) 
ግን ክትስረዝ፡ ሓለፍቲ ክፍልታት 
ነበርን ምክትላቶምን ናይ መሪሕነት 
ተራ ከይወሃቦም፣ ዝብል ውሳነታት 
ኣሕለፉ። መጨረሽታ ድማ ጠቕላሊት 
መሪሕነት (ቅያዳ ኣልዓማ) እትበሃል 
ብ38 ኣባላት ዝቖመት መሪሕነት 
ተመርጸት። ኣባላት መሪሕነት 18 
ካብ ወከልቲ ስሙር ሓይሊ፣ 10 ካብ 
ቀዳመይቲ 10 ድማ ካብ ቀዳመይቲ 
ክፍልታት ዝተዋጽኡ ነበሩ። 
 ይኹን’ምበር እቲ ኣብ ጠቕላሊት 

መሪሕነት (ቅያዳ ኣልዓማ) ስልጣን 
ዝተቘጻጸረ ጉጅለ፡ ንውሳነታት 
ዋዕላ ኣዶብሓ ጥሒሱ፡ ነቲ ዝነበረ 
ቅልውላው ዘብእስ ቀንጻሊ ስጉምቲታት 
ወሰደ። በዚ ከኣ እቲ ንተሓኤ ካብ 
ውሽጣ ንምእራምን ንምሕዳስን 
ዝነበረ ድሌትን ተበግሶን ተቘጽየ። 
ካብ ተሓኤ ብምውጻእ ሓድሽ ናይ 
ምእራም ተበግሶታት ዝወስድ ውዱብ 
ጉጅለታት ከኣ ተቐልቀለ።

 ሓበሬታ
 ብምኽንያት መበል 64 ዓመት 

ምጅማር ብረታዊ ቃልሲ ህዝቢ 
ኤርትራ፡ “ዝኽሪ መስከረም 
- ካብ ካይሮ ክሳብ ኣዶብሓ” 
ብዝብል ኣርእስቲ ክቐርብ ዝጸንሐ 
ተኸታታሊ ጽሑፍ ተዛዚሙ ኣሎ። 
ምንጪ ናይዚ ጽሑፍ’ዚ፡ ሃይለስላሰ 
ወልዱ ዘዳለዎ መጽሓፍ ታሪኽ 
ህይወት እድሪስ ዓዋተ፣ ከምኡ’ውን  
ጸሓፍትን ተመራመርቲን ታሪኽ 
(ኣለምሰገድ ተስፋይ፣ ዘምህረት 
ዮሃንስን ነጸረኣብ ኣዛዚን ካልኦትን) 
ምስ ዝተፈላላዩ ገዳይም ተጋደልቲ 
ዘካየዱዎ ቃለ-መጠይቓት እዩ። 
ብተወሳኺ፡ ሰነዳት መንግስቲ 
ኢትዮጵያን ሰውራን ብኸፊል 
ተወኪስና ኣለና። ሒደት እውን 
ዝኽርን ዕላላትን ሰባት ምርኩስ 
ገይሩ ዝቐረበ ሓበሬታ ኣሎ። 
ኣብኡ ደጊምካ ሓቅነቱ ክረጋገጽ 
ዝግብኦ ሓበሬታ ከምዘሎ ፍሉጥ 
እዩ።
   እዚ ጽሑፍ’ዚ ክድህስሶ ዝፈተነ 

መድረኽ ናይ ታሪኽ፡ ገና ዓሚቚ 
ምርምር ዘድልዮ እዩ። ስለዚ ድማ፡ 
ከም ውዱእ ዕዮ ዝውሰድ ኣይኮነን። 
ሓድሽ ሓበሬታ ይኹን መአረምታ 
ኣብ ዝተረኽበሉ እናተመሓየሽን 
እናሃብተመን ዝኸይድ ምዃኑ 
ነዘኻኽር። ዘለኩም መአረምታ 
ይኹን መሃብተሚ ሓበሬታ ወይ 
ካልእ ርእይቶ ናብ ጸሓፊ ብቐጥታ 
ይኹን ናብ ጋዜጣ ሓዳስ ኤርትራ 
ክትልእኩ ትኽእሉ።



ሓዳስ   ኤርትራ

* ካብ መጉዳእቲ ዝተመልሱ ተጻወትቲ ሪያል ማድሪድ - ጁድ በሊንግሃምን ኢድዋርዶ 
ካቫቪንጋን፡ ሎሚ ጋንታኦም ምስ ለቫንተ ኣብ እተካይዶ ናይ ላ’ሊጋ ግጥም ካብ ፈለማ ክስለፉ 
ከምዝኽእሉ፡ ዓላሚኦም ዣቪ ኣሎንሶ ገሊጹ።
* ክሪስቲያን ኤሪክሰን፡ ግዳም ዝወጸ ነቐፌታ ሰብ ዝና ተጻወትቲ ማን ዩናይትድ ነበር ሮይ ኪንን 

ጋሪ ኔቭልን፡ ነዛ ጋንታ ተወሳኺ ጸገም ይኾና ምህላዉ ተዛሪቡ።
  ኪንን ኔቭልን፡ ኣብዛ ጋንታ ንነዊሕ ዓመታት ዝተጻወቱን ብርክት ዝበለጸ ዓወታት ዝዓተሩን 

እዮም። ተንተንቲ ኵዕሶ እግሪ ኮይኖም ኣብ ዘለዉሉ እዋን ድማ፡ ኣብ ልዕሊ’ዛ ክለብ ዘለዎም 
ነቐፌታ ክሓብእዎ ኣይመርጹን ዘለዉ፣ ካብቶም ብቐጻሊ ንዝመጸ ኣሰልጣኒኣን ቅዲ ጸወታኡን 
ዝሰሃልዎ እዮም። 
  ናይ ቅድም ኣከፋፋሊ ናይዛ ጋንታ ኤሪክሰን ከኣ፡ ነቐፌታ ናይ’ዞም ፍሉጣት ሰባት፡ ንተጻወትቲ 

ናይ’ዛ ጋንታ ይሕግዞም ከምዘየለ እዩ ዝኣምን። እዞም ተንተንቲ፡ ኣብ ልዕሊ’ዛ ጋንታ ዘለዎም 
ትጽቢት ከኣ፡ ካብ ክዉንነት ዘይረሓቐ ክኸውን ተላብዩ።
* ናይ ቅድም ተጻዋታይ ኤሲ ሚላን - ደመትሪዮ ኣልበርቲኒ፡ ንብቕዓት ሓዲሽ ኣከፋፋሊ ናይዛ 

ጋንታ ሉካ ሞድሪች ብምንኣድ፡ “ኤሲ ሚላን ኣብ ሜዳኣን ካብ ሜዳ ወጻኢን ህድኣት ክሰፍናን 
ኩሉ ነገር ክቃለለላን ኣኽኢሉዋ” ብምባል ገሊጽዎ። ምስ ናይ ቅድም ኣከፋፋሊ ናይዛ ጋንታ 
ኣንድሪያ ፒርሎ ድማ ኣነጻጺሩዎ። 
  እዚ ወዲ 40 ዓመት ክሮኤሽያዊ፡ ኣብዚ ወቕቲ ካብ ሪያል ማድሪድ ናብ ኤሲ ሚላን 

ምጽምባሩ ይዝከር። ሚላን፡ ካብ ኣርባዕተ ናብ ሊግ ግጥማት ኣብ ሰለስተ ኣብ ዝተዓወተትሉ፡ ሓንቲ 
ሸቶ ብምምዝጋብ ሓንቲ ድማ ናይ ሸቶ ዕድል ብምፍጣር፡ ምስ ዕድመኡ ዘይጎድል ተራኡ ኣብ 
ምብርካት ይርከብ።

ኣብ ርዋንዳ ዝካየድ ዘሎ ሻምፕዮን ቅድድም ብሽክለታ ዓለም 2025፡ ብቕድሚ ትማሊ፡ ዓበይቲ 
ተቐዳደምቲ ክልተኡ ጾታ ብዘካየዱዎ 
ናይ ውልቂ ናይ ግዜ ውድድር ፈሊሙ።
  ኣብቲ ብርክት ዝበሉ ስሙያት 

ተቐዳደምቲ ዓለም ዝሳተፉዎ ውድድር 
ናይ ደቂ ተባዕትዮ፡ 40.6 ኪሎሜተር 
ሸፊኑ። ዝያዳ ናይ ዓወት ግምት 
ከኣ፡ ንናይዚ እዋን ብሉጻት ናይ ግዜ 
ተቐዳደምቲ (Time Trial specialist’s) 
ዝኾኑ ታደይ ፖጋቻን ረምኮ ኢቨነፖልን 
ተዋሂቡ ነይሩ።
  ናይ ዝሓለፉ ክልተ ዓመታት ሻምፕዮን ናይ ግዜ ውድድር ዓለም ዝኾነ ቤልጅዩማዊ ረምኮ 

ኢቨነፖል ግና፡ ኣብዚ መዳይ ልዕሊኡ ከምዘየለ ብዘርኢ ተኣምር ቁመና ተዓዊቱሉ። ረምኮ፡ 
ነዚ ኣንጻር ግዜ (ሰዓት) ዝግበር ጸወታ፡ ብገምጋም ኣብ ሰዓት 48.9 ኪሎሜተር እናረገጸ - ብ49 
ደቒቕን 46 ካልኢትን ንሳልሳይ ተኸታታሊ ግዜ ብምዕዋት - ሃትሪክ ሰሪሑ። ንዓመታ ንራብዓይ 
ተኸታታሊ ግዜኡ ብምዕዋት ሓዲሽ ታሪኽ ክሰርሕ ብኣጋኡ ሓሊኑ ምህላዉ ድማ፡ ድሕሪ ዓወቱ 
ተዛሪቡ።
  ዓወት ናይ ረምኮ ፍልይ ዘብሎ፡ ቅድሚ 2 ደቒቕን 30 ካልኢትን ንዝተበገሰ ስሎቬንያዊ 

ተቐዳዳማይ ፖጋቻ ኣርኪቡ ብምሕላፉ እዩ። ቀንዲ መወዳደርቱ ክኸውን ዝተገመተ ፖጋቻ፡ ካብ 
ረምኮ 2 ደቒቕን 37 ካልኢትን ድሒሩ፡ ኣብ ፖድዮም ዘደይቦ ደረጃ እኳ ኣይሓዘን - ራብዓይ 
ተሰሪዑ።
  ብመንጽሩ፡ ኣውስትራልያዊ ጃይ ቫይን፡ ካብ ረምኮ - 1 ደቒቕን 14 ካልኢትን ተፈንቲቱ፡ 

ብሩር መዳልያ ኣንጠልጢሉ። ወዲ ሃገሩ ንረምኮ ዝኾነ - ኢላን ቫን ዊልደር ድማ፡ 2 ደቒቕን 
36 ካልኢትን ድሒሩ ንሃገሩ ካልአይቲ መዳልያ ኣምጺኡላ። 
  ኣብዚ ንፈለማ ግዜኡ ኣብ ኣፍሪቃ ሃገረ ርዋንዳ ዝካየድ ዘሎ ዓለምለኻዊ ውድድር፡ ኣብ 

ኣፍሪቃ ዝበለጸ ደረጃ ዝሓዘ፡ ደቡብ ኣፍሪቃዊ ብይሮን ሙንቶን እዩ። ንሱ፡ ካብ ዕዉት 5 ደቒቕን 
3 ካልኢትን ድሒሩ መበል 27 ኣትዩ። 
  ሃገራዊት ጋንታ ኤርትራ፡ ኣብዚ ናይ ግዜ ጸወታ ከምዘይትሳተፍ ኣቐዲማ ኣፍሊጣ እያ። 

ኣርባዕተ ካታጎሪ ወይ ክሊ ዕድመ ሒዛ ዘላ እዛ ጋንታ፡ ኣብ ናይ ጽርግያ ውድድር ጥራይ እያ 
ክትጻወት። 25 መስከረም ድማ፡ ኣብ ናይ ትሕቲ 23 ዓመት ናይ ደቂ ኣንስትዮ ውድድር፡ 
ብመገዲ ተቐዳዳሚት ሞናሊዛ ኣርኣያ፡ ቀዳመይቲ ጸወታኣ ከተሰላስል እያ፣ ጽቡቕ ዕድል።

23 መስከረም 2025 - ገጽ 11 መበል 35 ዓመት ቁ.19

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ስፖርታዊ ውድድር ሓይልታት ምክልኻል ቀጺሉስፖርታዊ ውድድር ሓይልታት ምክልኻል ቀጺሉ

መኸተ ንብድሆ ስዒራታመኸተ ንብድሆ ስዒራታ

ኵዕሶ እግሪን መርበብን ኣብ ምስልሳል ዝርከብ 
ስፖርታዊ ውድድራት ሓይልታት ምክልኻል፡ 
ዝሓለፈ ቀዳመ-ሰምበት ቀጺሉ።
  ብቀዳም ኣብ ሰዓታት ቅድሚ ቀትሪ፡ ኣብ 

ጸወታ ኵዕሶ እግሪ ደቂ ኣንስትዮ፡ ሓሬናን 
ዓምበርበብን ተጋጢመን። ሓሬና፡ ካብ ራህዋ 
ገብረመድህን ብዘመዝገበታ ሸቶ ኣቐዲማ 
መሪሓ እኳ እንተነበረት፡ ተጻዋቲታ ናብ ገዛእ 
ልዳታ ብዘመዝገበታ ሸቶ ግና፡ 1ብ1 ክትፈላለየ 
ተቐሲባ። ኣባል ዓምበርበብ ሩታ ሙሴ፡ ናይቲ 
ግጥም ብልጽቲ ተጻዋቲት ተባሂላ።
  ግጥም ክንፊን መኸተን፡ ብገፊሕ ዓወት 

ክለብ ክንፊ እዩ ተዛዚሙ። እዛ ጋንታ፡ ካብ 
ናኦሚ ተመስገን ክልተ ሸቶታት፡ ብመገዲ ሓናን 
መሓመድ ድማ ሓንቲ ሸቶ ብምምዝጋብ እያ 
3ብ0 ተዓዊታ። ኣባላ ሄርሜላ ገዛኢ ድማ፡ ናይቲ 
ግጥም ብልጽቲ ተጻዋትቲ ተጸዊዓ። 
  ድሕሪ ቀትሪ ናይ ደቂ ተባዕትዮ ጸወታታት 

እዩ ተኻይዱ። ፈለማ ዝተጻወታ ሰንጥቕን 

ተጻዋቲት ሳዋ - ሶልያና ሚካኤል ኣባል መኸተ ሰናይ በረኸት

ክንፊን ከኣ፡ 0ብ0 ተፈላልየን። ኣባል ሰንጥቕ 
ሄርሞን እስቲፋኖስ፡ ብሉጽ ተጻዋታይ ተባሂሉ።
  ኣብ ርክብ መኸተን ብድሆን፡ ክልተአን 

ጋንታታት ሓሓንቲ ፍጹም ቅላዕ ኣብ 
ዝረኸባሉ፡ ቀዲማ ነዚ ዕድል’ዚ ዝረኸበት 
ብድሆ፡ ናይ ምቕላዕ ሓላፍነት ንሓላዊ ልዳታ 
ክብሮም ሰለሙን (ኮብራ) እኳ እንተሃበቶ፡ ናብ 
ሸቶ ክቕይራ ግን ኣይከኣለን ንግዳም ሰዲዱዋ። 
መኸተ ግና፡ ብመገዲ ዮሴፍ ጸጋይ ኣመዝጊባ 
ናብ ዕረፍቲ 1ብ0 መሪሓ ወጺኣ። ኣብ ካልኣይ 
እብረ ዝተመዝገበ ሸቶ ብዘይምንባሩ ድማ፡ 
መኸተ 1ብ0 ተዓዊታ። ብሉጽ ተጻዋታይ 
ናይቲ ግጥም፡ ተጻዋታያ ሰናይ በረኸት 
ተጸዊዑ።
  ብሰምበት’ውን እዚ ግጥም ኣብ ሰዓታት 

ድሕሪ ቀትሪ ኣብ ዝቐጸለሉ፡ ናይ ደቂ ኣንስትዮ 
ጋንታታት ሳዋን ሽዑላን ገጢመን። ሳዋ፡ ኣብ 
መበል 30ን 64ን ደቓይቕ ብመገዲ ሶልያና 
ሚካኤልን ሳንዋይት ኣለምን ብዝረኸበተን 
ሸቶታት፡ ኣብ መበል 87 ደቒቕ ብመገዲ 
ፍጽም ቅላዕ ካብ ቤተልሄም ኣብርሃም ሓንቲ 
ሸቶ ንዘመዝገበት ሽዑላ 2ብ1 ስዒራታ። 
ሶልያና ሚካኤል፡ ናይቲ ግጥም ብልጽቲ 
ተጻዋቲት ተጸዊዓ።
  ኣብ ጸወታ ቤኒፈርን ሰንጥቕን፡ ሰንጥቕ 

ኣብ መበል 19 ደቒቕ ብመገዲ ሓለቓ ጋንታ 
ዳናይት መሓሪ፡ ኣብ መበል 40 ደቒቕ ከኣ፡ 
ብመገዲ ቅሳነት ፍጹም ብዘመዝገበተን 
ሸቶታት፡ ናብ ዕረፍቲ 2ብ0 መሪሓ ወጺኣ። 
  ቤኒፈር፡ ንዝተመዝገባኣ ሸቶታት 

ንምሕዋይ ኣብ ዝገበረቶ ጻዕሪ፡ ኣብ መበል 79 
ደቒቕ ብመገዲ ዮስራ ኢብራሂም ውጽኢት 
ዘጽበበት ሸቶ ኣመዝጊባ። ግዜ ብምእካሉ 
ግና፡ ሰንጥቕ 2ብ1 ተዓዊታ። ናይቲ ግጥም 
ብልጽቲ ተጻወትቲ ዳናይት መሓሪ ተጸዊዓ። 
  እዚ ከምዚ’ሉ እንከሎ፡ ብቀዳም ኣብ 

ዝተኻየደ ጸወታ ኵዕሶ መርበብ፡ ኣብ ደቂ 
ኣንስትዮ፡ መኸተ ንሽዑላ፡ ሓሬና ንዓምበርበብ 
ብተመሳሳሊ 2ብ0 ስዕረነአን። ብወገን ደቂ 
ተባዕትዮ፡ መኸተ ንንስሪ ሓሬና ንሰንጥቕ 
3ብ0 ረቲዐነአን። ሰምበት ድማ፡ ኣብ ደቂ 
ኣንስትዮ ብድሆ ንንስሪ ክንፊ ንሰንጥቕ 
ብላቤላ 2ብ1 እንክስዕረአን፡ ኣብ ናይ ደቂ 
ተባዕትዮ፡ ቤኒፈር ንሽዑላ ከምኡ’ውን 
ዓምበርበብ ንብድሆ ብተመሳሳሊ 3ብ0 
ኣሰኒፈናአን።
  እዚ ውድድር፡ ሎሚ ሰሉስ ብክልተኡ 

ዓውዲ ክቕጽል ምዃኑ፡ ወኪል ጨንፈር ዜና 
መ/ሓ/ጎ/ሚኒ/ምክልኻል ካብ ከረን ሓቢሩ።

ሻምፕዮን ቅድድም ብሽክለታ ዓለም 2025ሻምፕዮን ቅድድም ብሽክለታ ዓለም 2025
ረምኮ፡ ሃትሪክ ሰሪሑረምኮ፡ ሃትሪክ ሰሪሑ

ሻምፕዮን ኣትለቲክስ ዓለም ተዛዚሙሻምፕዮን ኣትለቲክስ ዓለም ተዛዚሙ
መዳልያ ዝወሰዳ ብዝሒ ሃገራት ክብረ-ወሰን ሰይሩመዳልያ ዝወሰዳ ብዝሒ ሃገራት ክብረ-ወሰን ሰይሩ

ካብ 13 መስከረም ጀሚሩ ኣብ ቶክዮ - 
ጃፓን ክካየድ ዝቐነየ ሻምፕዮን ኣትለቲክ 
ዓለም 2025፡ ሰንበት 21 መስከረም ተዛዚሙ።
  ኣብቲ ንመበል 20 ግዜኡ ዝተሰላሰለ 

ውድድር፡ ሃገራዊት ጋንታ ኣትለቲክስ ኤርትራ፡ 
ብሽዱሽተ ኣትለታት ተሳቲፋ ነይራ። ኣብ 
ማራቶን ደቂ ኣንስትዮ፡ ኦሎምፒካዊት ኣትለት 
ዶልሺ ተስፉ 10ይቲ ክትኣቱ እንከላ፡ ኣብ ደቂ 
ተባዕትዮ ከኣ፡ ሳምሶን ኣማረ ሻሙናይ፡ ዕቑበ 
ክብሮም መበል 27፡ ዓብለሎም ከሰተ መበል 
46 ደረጃ ሒዞም።
  ብዘይካ’ዚ፡ ሳይሞን ኣማኑኤል፡ ካብ 5000 

ሜትሮ ክሓልፍ ኣይከኣለን። ኣብ 10000 
ሜተሮ ንምውድዳር ዝተዳለወ መርሃዊ 
መብራህቱ ግና፡ ኣብ ኣጋ ምጅማር ጸወታ 
ነብሱ እናወዓዐየ ብምጉዳኡ፡ ኣብ ጸወታ 
ኣይኣተወን። 
  ኣብዚ ብርክት ዝበሉ ውልቃዊ ክብረ-

ወሰናት ዝተጻሕፈሉ ውድድር፡ ከም ብዓል 
ኡራጋይ፡ ሳሞኣን ሰይንት ሉቺያን ቀዳመይቲ 
ናይ ሻምፕዮን ዓለም መዳልያ ኣምጺአን። 
ንናይ ደቂ ተባዕትዮ ማራቶን ዝተዓወተትሉ 
ታንዛኒያ ድማ፡ ናይ መጀመሪያ ወርቂ 
ኣንጠልጢላ። 
  ብሓፈሻዊ ውድድር ከኣ፡ 53 ሃገራት 

መዳልያ ብምንጥልጣለን፡ ብብዝሒ ሃገራት 
ክብረ-ወሰን ኮይኑ ተመዝጊቡ። ክብረ-ወሰን 
ኮይኑ ተመዝጊቡ ዝጸንሐ፡ ኣብ 2007 ኣብ 
ኦሳካ - ጃፓን ከምኡ’ውን ኣብ 2023 ኣብ 
ቡዳፐስት - ሃንጋሪ 46 ሃገራት ዝወሰዳኦ 
መዳልያ እዩ።
  ብብዝሒ መዳልያታት፡ ኣመሪካ፡ ብ16 

ሽወደናዊ ሞንዶ ዱፕላንቲስ፡ ባላ ተደጊፍካ ኣብ ዝግበር ዝላ 6.30 ሜትሮ ብምንጣሩ፡ ሓደ ካብቲ 
ክብረ-ወሰን ናይቲ ውድድርን ዓለምን ኮይኑ ተመዝጊቡ

ወርቂ፡ ሓሓሙሽተ ብሩርን ነሓስን መዳልያ፡ 
ብድምር 26 መዳልያታት ቀዳመይቲ ተሰሪዓ። 
ኬንያ፡ ብሸውዓተ ወርቂን ከክልተ ብሩርን 
ነሓስን መዳልያታት፡ ብድምር 11 ካልአይቲ። 
ካናዳ ድማ፡ ብድምር ሓሙሽተ መዳልያ - 
ሰለስተ ወርቂ፡ ሓሓደ ብሩርን ነሓስን መዳልያ 
ሳልሳይቲ ተሰሪዓ። 
  ኤርትራ፡ ኣብ ታሪኽ ሻምፕዮን ኣትለቲክስ 

ዓለም ክልተ መዳልያታት እየን ዘለዋኣ። 2009 
ኣብ 10000 ሜትሮ ብመገዲ ኦሎምፒካዊ 
ኣትለት ዘርእሰናይ ታደሰ ዘምጸኣታ ብሩር 
መዳልያ፡ ናይ ፈለማ እያ። ኣብ 2015፡ ኣብ 
በይጂን - ቻይና ብመገዲ ኣትለት ግርማይ 
ገብረስላሴ ኣብ ማራቶን ዘምጸኣታ ወርቂ 
መዳልያ ድማ፡ እታ ዝዓበየት ዓወታ ምዃና 

ሎሚ
ካራባኦ ካፕ ሳልሳይ ዙርያካራባኦ ካፕ ሳልሳይ ዙርያ

ሊንኮን ሲቲ - ቸልሲ 9፡45 ድ.ቀ
ዎልቭስ - ኤቨርተን 9፡45 ድ.ቀ

ሊቨርፑል - ሳውዝሃምፕተን 10፡00 ድ.ቀ
ላ’ሊጋ

ላቫንተ - ሪያል ማድሪድ 10፡30 ድ.ቀ

መደብ ጸወታ
መደብ ጸወታ

ዜና ብሓጺሩዜና ብሓጺሩ

ይዝከር። 
  ኣብ ነፍሲ ወከፍ ክልተ ዓመታት ዝካየድ 

ሻምፕዮን ኣትለቲክስ ዓለም፡ ናይ መበል 21 
መሰናድኦኡ ኣብ 2027 ኣብ በይጂን - ቻይና 
እዩ ከካይዶ። ንመወዳእታ ግዜ ኣብታ ከተማ 
መዳልያ ዘምጸአት ሃገራዊት ጋንታ ኤርትራ 
ድማ፡ ናይ 12 ዓመታት ‘መዳልያ ኣልቦ’ 
ጉዕዞኣ መኸተምታ ክትገብረሉን ጽቡቕ ፋል 
ክኾናን፡ ትጽቢት ይግበር።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
መጨረሽታ ፌርማታ ኣውቶቡስ ዓዲ ኣበይቶ 07114040

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ዓዲ ኣበይቶ 23/09/2025

23 መስከረም 2025 - ገጽ 12 መበል 35 ዓመት ቁ.19

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ማርታ ክብሮምማርታ ክብሮም

ብሪጣንያ ንፍልስጤም ከም ሃገር ኣፍልጦ ሂባታቀዳማይ ሚኒስተር ብሪጣንያ ኬር 
ስታመር፡ ሃገሩ ንፍልስጤም ከም ሃገር 
ኣፍልጦ ከም ዝሃበታ ዝሓለፈ ሰንበት 
ኣፍሊጡ። 
እቲ ቀዳማይ ሚኒስተር ኣብ ማሕበራዊ 

መራኸቢታት ኣብ ዝዘርግሖ ሓበሬታ፡ 
“ኣብ ማእከላይ ምብራቕ እናዓበየ ዝኸይድ 
ዘሎ ራዕዲ ንምንካይ፡ ከምኡ’ውን ተኽእሎ 
ሰላምን ፍታሕ ክልተ ሃገራትን ህያው 
ንምግባር ኢና ንሰርሕ ዘለና፡” ኢሉ።
ኣውስትራልያ፡ ፖርቱጋልን ካናዳን 

እውን፡ ንብሪጣንያ ስዒበን ንፍልስጤም 
ወግዓዊ ኣፍልጦ ዝሃባ ሃገራት ኮይነን 

ኣለዋ። 
ብተመሳሳሊ፡ ስጳኛ፡ ኣየርላንድን 

ኖርወይን  ዝሓለፈ ዓመት ኣፍልጦ ከም 

ዝሃብኣ ኣይርሳዕን። 
ቀዳማይ ሚኒስተር እስራኤል 

ቤንያሚን ናታንያሁ ብወገኑ፡ 
“ንፍልስጤም ከም ሃገር ኣፍልጦ 
ምሃብ ማለት፡ ንህላወና ኣብ 
ሓደጋ ምእታውን ንጉጅለታት 
ሽበራ ዕሽነት ዝመልኦ ሞሳ 
ምሃብን’ዩ፡” ክብል ኣጠንቂቑ።
እንተኾነ፡ እስራኤል ኣብ ልዕሊ 

ወሽመጥ ቓዛ እተካይዶ ዘላ - 
ብዝያዳ ንበርጌስ ፍልስጤማውያን ዒላማ 
ዝገበረ መጥቃዕቲታት፡ ካብ ስድራ እቶም 

ኣብ ቓዛ ጅሆ ዝተታሕዙ ኣስራኤላውያንን 
ገለ ዓቃባውያን ወገናት ናይታ ሃገርን 
ብርቱዕ ነቐፌታን ተቓውሞን ኣስዒቡላ 
ከም ዘሎ እዩ ዝግለጽ። 
እስራኤል፡ ኣብ ከተማ ቓዛ ንእተካይዶ 

ዘላ ወተሃደራዊ ወፍሪን ግዱድ ምምዝባል 
ብኣማኢት ኣሽሓት ዝቝጸሩ ነበርትን፡ ሰብ 
መዚ ሕቡራት ሃገራት፡ “ዘስካሕክሕን 
ኣዕናውን፡” ክብሉ ገሊጾምዎ ኣለዉ።
ኮሚሽን ሕቡራት ሃገራት፡ እስራኤል 

ብወራር ኣብ ዝሓዘቶ ምዕራባዊ ገማግም 
እትገብሮ ዘላ ምስፍሕፋሕ ሰፈራታት፡ 

ብመሰረት ዓለምለኻዊ ሕጊ ዘይሕጋዊ 
ከም ዝኾነ ክገልጽ ጸኒሑ እዩ። 
ፕረዚደንት ምምሕዳር ፍልስጤም 

መሓሙድ ዓባስ፡ ኣብ መጀመርታ እዚ 
ወርሒ ምስ ቀዳማይ ሚኒስተር ብሪጣንያ 
ኪር ስታመር ኣብ ዝተራኸበሉ እዋን፡ 
ብሪጣንያ ንፍልስጤም ኣፍልጦ ንምሃብ 
ንዝኣተዎቶ መብጽዓ ንኢዱ ነይሩ።
ፍልስጤም፡ ካብ’ተን 193 ኣባል ሃገራት 

ሕቡራት ሃገራት እተን 75 ሚእታዊት 
ኣፍልጦ እኳ እንተ ሃብኣ፡ ዓለምለኻዊ 
ስምምዕ ዝተበጽሓሉ ዶብ፡ ርእሰ ከተማን 
ሰራዊትን ግና ከም ዘይብላ እዩ ዝግለጽ።

ሰሜን ኮርያ ምስ ኣመሪካ ክትዘራረብ ትደሊመራሒ ሰሜን ኮርያ ኪም ጆንግ 
ኡን፡ ኣመሪካ ንሃገሩ ንዩክለሳዊ ኣጽዋር 
ንኸተወግድ እትገብሮ ዘላ ጸቕጢ ምስ 
እተቋርጾ፡ ምስታ ሃገር ዝርርብ ንምክያድ 
ድሉው ከም ዘሎ ኣፍሊጡ። 
“ኣመሪካ፡ ነቲ ‘ንዩክለሳዊ ኣጽዋር ምውጋድ’ 

ዝብል ዕሽነት ዝመልኦ መጠንቀቕታ ኣቋሪጻ 
ክዉንነት እንተ ተቐቢላ፡ ምስኡ ድማ ሓቀኛ 
ሰላም እንተ ደልያ፡ ንሕና ምስኣ ኮፍ ኢልና 
ዘይንዘራረበሉ ምኽንያት የለን፡” ክብል’ውን 
ሓቢሩ።
እቲ መራሒ፡ ትማሊ ሰኑይ ኣብ ከተማ 

ፒዮንግያንግ ኣብ ዝተኻየደ ላዕለዋይ ህዝባዊ 
ባይቶ ኣብ ዘስመዖ መደረ፡ ሃገሩ ንዩክለሳዊ 
ኣጽዋር ምፍራይ ፈጺማ ከም ዘይተቋርጾ እዩ 
ኣስሚሩሉ። 
ንሱ፡ ዝሓለፈ ሰንበት እውን፡ “ብውልቀይ 

ክሳብ ሕጂ ብዛዕባ ፕረዚደንት ኣመሪካ 
ዶናልድ ትራምፕ ጽቡቕ ተዘክሮታት እዩ 
ዘለኒ፡” ከም ዝበለ፡ ማዕከናት ዜና ናይታ ሃገር 
ኣቃሊሐን። 
ኪም ጆንግ ኡን ነዚ ዝገለጸ፡ ሓድሽ 

ሊበራላዊ መንግስቲ ደቡብ ኮርያ፡ 
እቲ ሰሜን ኮርያዊ መራሒ ምስ 
ትራምፕ ዳግማይ ዝርርብ ከካይድ 
ኣብ ዝላበወሉ ዘሎ እዋን እዩ። 
ትራምፕን ኪምን ቅድሚ ሽዱሽተ 

ዓመታት ብኣካል ተራኺቦም 
ተዘራሪቦም’ኳ እንተ ነበሩ፡ ብሰንኪ’ቲ 
ኣመሪካ ኣብ ልዕሊ ሰ/ኮርያ 
ዘጽንዓቶ እገዳ ግን እቲ ዝርርብ 
ንቕድሚት ከይሰጐመ ተቘጽዩ ከም 

ዝተረፈ’ዮም ጸብጻባት ዘመልክቱ።
ኪም፡ ሃገሩ ካብ ኣመሪን ደቡብ ኮርያን 

ዝመጻ ስግኣታት ንምምካት ብዝብል 
ምኽንያት፡ ንዩክለሳዊ ኣጽዋር ምፍራይ 
ስርሐይ ኢላ ተታሓሒዛቶ ከም ዘላ’ዩ 
ዝገልጽ። 
ፕረዚደንት ደቡብ ኮርያ ሊ ጃይ ሚዩንግ 

ኣቐዲሙ ኣብ ዝሃቦ ሓበሬታ፡ ሰሜን ኮርያ 
ኣብ ዓመት ካብ 15 ክሳብ 20 ንዩክለሳዊ 
ቦምባታት ተፍሪ ከም ዘላ ሓቢሩ ምንባሩ 
ይዝከር።

ጣሊባን ንመጠንቀቕታ ትራምፕ ይነጽግ

ኣፍጋኒስታን፡ መደበር ሓይሊ ኣየር 
ባግራም ናብ ኣመሪካ ክምለስ ፕረዚደንት 
ኣመሪካ ዶናልድ ትራምፕ ንዝሃቦ ውሳነ 
ሕጂ’ውን ደጊማ ከም ዝነጸገቶ ተገሊጹ። 
ትራምፕ ዝሓለፈ ሰንበት ኣብ ዝሃቦ 

ሓበሬታ፡ ኣፍጋኒስታን ነቲ መደበር ናብ 
ኣመሪካ እንተ ዘይኣረኪባቶ፡ ኣብ ልዕሊ 
እታ ሃገር ሕማቕ ነገራት ከም ዝፍጸም 
እዩ ኣጠንቂቑ።  
ምክትል ኣፈኛ ጣሊባን ሃምዱላ ፊትራት 

ድማ፡ ኣመሪካ፡ ኣብ ናጽነትን ግዝኣታዊ 
ሓድነትን ከም እትኣምን ብንጹር ገሊጻ 

ምንባራ ኣዘኻኺሩ። 
እቲ ኣፈኛ ወሲኹ፡ “ብመሰረት ኣብ 

ዶሓ - ቀጠር ዝተበጽሐ ስምምዕ፡ ኣመሪካ 
ኣንጻር ግዝኣታዊ ሓድነት ወይ ፖለቲካዊ 
ናጽነት ኣፍጋኒስታን ሓይሊ ከም 
ዘይትጥቀም፡ ኣብ ውሽጣዊ ጉዳያታ’ውን 
ኢዳ ከም ዘይተእቱ ቃል ኣትያ ምንባራ 
ክትዝክር ይግባእ፡” ብምባል፡ እታ ሃገር 
መብጽዓኣ ከተኽብር ጸዊዑ።
ንሱ ኣብ መወዳእታ፡ “ምምሕዳር 

ትራምፕ፡ ነቶም ዝሓለፉ ፍሹላት 
ፖሊሲታት ኣብ ክንዲ ክደግሞም 

ዝፍትን፡ ኣብ ክዉንነትን ርትዓውነትን 
ዝተመርኰሱ ሓደስቲ ፖሊሲታት 
ክኽተል ኣለዎ፡” ክብል ኣስሚሩሉ።
ካብ ካቡል - ርእሰ ከተማ ኣፍጋኒስታን 

ኣስታት 60 ኪሎ ሜተር ርሒቑ ኣብ 
ዝርከብ ኣውራጃ ፓርዋን ተደኲኑ 
ዝርከብ መደበር ሓይሊ ኣየር ባግራም፡ 
ንኣስታት 20 ዓመታት ዝኣክል ቀንዲ 
ወተሃደራዊ ማእከል ኣመሪካ ምንባሩ እዩ 
ዝግለጽ። 
ብመሰረት እቲ ኣመሪካ ኣብ 2020 

ኣብ ዶሓ ምስ ጣሊባን ዝኸተመቶ 
ስምምዕ ሰላም፡ ሰራዊታ ቀስ ብቐስ ካብ 
ኣፍጋኒስታን ክትስሕብ፡ ከምኡ’ውን 
ንፖለቲካዊ ናጽነት ናይታ ሃገር ኣብ 
ሓደጋ ምእታው ከተቋርጽ ምዃና ቃል 
ኣትያ ምንባራ ይዝከር። 
ሰበ ስልጣን ጣሊባን ምስ ኣመሪካ 

ንምዝርራብ ድሉዋት ምዃኖም እኳ 
እንተ ገለጹ፡ እዚ ግን ከኣ ብዘይ ዝኾነ 
ወተሃደራዊ ምትእትታው ክኸውን ከም 
ዘለዎ እዮም ዝሕብሩ።

መዓርፎታት ነፈርቲ ኤውሮጳ ብሳይበራዊ 
መጥቃዕቲ ተናዊጹ

ኣብ ኤውሮጳ ኣብ ዝርከቡ ሓያሎ ኣህጉራዊ መዕርፎታት ነፈርቲ ሳይበራዊ መጥቃዕቲ 
ድሕሪ ምፍጻሙ፡ ብዙሓት ነፈርቲ በረርአን ከም እተሰናኸለ፡ መርበብ ሓበሬታ ቢቢሲ 
ኣመልኪቱ።
ከም ሳዕቤኑ ድማ፡ ብርክት ዝበለ ዘቤታውን ኣህጉራውን በረራታት ንግዚኡ ከም 

እተሰረዘን ከም እተደናጎየን ይግለጽ ኣሎ።
በቲ ተርእዮ፡ ኣብ ኣህጉራዊ መዕርፎ ነፈርቲ ለንደን፡ በርሊንን ብራስለስን ኣብ ውሽጢ 

ክልተ መዓልታት ብርክት ዝበለ በረራታት ከም እተሰረዘ ክፍለጥ ተኻኢሉ ኣሎ።
ዝሓለፈ ሰንበት፡ ኣብ ብሪጣንያ ኣብ ዝርከብ ዝዓበየ ኣህጉራዊ መዕርፎ ነፈርቲ ልዕሊ 130 

በረራታት፡ ኣብ በልጁም ኣብ ዝርከብ ኣህጉራዊ መዕርፎ ነፈርቲ ድማ 80 በረራታት ከም 
እተሰረዘ’ዩ ዝግለጽ ዘሎ።

ኣብ ኣየርላንድ ዝርከቡ መዕርፎ ነፈርቲ ዳብሊንን ኮርክን‘ውን  በቲ ክስተት ብኣሉታ 
ከም እተጸልዉ ተፈሊጡ ኣሎ። 
ኣቕራቢ ሶፍትዌር ትካል ‘ኮሊንስ ኤሮስፔስ’ ትማሊ ሰኑይ ኣብ ዘውጸኦ መግለጺ፡ ኣድላዪ 

ዝኾነ ዝተመሓየሸ ሶፍትዌር ንምዝዛም ኣብ ናይ መወዳእታ ደረጃ በጺሑ ከም ዘሎ 
ገሊጹ።
ሳይበራዊ መጥቃዕቲ፡ ብደረጃ ዓለም ብዓይነትን መጠንን እናወሰኸ ይመጽእ ከም 

ዘሎ’ዮም ጸብጻባት ዘረድኡ።

ኣብ ፖላንድ ናይ ተቓውሞ ሰልፊ ተኻይዱ
ዝሓለፈ ሰንበት ኣብ ዋርሳ - ርእሰ ከተማ 

ፖላንድ፡ ምትእትታው ፖላንድ ኣብ 
ኲናት ዩክሬን ደው ክብል ዝጽውዕ ናይ 
ተቓውሞ ሰልፊ ከም ዝተኻየደ ተገሊጹ። 
ሰልፈኛታት ባንዴራታት እናወዛወዙን 

ጸረ ኲናት ዝኾኑ ጭርሖታት እናልዓሉን 
ናብ ቤተ መንግስቲ ገጾም ከም ዘምርሑ 
ድማ፡ መርበብ ሓበሬታ ‘ኣር.ቲ’ ኣቃሊሑ። 
እቲ ናይ ተቓውሞ ሰልፊ፡ ብኮንፈደረሽን 

ሰልፊ ዘውዲ ፖላንድ ዝተወደበ ኮይኑ፡ 
ንመበል ራብዓይ ግዜኡ ይካየድ ከም ዘሎ 
እዩ ዝግለጽ።  
ዝበዝሑ ካብ’ቶም ሰልፈኛታት ሒዞሞም 

ዝነበሩ ጭርሖታት፡ “ፖላንድ ናይ ሰላም 
እያ”፡ “ንደለይቲ ውግእ ኣይፋል ንብሎም፡
” ፡ “ፖላንድ ኣብ ዘይናትና ውግኣት 
ኢዳ ከተእቱ የብላን፡” ዝብል ትሕዝቶ 
ከም ዝነበሮም፡ እቲ መርበብ ሓበሬታ 
ወሲኹ ኣረዲኡ። 
ሰልፈኛታት ብፍላይ ነቲ ፖላንድ 

ንዩክሬን ዝሃበቶ ወተሃደራዊ ሓገዛት’ውን 
ከም ዝተቓወሙዎ ተፈሊጡ። 
እቲ ፍጻመ ብማዕከናት ዜና ፖላንድ 

ምሉእ ብምሉእ ዕሽሽ ከም እተባህለን፡ 
ሰበ ስልጣን ናይታ ሃገር ድማ ንብዝሒ 
ተሳተፍቲ ናይ’ቲ ተቓውሞ ኣመልኪቶም 
ዝኾነ ወግዓዊ ኣሃዝ ከም ዘይሃቡ ተገሊጹ።

